
13ገጽ 10ገጽ 11ገጽ

ሌባ ተይዞ ዱላ
 አይጠየቅም ?

የቱሪዝም ዘርፉ 
ስኬቶች

4ገጽ “ማዕከሉ ኢትዮጵያ ... ወደ ገጽ 4 ዞሯል

“የብሔር ብሔረሰቦችና  ... ወደ ገጽ 4 ዞሯል ዓለም ባንክ  ... ወደ ገጽ 4 ዞሯል

«አረንጓዴ ዐሻራ  ... ወደ ገጽ 4 ዞሯል

በጋዜጣው ሪፖርተር

አዲስ አበባ፡- የብሔር ብሔረሰቦችና ሕዝቦች ቀን 
የኢትዮጵያዊነት በዓል ነው ሲሉ ጠቅላይ ሚኒስትር ዐቢይ 
አሕመድ (ዶ/ር) ገለጹ፡፡

የብሔር ብሔረሰቦችና ሕዝቦች ቀን ለ18ኛ ጊዜ 
‹ብዝሃነትና እኩልነት ለሀገራዊ አንድነት› በሚል መሪ 
ሃሳብ በሶማሌ ክልል ዋና ከተማ በጅግጅጋ እየተከበረ 
ሲሆን፤  ጠቅላይ ሚኒስትር ዐቢይ አሕመድ (ዶ/ር) 
በዓሉን አስመልክተው ትናንት የእንኳን አደረሳችሁ 
መልዕክት አስተላልፈዋል፡፡

ጠቅላይ ሚኒስትር ዐቢይ የኢትዮጵያ ብሔር 
ብሔረሰቦችና ሕዝቦች ቀን ለ18ኛ ጊዜ ‹ብዝሃነትና 
እኩልነት ለሀገራዊ አንድነት› በሚል ርእስ በሶማሌ ክልል 
ዋና ከተማ በጅግጅጋ እየተከበረ መሆኑን ገልጸው፤ መሪ 
ቃሉ እንደሚያመለክተው ይህ በዓል የኢትዮጵያዊነት 
በዓል ነው ብለዋል፡፡

ኢትዮጵያዊነት ማለት ኅብረ ብሔራዊ አንድነትን 
ማዕከል ያደረገ ሀገራዊ ማንነት በመሆኑ ኢትዮጵያዊነት 
በአንድ በኩል የብሔር ብሔረሰቦችን ብዝሃነት የሚቀበል 
መሆኑን ጠቁመው፤ በሌላ በኩል ደግሞ ይሄንን ብዝሃነት 
አስተሳስሮ የያዘና ለዘመናት የተሻገረ ጠንካራ አንድነት አለ 
ብሎ የሚያምን  መሆኑን ገልጸዋል፡፡

ይህ በዓል በኅብረ ብሔራዊ አንድነት ላይ 
የተመሠረተውን የብሔራዊነት ትርክት የምንገነባበት 

"የብሔር ብሔረሰቦችና ሕዝቦች ቀን 
የኢትዮጵያዊነት በዓል ነው"

- ጠቅላይ ሚኒስትር  ዐቢይ አሕመድ (ዶ/ር)

ሞገስ ጸጋዬ

አዲስ አበባ፡-  የዓለም ጥቁር ሕዝቦች የታሪክ፣ ቅርስና 
ትምህርት ማዕከል  በኢትዮጵያ መከፈቱ ኢትዮጵያ 
ለጥቁር ሕዝቦች የከፈለችው መስዋዕትነት ትልቅ ዋጋ 
እንዳለው ደጋግመን እንድናስብበት ያስታውሰናል ሲሉ 
ምክትል ጠቅላይ ሚኒስትርና የውጭ ጉዳይ ሚኒስትር አቶ 
ደመቀ መኮንን አስታወቁ፡፡

የዓለም ጥቁር ሕዝቦች የታሪክ፣ ቅርስና ትምህርት 
ማዕከል  ዋና መሥሪያ ቤት በኢትዮጵያ እንዲሆን መወሰኑን 
ተከትሎ የማዕከሉ መስራች አባላት፣ የመንግሥት 
ከፍተኛ የሥራ ኃላፊዎች፣ የሲቪክ ማኅበረሰብ ድርጅት 
ተወካዮች፣ የዲፕሎማቲክ ማኅበረሰብ አባላትና ጥሪ 
የተደረገላቸው እንግዶች በተገኙበት የመክፈቻ ሥነ-
ሥርዓቱ በትናንትናው ዕለት ተካሂዷል፡፡

በመክፈቻ ሥነ ሥርዓቱ ላይ ምክትል ጠቅላይ 
ሚኒስትርና የውጭ ጉዳይ ሚኒስትር ደመቀ መኮንን 

ማዕከሉ ኢትዮጵያ ለጥቁር ሕዝቦች የከፈለችውን 
መስዋዕትነት ያስታውሳል

እንደገለጹት፤ የዓለም ጥቁር ሕዝቦች የታሪክ፣ ቅርስና 
ትምህርት ማዕከል በኢትዮጵያ መከፈት ኢትዮጵያ 

ለጥቁር ሕዝቦች ነጻነት ለከፈለችው መስዋዕትነት ዋጋ 
የሚሰጥ ነው፡፡ 

የማዕከሉ መቀመጫ  ሆና መመረጧ ኢትዮጵያ 
ለጥቁር ሕዝቦች የከፈለችው መስዋዕትነት ትልቅ ዋጋ 
ያለው መሆኑን ደጋግመን እንድናስብበት ያስታውሰናል 
ብለዋል፡፡ 

ማዕከሉ በኢትዮጵያ መከፈቱ ለአፍሪካ ሕዝቦች 
እና ለመላው የጥቁር ሕዝቦች ነጻነት፣ ለአህጉሩ አንድነት 
የከፈለችውን መስዋእትነት ያከበረ ነው ያሉት አቶ 
ደመቀ፤ ኢትዮጵያ ወደፊትም ለጥቁር ሕዝቦች አንድነት 
መሥራት እንድትቀጥል የሚያደርግና ከተጣለባት ከባድ 
ኃላፊነት ጋር የሚያያዝ ነው ብለዋል፡፡

ማዕከሉ በቀደምት አባቶቻችን አፍሪካዊነት 
ጀግንነት ለዘመናት የዘለቅ ነጻነት ትግል ዛሬም አፍሪካ 
ከተመጽዋችነት ተላቃ በልጆቿ ለመበልጸግ የሰነቀችውን

"ችግሮችን በምክክር እና በሕግ 
አግባብ የሚፈታ ማኅበረሰብ

      መገንባት ያስፈልጋል" 
- አቶ አገኘሁ ተሻገር 
 የፌዴሬሽን ምክር ቤት ዋና አፈጉባዔ 

ሄለን ወንድምነው

አዲስ አበባ፡- ዓለም ባንክ በኢትዮጵያ 
ለተጀመሩ የልማት ፕሮጀክቶችና የኢኮኖሚ 
ማሻሻያ ሥራዎች የሚያደርገውን ድጋፍ 
አጠናክሮ እንደሚቀጥል የባንኩ የኦፕሬሽን 
ማኔጅንግ ዳይሬክተር አና ቢጀርዴ አስታወቁ።

የዓለም ባንክ የኦፕሬሽን ማኔጅንግ 
ዳይሬክተር አና ቢጀርዴ እና በባንኩ 
የምሥራቅና ደቡብ አፍሪካ ቀጣና ምክትል 
ፕሬዚዳንት ቪክቶሪያ ኩዋኩዋ የተመራ ልኡክ 
ከኢትዮጵያ ገንዘብ ሚኒስቴር የሥራ ኃላፊዎች 
እና የብሔራዊ ባንክ ገዢ ማሞ ምህረቱ ጋር 

ዓለም ባንክ ለኢትዮጵያ 
የሚያደርገውን ድጋፍ 

አጠናክሮ ይቀጥላል

የአካል ጉዳተኞችን ቀን 
ከማክበር ባሻገር…

ዜና

ዮርዳኖስ ፍቅሩ 

አዲስ አበባ፡- በአዲስ አበባ ከተማ አስተዳደር በሰባት 
ክፍለ ከተሞች በተመረጡ ወረዳዎች ከኅዳር 28/2016 
ዓ.ም ጀምሮ እስከ ሚያዚያ 28/2016 ዓ.ም ድረስ የይዞታ 
ማረጋገጥ ሥራ እንደሚያካሂድ የመሬት ይዞታ ምዝገባና 
መረጃ ኤጀንሲ አስታወቀ፡፡ 

ከመሬት አስተዳደርና ማኔጅመንት ሥርዓት ጋር 
ተያይዞ የሚስተዋሉ የመረጃና የአሠራር ሥርዓት 
ክፍተቶችን ለመፍታት ከዚህ ቀደም በስድስት ዙሮች 
በተሰሩ የመሬት ይዞታ ማረጋገጥና እወጃ ሥራዎች 
የከተማዋን 53 ከመቶ መሸፈን እንደቻለ የኤጀንሲው 
ዋና ዳይሬክተር አቶ ግፋወሰን ዴሲሳ ጠቅሰዋል፡፡

ይህንኑ ተግባር በያዝነው በጀት ዓመትም 
ለማስቀጠል 7ኛውን ዙር የመሬት ይዞታ ማረጋገጥና 
ምዝገባ ሥራ ለማካሄድ አስፈላጊው የዝግጅት ሥራዎች 
መጠናቀቃቸውን አመልክተው፤ በኮልፌ ቀራኒዮ፣ የካ፣ 
ንፋስ ስልክ ላፍቶ፣ አቃቂ ቃሊቲ፣ ጉለሌ፣ አዲስ ከተማና 
ቦሌ ክፍለ ከተሞች የተመረጡ ወረዳዎች ውስጥ 
በሚገኙ 85 ቀጣናዎችና 386 ሰፈሮች ላይ ብቻ እወጃ 
ማካሄዱን ገልጸዋል፡፡

ዳይሬክተሩ፣ ከመሬት ይዞታ ማረጋገጥና ምዝገባ 

በአዲስ አበባ ከተማ የይዞታ ማረጋገጥ ሥራ 
በይፋ ተጀመረ

ሥራዎች ጋር ተያይዞ ለመሬት ይዞታ ማረጋገጥ 
በተመረጡ ቀጣናዎችና ሰፈሮች ውስጥ ብቻ ሥራው 
ተጀምሮ እስኪጠናቀቅ ባለው አምስት ወራት ውስጥ 
የመረጃ ልዩነት እንዳይፈጠር ሲባል ምንም ዓይነት 
የስምና ንብረት ዝውውር እንዲቆም ይደረልጋም 
ብለዋል፡፡

ኤጀንሲው አረጋግጦ ላልመዘገበው ይዞታ ምንም 

አይነት ሕጋዊ ዋስትናና ከለላ የማይሰጥ እንደሆነ 
ጠቅሰዋል፡፡

ሁሉም ባለይዞታና በይዞታው ላይ ጥቅም አለኝ 
ባይ አካል በይዞታ ማረጋገጡ ላይ በትኩረት እንዲሳተፍ 
ዳይሬክተሩ አሳስበው፤ በእወጃው የተካተቱ ቀጣናዎችና 
ሰፈሮች ውስጥ የሚገኙ ባለይዞታዎች እወጃው 
ይተላለፋል ብለዋል፡፡

እወጃው ከተላለፈ ከ15 ቀናት በኋላ የክፍለ ከተማ 
ቅርንጫፍ ጽህፈት ቤቶች በሚያወጡት መርሀ ግብር 
መሠረት የታደሰ መታወቂያ፣ ፓስፖርት፣ መንጃ ፈቃድና 
አስፈላጊ መረጃዎችን በመያዝ ቀርበው እንዲያመለክቱ 
ጥሪ አድርገዋል፡፡

በይዞታ ማረጋገጥና ምዝገባ ሥራ ላይ ባለይዞታዎች፣ 
የመሬት ተቋማት፣ እና ባለድርሻ አካላት ሚና ወሳኝ ነው 
ያሉት ዋና ዳይሬክተሩ፣ እነዚህ አካላት የኤጀንሲውን 
ጥሪ ተቀብለው ለሥራው የበኩላቸውን ድርሻ እንዲወጡ 
መልዕክት አስተላልፈዋል፡፡

ኤጀንሲው በእወጃው የተካተቱ ክፍለ ከተሞችና 
ወረዳዎች ውስጥ የሚገኙ ቀጣናዎችና ሰፈሮችን ዝርዝር 
መረጃ በክፍለ ከተማ ቅርንጫፍ ጽህፈት ቤቶች፣ በአዲስ 
ልሳን ጋዜጣ እንዲሁም በኤጀንሲው ማኅበራዊ ድረ ገጾች 
ማግኘት እንደሚቻልም አስታውቋል፡፡

አቶ ግፋወሰን ዴሲሳ

ቃልኪዳን አሳዬ

አዲስ አበባ፡- የጃፓን ባለሀብቶች በኢትዮጵያ 
ለሚያደርጉት የኢንቨስትመንት ተሳትፎ መንግሥት 
ሁሉን አቀፍ ድጋፍ ለማድረግ ዝግጁ መሆኑን የውጭ 
ጉዳይ ሚኒስቴር አስታወቀ፡፡ 

በውጭ ጉዳይ ሚኒስቴር አዘጋጅነት የጃፓን 
ኩባንያዎችና ባለሀብቶች የሚሳተፉበት የቢዝነስ ፎረም 
በትናንትናው ዕለት በአዲስ አበባ ተካሂዷል።

በመርሀ ግብሩ ላይ በውጭ ጉዳይ ሚኒስቴር 
የመካከለኛው ምሥራቅ፣ እስያና ፓስፊክ ሀገራት 
ዳይሬክተር ጄኔራል አምባሳደር ዶክተር ገበየሁ ጋንጋ 
እንደገለጹት፤ የጃፓን ባለሀብቶች በተለያዩ ዘርፎች 
በኢትዮጵያ ለሚያደርጉት የኢንቨስትመንት ተሳትፎ 
መንግሥት ሁሉን አቀፍ ድጋፍ ለማድረግ ዝግጁ ነው፡፡

መንግሥት የጃፓን ባለሀብቶችን ኢንቨስትመንት 
ከመሳብ በተጨማሪ ከጃፓን ጋር ጠንካራ ግንኙነት 
ለመፍጠር ቁርጠኛ መሆኑን አንስተው፤ ሀገራቱም 
ዘመናትን የተሻገረውን ግንኙነት በመሰረተ ልማት፣ 
በግብርና፣ በንግድ፣ በአይሲቲ፣ በኢንቨስትመንትና 
በሌሎች ዘርፎች በትብብር በመሥራት አጋርነታቸውን 
አጥናክረው መቀጠል እንደሚገባ ገልጸዋል።

እንደ ዶክተር ገበየሁ ገለጻ፤ ኢትዮጵያ በአፍሪካ 
ፈጣን የኢኮኖሚ እድገት እያስመዘገበች ያለች ሀገር 

መሆኗ ለጃፓን ካምፓኒዎች ምቹ እድልን የሚፈጥር 
ነው፡፡ በዚህም በኢትዮጵያ ያለውን የሰው ኃይል 
ከቴክኖሎጂ ጋር በማዋሀድ በማደግና በመስፋፋት ላይ 
ያለውን ኢኮኖሚዋን የሚደግፍ በመሆኑ ኢትዮጵያ ምቹ 
የኢንቨስትመንት ሁኔታ ትፈጥራለች።

በግጭትና በተለያዩ ምክንያቶች የተቀዛቀዘውን 
የጃፓንና የኢትዮጵያ ግንኙነት ለማሻሻል እየተሠራ 
ባለው ሥራ በመጀመሪያው ዙር የተለያዩ ባለሀብቶች 
መምጣታቸውን ገልጸው፤ በቀጣይ ሌሎች የሚመጡ 
ባለሀብቶች እንደሚኖሩ ጠቁመዋል፡፡

ኢትዮጵያ ከጃፓን ጋር የቆየ የንግድ ትስስር ያላት 
መሆኗንና በተለይም በከፍተኛ ደረጃ የኢትዮጵያን 
ቡና ከሚገዙ ሀገራት መካከል አንዷ እንደሆነች 
ጠቁመው፤ በቀጣይ ጊዜያትም በሁለቱ ሀገራት መካከል 
ያለውን የንግድ ልውውጥ ከፍ ለማድረግ እንደሚሠራ 
ተናግረዋል።

ከጃፓን የተውጣጡ ኩባንያዎችና ባለሀብቶች ትልቅ 
አቅም ያላቸው በመሆኑ በሀገሪቱ በሚመቻችላቸው 
የኢንቨስትመንት አማራጮች በመሳተፍ  የኢኮኖሚ 
ዕድገት ላይ አስተዋፅኦ  እንዲያደርጉም ጥሪ አቅርበዋል።

በጃፓን የኢትዮጵያ ልዩ መልዕክተኛና ባለሙሉ 
ሥልጣን አምባሳደር ዳባ ደበሌ በመርሀ ግብሩ በበይነ 
መረብ ገብተው  ባስተላለፉት መልዕክት፤ በኢትዮጵያ 
ባለሀብቶቹ በሚፈልጉት የኢንቨስትመንት መልክ 

የጃፓን ባለሀብቶች በኢትዮጵያ ለሚያደርጉት 
ኢንቨስትመንት ድጋፍ ይደርጋል

እንዲሳተፉ ምቹ አጋጣሚዎች እንዳሉና አጋጣሚዎችን 
እንዲጠቀሙ ገልጸዋል፡፡

ይህም የሁለቱን ሀገራት የወደፊት ግንኙነት 
እንደሚያጠናክር ጠቁመዋል።

አክለውም ይህ አይነቱ ፎረም የሁለቱን ሀገራት 
ግንኙነት በኢኮኖሚ መስክ የሚያጠናክር እና ኢትዮጵያ 
በግብርና፣ ቱሪዝም፣ ማኑፋክቸሪንግ እና  ማዕድን ያላትን 
ተጨባጭ አቅም ለማስተዋወቅ ያስችላል ብለዋል።

ባለሀብቶቹ በኢትዮጵያ በሚኖራቸው የቆይታ 
ጊዜ በፎረሙ ላይ በንቃት በመሳተፍ ያሉትን ሰፊ 
የኢንቨስትመንት አማራጮች በመገንዘብ ከግብርናው 
ዘርፍ እስከ ቴክኖሎጂው፣ ከመሠረተ ልማት እስከ ታዳሽ 
ኃይል ያለውን ሰፊ  አማራጭ ሊጠቀሙ እንደሚገባ 
አመላክተዋል፡፡

ኢትዮጵያ ለኢንቨስትመንት አመራጮች ምቹ ሀገር 
እንደሆነች በመጥቀስ፤ ይህ ግንኙነት በሁለቱ ሀገራት 
መካከል ያለውን አጋርነት እና ትብብር የሚያረጋግጥ 
እንደሚሆን ተስፋ እንዳላቸው ተናግረዋል፡፡

ለባለሀብቶቹ ከኢንቨስትመንት ኮሚሽን፣ ከንግድና 
ቀጣናዊ ትስስር ሚኒስቴር፣ ከኢንዱስቲሪ ፓርኮች 
ልማት ኮርፖሬሽን ገለጻዎች የተደረገላቸው ሲሆን 
፤በቀጣይ ቀናትም በሚኖራቸው ቆይታ የኢንዱስትሪ 
ፓርኮች እንደሚጎበኙ ተገልጿል፡፡

ልጅዓለም ፍቅሬ

አዲስ አበባ፡- በኢትዮጵያ ላለው የሰላም እጦት 
የሚዲያው አሉታዊ ተጽዕኖ ከፍተኛ መሆኑን 
የኢትዮጵያ መገናኛ ብዙኃን ምክር ቤት ገለጸ፡፡

የኢትዮጵያ መገናኛ ብዙኃን ምክር ቤት 
“የሚዲያ ሥነ-ምግባር በኢትዮጵያ” በሚል ርዕስ  
በገለልተኛ አካላት ያስጠናውን የዳሰሳ  ጥናት  
ትናንት ይፋ አድርጓል።

የኢትዮጵያ መገናኛ ብዙኃን ምክር ቤት 
ሰብሳቢ አቶ አማረ አረጋዊ በወቅቱ እንደገለጹት፤ 
በኢትዮጵያ የተለያዩ አካባቢዎች ለሚፈጠረው 
የሰላም እጦት የሚዲያው ድርሻ ከፍተኛ ነው፡፡ 

ሃይማኖት ብሔርን መሰረት ያደረገ ሀሰተኛ 
መረጃ እንዲሁም የጥላቻ ንግግር በገፍ እየተሰራጨ 
ነው ያሉት አቶ አማረ፤ በኢትዮጵያ የመገናኛ ብዙኃን 
የሥነ-ምግባር ጉድለት ከፍተኛ ጉዳት እያስከተለ 
ይገኛል ብለዋል። 

የሀገር አንድነትና ሰላም አደጋ ላይ እንዲወድቅ 
ካደረጉ ጉዳዮች አንዱ ሥነ-ምግባር በጎደለው መልኩ 
የሚሰራጭ መረጃ አንዱ መሆኑን ጠቁመዋል፡፡

ይህ በመሆኑም የሀገሪቱ የሰላም እጦት መንስኤ 
አንዱ የሚዲያ ሥነ-ምግባር ጉድለት ነው ሲሉ 
ተናግረዋል።

የሚዲያ ነጻነት ለድርድር የሚቀርብ አጀንዳ 
ባይሆንም በሥነ-ምግባር የታነጸ ሚዲያ መገንባት 
አስፈላጊ ነው ያሉት አቶ አማረ፤ በሥነ- ምግባር 
የታነጸ ሚዲያ ለሀገር ሁለንተናዊ ዕድገት ያለው 
አስተዋጽጾ ከፍተኛ መሆኑንም ጠቁመዋል።

በተለይ በማኅበራዊ ትስስር ገጾች የሚለቀቁ 
ፈር የለቀቁ መልዕክቶች ሀገሪቷን ወደ ውስብስብ 
ችግር ውስጥ የሚከቱ እንደሆኑም ነው አቶ አማረ 
የገለጹት፡፡

ጋዜጠኝነትና አክቲቪስትነት ተደበላልቆ 
የሕዝቡ አንድነት እየተሸረሸረ ይገኛል ያሉት 
አቶ አመረ፤ ሚዲያው በታማኒነት ኅብረተሰቡን 
ማገልገል እንዲችል ነጻነቱን በማስጠበቅ ከሃሰተኛ 
መረጃና ከጥላቻ ንግግር መራቅ እንደሚገባው 
አመላክተዋል።

የጥናቱ ዋና ዓላማ በሚዲያው ሥነ-ምግባር 
ዙሪያ ነጻና ገለልተኛ የሆነ ዳሰሳ ማድረግ ሲሆን፤ 
በኢትዮጵያ አብዛኛው የሚዲያ ሥነ-ምግባር 
ተፈጻሚ  አለመሆኑ በጥናቱ ተመላክቷል።

በቂ ስልጠና አለማግኘት፣ በሚዲያው ዘርፍ 
ያለው አብዛኛው ሠራተኛ ብቁ ጋዜጠኛ አለመሆኑ፣ 
የተለያዩ አካላት ጣልቃ ገብነት፣ የማኅበረሰቡ  
ለሚዲያ ያለው የግንዛቤ እጥረት፣ በሚዲያ ዘርፍ 
የተቋቋሙ ተቋማት በትብብር አለመስራት፣ 
ለሚዲያ ሥነ-ምግባር መጣስ ዋና ዋና ችግሮች 
መሆናቸው በጥናቱ ተረጋግጧል።

ለመፍትሄውም የአርታኢያን  መድረክ 
ማጠናከር፣ በጋራ መስራት፣  የሚዲያ ነጻነት 
ማረጋገጥ፣ ዓመታዊ መድረኮች እንዲጠናከሩ 
ማድረግ፣ ዓመታዊ  ዎርክ ሾፕ ቢለመድና 
የመሳሰሉት ለሚዲያ ሥነ ምግባር ጥሰት ለመቀነስ 
እንደሚረዳ ተገልጿል።

በኢትዮጵያ ላለው የሰላም 
እጦት የሚዲያው አሉታዊ 

ተጽዕኖ ከፍተኛ ነው

አቶ አማረ አረጋዊ

አምባሳደር ዶክተር ገበየሁ ጋንጋ

ዜና

ገጽ 3

ዘላለም ግዛው

የዓለም እውነታ የሆነውን ብዝሃነት ለኢትዮጵያ 
ፈተናም፣ ስጋትም ይዞ መምጣቱን የሚገልጹ አሉ፡፡ 
ከእዚህ በተቃራኒው ብዝሃነት ከፈተና ይልቅ አብሮነትን 
የሚያጠናክር፣ በመተማመን ለመኖር የሚያስችል፣ 
ለኢትዮጵያ ፈተናም፣ ስጋትም ሳይሆን መልካም ዕድል 
ነው የሚሉም  አሉ፡፡   

የሕግ እና የሰብአዊ መብት ባለሙያው አቶ ሙልዬ 
ወለላው እንደሚሉት፤ ብዝሃነት ለኢትዮጵያ ፈተናም፣ 
ስቃይም አይደለም፣ ልዩነትን በማመን፤ የሚያመጣውንም 
ችግር በመቋቋም፣ አጣጥሞ ልዩነትን እንደውበት 
በመውሰድ አንድነትን የበለጠ አጠናክሮ መቀጠል 
ይቻላል፡፡

ብዝሃነት የተለያዩ ማንነቶች ማለት ነው የሚሉት 
አቶ ሙልዬ፤ በኢትዮጵያ ልዩነቱን አቻችሎ በእኩልነት፣ 
በፍትሃዊነት እና በአንድነት በሰላም መኖር እንደሚቻልም 
ይጠቅሳሉ፡፡   

ብዝሃነት ለኢትዮጵያ ፈተናም፣ ስጋትም ሳይሆን 
ዕድል ነው የሚሉት አቶ ሙሉዬ፤ ይህንንም አምኖ 
መቀበል እንደሚያስፈልግ፤ የሚመራበት መንገድ ግን 
ከፍተኛ ጥንቃቄ እንደሚጠይቅ ይጠቁማሉ፡፡ ብዝሃነት 
ኢትዮጵያዊ ሆኖ ለመኖር መቀበልን የሚጠይቅ ግዴታም 
አለው ይላሉ፡፡

ከለውጡ በፊት በነበሩ ወቅቶች ብዝሃነት ባግባቡ 
ያልተያዘ እንደነበር በማስታወስም፤ ጎልቶ ሲቀነቀን፣ 
ትኩረት ተሰጥቶ ሲሰራበት እና ሲሰበክ የነበረው 
ልዩነት ላይ እንደነበርም ነው የሚናገሩት፡፡ አንድነቱ 
እንዲቀጭጭ ማንነቶች ከሌላው ጋር አንድ እንዳልሆኑ 
በድንበር፣ በስም፣ በዘር እና በአካባቢተለይቶ ሲቀሰቀስ 
መቆየቱንም ይናገራሉ፡፡ 

በፌዴሬሽን ምክር ቤት የሚታወቁ እንኳን 76 ብሔር 
ብሔረሰቦች አሉ፡፡ ኢትዮጵያ ብቻ ሳትሆን ናይጄሪያ 
ከ200 በላይ ማንነቶችና ብዝሃነቶች ይዛ ያለስጋት 
ቀጥላለች፣ ህንድንም መመልከት ይቻላል፡፡ ቻይና 
የተለያዩ ጎሳዎች ኖረው በሰላምና በመከባበር ይኖራሉ ባይ 

ብዝሃነት ለኢትዮጵያ ፦
        ዕድል ወይስ ፈተና ?

ናቸው አቶ ሙልዬ፡፡  
የሕገ መንግሥት አስተምህሮ ማዕከል ዋና 

ዳይሬክተር ሃይለየሱስ ታዬ (ዶ/ር) በበኩላቸው፤ 
ብዝሃነት እንደአጠቃቀሙ ይወሰናል ይላሉ፡፡ በአግባቡ 
ለሚጠቀምበት ዕድል፤ አመራሩን ላላወቀበት ደግሞ ፈተና 
ይሆናል ሲሉም ነው የሚገልጹት፡፡ 

ብዝሃነት ብዙ እድሎች አሉት፤ ሀብትም ነው፡፡ 
ብዝሃነት ውስጥ የተለያየ ቋንቋ፣ ባህል፣ የአኗኗር ዘይቤ፣ 
የተለያየ የፈጠራ አቅም እና ብቃት አለ፡፡ 

ነገር ግን በአግባቡ መያዝና መምራትን ይጠይቃል። 
አንዳንድ ሀገራት ብዝሃነትን በአግባቡ ተጠቅመውበት 
አድገዋል፤ አንዳንዶች ደግሞ በጥሩ ሁኔታ መምራት 
ባለመቻላቸው ዕዳ ሆኖባቸው እስከ መበተን የደረሱም 
አሉ ይላሉ ዶክተር ሃይለየሱስ፡፡  

በኢትዮጵያ ሁኔታ ብዝሃነት በህገ መንግሥቱ እውቅና 
ተሰጥቷል፡፡ መግቢያው ላይም ‹‹የኢትዮጵያ ብሔሮች፣ 
ብሔረሰቦችና ሕዝቦች›› ብሎ ነው የሚጀምረው። 
የብሔሮች፣ ብሔረሰቦች ቋንቋዎችም በመንግሥት 
እውቅና አግኝተዋል፡፡  

ሕዝቡ ምንም ችግር የለበትም፤ የተጋባ የተዋለደ  
አብሮ የሚኖር ነው፡፡ ይሁን እንጂ ቀደም ሲል የነበሩ 
ሥርዓቶች ብዝሃነትን ከማስተናገድ አኳያ ችግር 
ነበረባቸው ብለዋል፡፡

ሕገ መንግሥቱ ከጸደቀ በኋላ በቋንቋ ከመጠቀም፣ 
ራስን በራስ ከማስተዳደር አኳያ የተወሰኑ ጅምሮች 
ቢኖሩም ውስነቶች ነበሩ የሚሉት ዶክተር ኃይለእየሱስ፣ 
ከለውጡ በኋላ ግን ጉድለቶችን የሚያርሙ መልካም 
ሥራዎች ታይተዋል ሲሉ ይናገራሉ፡፡ 

ዶክተር ኃይለእየሱስ እንደገለጹት፤ የፖለቲካ 
ምህዳሩን ለማስፋት ጥረት ተደርጓል፡፡ ሀገራዊ አንድነትን 
ሊያመጡ የሚችሉ እንደፌዴሬሽን ምክር ቤት ያሉ 
ተቋማት ሪፎርም እንዲደረጉ ተሰርቷል፡፡ 

በፌዴራል ሥርዓቱ አዳዲስ ክልሎች ተፈጥረዋል 
ያሉት ዶክተር ኃይለእየሱስ፣ ይህም ለረጅም ጊዜ 
የነበረውን የእውነተኛ ፌዴራሊዝም ትግበራ ጥያቄ 
የፈታና የለውጡ ትሩፋት እንደሆነ አብራርተዋል፡፡

ራስን በራስ በማስተዳደር ሂደት ጥሩ ጅምር 
ነበረ። የሕገ መንግሥት አስተምህሮ ማዕከልም በአዋጅ 
የተቋቋመው ከለውጡ በኋላ ነው፡፡ የመንግሥታትን 
ግንኙነት ለመወሰን አዋጅ 1231/ 2013 ወጥቷል፡፡ አዋጁ 
ለፌዴራል ሥርዓት መጠናከር ትልቅ መሰረት ነው 
ብለዋል፡፡ 

ብዝሃነት መተሳሰብን ነው የሚያደምቀው። 
የአብሮነት ሳይንስ ሆኖ አተገባበሩ የሚያጋጭ፣ ሀገር 
የሚበታትን መሆን የለበትም፡፡ አብሮነት ከሌለ 
ፌዴራሊዝም አይታሰብም፡፡ የራስና የጋራ ጉዳይን 
በማጣመር ሚዛንን ጠብቆ መጓዝንም ይጠይቃል፡፡   

እንደ ዶክተር ሃይለየሱስ ማብራሪያ፤ በፌዴራሊዝም 
ሥርዓት የክልልና የፌዴራሊዝም መንግሥታት 
ቢኖሩም የሚሰሩት ለአንድ ሕዝብ እና መንግሥት 
በመሆኑ ተገናኝተው መስራት እንዳለባቸው ሥርዓቱ 
ራሱ ያስቀምጣል፡፡  ፍላጎታቸው ልማት እንደመሆኑ 
በጋራ ተሳትፎ ማልማት ይችላሉ፡፡ ይህ ወሰን የግጭት 
ሳይሆን የትብብር መሰረት ሊሆን ይችላል፡፡ በዚህ ሂደት 
ሥራዎችን ለመሥራት እየተሠራ ነው፡፡  

አቶ ሙልዬ በበኩላቸው እንደሚሉት፤ በኢትዮጵያ 
አንድነትን ለማጥፋት የተዘራው ዘር ልዩነት ላይ 
የተመሰረተ ነበር፡፡ ‹‹እንዲህ አድርገውናል፣ በደል 
ፈጽመውብናል…›› የሚለው ትርክት ሀገር ሰላም 
እንዳይሆን ተጽእኖ ፈጥሯል፡፡ 

ኢትዮጵያ እየተመራችበት ያለው የፌዴራል ሥርዓት 
በሕገ መንግሥቱ አንቀጽ 47 ንኡስ አንቀጽ 2 ብሔሮች፣ 
ብሔረሰቦች፣ ሕዝቦች በማንኛውም ጊዜ የየራሳቸውን 
ክልል የማቋቋም መብት አላቸው፡፡ ይህ ማለት በቋንቋ 
እና በዘር ወይም በማንነት ላይ የተመሰረተ ነው ይላሉ አቶ 
ሙልዬ፡፡ 

ፌዴራል ሥርዓቱ በራሱ የተመሰረተበት 
መርሆ የቅሬታ ምንጭ እየሆነ ይገኛል፡፡  እኔ ሰፈር 
እንዳትደርስብኝ የሚል ልዩነት ጎልቶ ተቀስቅሷል፡፡ 
የሌሎች ሀገራትን ምሳሌ በመውሰድ ኢትዮጵያውያን 
በጋራ መኖር እንችላለን ብለው ማሰብ አለባቸው፡፡ 

ብዝሃነት ለኢትዮጵያ ዕድል ሆኖ እንዲቀጥል ሂደቱን 

በጠበቀ መልኩ ሕገ መንግሥቱን ማሻሻል ይገባል፡፡ 
‹‹በሂደቱ አልተወከልንም፣ በስምምነት የጸደቀ አይደለም›› 
በሚል ቅሬታ የሚያነሱ አሉ፡፡ በቅሬታ የተነሱ እንደ 
መሬት ያሉ ጥያቄዎች መፍትሄ ማግኘት አለባቸው፡፡ 

የፌዴራል ሥርዓቱን ለማጠናከር ሀገራዊ ምክክር 
በስፋት መደረግ አለበት የሚሉት ዶክተር ሃይለየሱስ፤ 
ማኅበረሰቡ እና ምሁራን ኢትዮጵያ የብዝሃ ሀገር መሆኗን 
አምነው መቀበል አለባቸው ይላሉ፡፡  

ሥልጣን መከፋፈል ማለት ሀገር ማጠናከር እንጂ 
ሀገር ማፍረስ አለመሆኑን መገንዘብ ያስፈልጋልም፡፡ 
ሁሉም የራሱን መብት ሲያስከበርም የሌላውን ማክበርም 
አለበት፡፡ የሁሉም መብት አንጻራዊ በሆነ መልኩ እኩል 
መከበር ከተቻለ በእኩልነት በመኖር የሀገርን አንድነት 
ማጠናከር ይቻላል፡፡ 

በፌዴራል ሥርዓቱ ግጭትን በውይይት መፍታት 
ጠቃሚ ነው፡፡ ግጭት የማያጋጥመው ሥርዓት የለም፡፡ 

ብዝሃነት፣ የፖለቲካ እና የኢኮኖሚ ፍላጎት አለው። 
ይህ ሁሉ ባለበት ብዙ አማራጭ አለ፡፡ ለዚህ ማሰብና 
መጠየቅ እንደሚያስፈግም ይናገራሉ፡፡    

ማንም ሰው ሲናገር ሌላውን ሊያበሳጭ በሚችል 
መልኩ መሆን የለበትም፡፡ ካልሆነ የተቀየመም ወገን 
ያስቀይምና ወደግጭት ይወስዳል፡፡ በመሆኑም ጠንካራ 
የፌዴራል ሥርዓትን ለመገንባት ጥንቃቄ በተሞላበት እና 
በሚያከባብር መልኩ መነጋገር ይጠቅማል፡፡   

ዲጂታል ሚዲያ በተስፋፋበት ሁሉም መረጃ 
ለማሰራጨት እድል ባገኘበት፣ ሁሉም ተንታኝ በሆነበት 
በዚህ ዘመን መረጃ የሚያስተላልፈው ወገን ኃላፊነት 
በተሞላበት መልኩ ሊተገብረው ይገባል ሲሉም ዶክተር 
ሃይለየሱስ ይገልጻሉ፡፡

ይህ ካልሆነ ግን የፌዴራል ሥርዓቱ የሚጠበቀውን 
ስኬት አያመጣም፡፡ የፌዴራል ሥርዓቱ ውጤታማ 
አለመሆን ደግሞ ለሀገራዊ አንድነት ትልቅ ፈተና ይዞ 
ይመጣል፡፡ በምሁራኑ ገለጻ ብዝሃነት እውቅና ሊሰጠው 
የሚገባ ዓለም አቀፍ እውነታ ሲሆን እና አያያዙ ጥንቃቄ 
ከታከለበት ጸጋ ነው የሚል ነው፡፡

አዲሱ ገረመው

አዲስ አበባ፡- በተያዘው 2016 የበጀት ዓመት ለግማሽ 
ሚሊዮን ዜጎች የውጭ ሀገር የሥራ ዕድል ለመፍጠር 
እየተሠራ  እንደሚገኝ ተገለጸ፡፡ ለቤት ውስጥ ሠራተኞች 
ደኅንነትና ክብር መስጠት እንደሚገባ ተመላክቷል፡፡

የቤት ውስጥ ሠራተኞች መብት ላይ ያተኮረ ጉባዔ 
ትናንት  በተካሄደበት ወቅት ንግግር ያደረጉት የሥራና 
ክህሎት ሚኒስትር ዴኤታ አቶ ንጉሱ ጥላሁን፤ ከሀገር 
ውጪ ባለው የሥራ ገበያ ሠራተኞች መብታቸው ተከብሮ፣ 
ደኅንነታቸው ተረጋግጦ እንዲሰማሩ እየተሠራ መሆኑን 
ገልጸዋል፡፡ 

በ2014 ዓ.ም 84 ሺህ እንዲሁም በ2015 ዓ.ም 100 
ሺህ ለሚጠጉ ዜጎች የውጭ ሀገር የሥራ ዕድል መሰጠቱን 
አንስተዋል፡፡

የገበያ ፍላጎቱ ከፍተኛ በመሆኑ፤ ባለው እምቅ 
አቅምና በቴክኖሎጂ አማካኝነት በተፈጠረው የመዳረሻ 
ሀገራት ብዛት አማካኝነት በ2016 ዓ.ም 500 ሺህ ዜጎች 
የሥራ ዕድል ለመፍጠር ታስቦ በተለየ ሁኔታ እንቅስቃሴ 
እየተደረገ ይገኛል ብለዋል፡፡

ሚኒስትር ዴኤታው እንዳሉት፤ በውጭ ሀገራት 
ለበርካታ ዜጎች የሥራ ዕድል ለመፍጠር ታቅዶ እየተሠራ 
ነው፡፡ በበጀት ዓመቱ የአራት ወራት አፈጻጸም 108 ሺህ  
722  ዜጎች ዕድሉን  አግኝተዋል፡፡ ከዚህ ውስጥ 99 በመቶ 
የሚሆኑት የቤት ሠራተኞች ሲሆኑ፤ 99 ነጥብ አምስት 
በመቶዎቹ  ደግሞ ሴቶች ናቸው፡፡ 

ሠራተኞቹ ወደ ውጭ ሀገራት ለሥራ ስምሪት 
በሚሄዱበት ጊዜ መብታቸውና ጥቅሞቻቸው 
እንዲረጋገጥላቸው ከሀገራት ጋር የሁለትዮሽ ስምምነት 
እንደሚደረግም አቶ ንጉሱ ገልጸዋል፡፡  

በሁለትዮሽ ስምምነቱ ላይም ከዝቅተኛ የደመወዝ 
ምጣኔ ጀምሮ ያሉ መብቶች እንዲከበሩ ይደረጋል ነው 
ያሉት፡፡ 

በውጭ ለሥራ ስምሪት የሚሄዱ ዜጎች መብቶቻቸው 

እንዲከበር እንደሚደረገው ሁሉ በሀገር ቤት በቤት 
ሠራተኝነት ተቀጥረው የሚሰሩ ዜጎችን መብት ማስከበር 
ላይ በትኩረት ሊሠራ እንደሚገባም ተናግረዋል፡፡ 

የቤት ውስጥ ሠራተኞች አብዛኞቹ ሴቶች 
መሆናቸውንና በግንዛቤ እጥረት ምክንያት በተለያየ ጊዜ 
አስከፊ ችግሮች እንደሚደርስባቸው ጠቅሰው፣ የቤት 
ሠራተኞች መብትና ደኅንነት ለማስከበር ለአሰሪዎች፣ 
ለኤጀንሲዎች፣ የመንግሥት መዋቅር ውስጥ ላሉ አካላትና 
ለሠራተኞች ሰፊ ግንዛቤ እንደሚያስፈልግ አስታውቀዋል። 

የሥራና ክህሎት ሚኒስቴር ለውጭ ሀገር የሥራ 
ስምሪት ለሚሄዱትም ሆነ በሀገር ውስጥ በቤት ሠራተኝነት 
ለሚቀጠሩት ዜጎች የሥራ ላይ የክህሎት ስልጠና እንዲያገኙ 
በትኩረት እየሠራ መሆኑንም አቶ ንጉሱ ተናግረዋል።

የቤት ሠራተኞች እንደ መደበኛ ሠራተኞች 
መብታቸውን ያከበረ አሠራር ሊፈጠር እንደሚገባና 
ችግሮችን ሊቀርፉ የሚችሉ አዲስ መመሪያዎች መዘጋጀት 
እንዳለባቸው ትናንት በተካሄደው ጉባዔ ላይ ተሳታፊዎች 
ገልጸዋል፡፡

በጉባኤው የቤት ውስጥ ሠራተኞችን ጨምሮ 
የኢትዮጵያ ሠራተኞች ማኅበር፣ የዓለም የሥራ ድርጅትና 
የኢትዮጵያ ሠራተኞች ማኅበራት ኮንፌዴሬሽን 
አመራሮችና ሠራተኞች  ተሳትፈዋል፡፡  

ለግማሽ ሚሊዮን ዜጎች የውጭ ሀገር 
የሥራ ዕድል ለመፍጠር እየተሠራ ነው

መዓዛ ማሞ

አዲስ አበባ፡- ሀገራዊ ምክክር ኮሚሽኑ በውጭ ሀገር 
ከሚኖሩ ዲያስፖራዎች ጋር በበይነ መረብ ዛሬ ህዳር 29 
ቀን 2016 ዓ.ም የሚወያይ መሆኑን ገለጸ፡፡

ሀገራዊ ምክክር ኮሚሽን ኮሚሽነር ዮናስ አዳዬ (ዶ/ር) 
ለኢትዮጵያ ፕሬስ ድርጅት እንደገለጹት፤ የበይነ መረብ 
ውይይቱ የሚደረገው በአፍሪካና መካከለኛው ምስራቅ 
ከሚኖሩ ኢትዮጵያዊያንና ትውልደ ኢትዮጵያዊያን ጋር 
ነው፡፡

የውይይቱ መነሻ የኮሚሽኑ ማቋቋሚያ አዋጅ ላይ 
ያሉ መርሆዎች መሆናቸውን ጠቁመው፤ ከኢትዮጵያ 
ውጪ የሚኖሩ  ዲያስፖራዎች ስለሀገራቸው የሚቆረቆሩና 
የሚጨነቁ በመሆኑ ውይይቱ በሀገራቸው ጉዳይ ላይ 
ያላቸውን ሃሳብ እንዲያካፍሉ ለማድረግና  አካታችነትን 
ለማረጋገጥ ያለመ ነው ብለዋል፡፡

ባለፈው ዓመት "ከኢድ እስከ ኢድ" በሚል ፕሮግራም 
ሀገራዊ ጥሪ ተደርጎላቸው ለኢድ በዓል ወደ ሀገራቸው 
ከመጡ ዲያስፖራዎች ጋር ሰፊ ውይይት መደረጉን 
ያስታወሱት ኮሚሽነሩ፤ በዚህ ዓመትም በቅርቡ በሀገር 
ውስጥ ካሉ ዲያስፖራዎች ጋር የፊት ለፊት ውይይት 
መደረጉን ጠቁመዋል፡፡

ዛሬ ህዳር 29 በበይነ መረብ የሚደረገው 
ውይይት የኮሚሽኑን አላማዎችና ዕቅዶች፣ እስከአሁን 
ያከናወናቸውን ተግባራት እና የምክክሩን ምንነትና 
አስፈላጊነት ለዲያስፖራው ማኅበረሰብ ገለጻ በማድረግ 
ግብዓት ለማግኘት ያለመ መሆኑን ገልጸው፤ በውይይቱ 
በቀጣይ ፊት ለፊት ተገናኝቶ ውይይት የሚደረግበት 
ሁኔታም ይመቻቻል ተብሎ እንደሚጠበቅ ተናግረዋል፡፡

እንደ ኮሚሽነሩ ገለጻ፤ በአፍሪካና መካከለኛው 
ምሥራቅ ካሉ ዲያስፖራዎች ጋር በጋራ ውይይት 
ለማድረግ የተመረጠው ሰዓትን መሰረት በማድረግ ነው፡፡ 

የመወያያ ቀኑ እና ሰዓቱ የተወያዮችን የሥራ ሁኔታ 

ያገናዘበና ምቹ መሆኑን የጠቆሙት ኮሚሽነር ዮናስ 
(ዶ/ር)፤ በአፍሪካና መካከለኛዉ ምሥራቅ የሚኖሩ 
ኢትዮጵያዊያን እና ትውልደ ኢትዮጵያዊያን ሁሉ 
በውይይቱ እንዲሳተፉ በማሰብ አመቺ ቀንና ሰዓት 
መመረጡን አብራርተዋል፡፡ 

ለዋናው ሀገራዊ ምክክር በአካል የሚገኙባቸውን 
መንገዶች በውይይቱ ላይ በጋራ ተነጋግሮ መግባባት ላይ 
እንደሚደረስ አመልክተው፤ ኮሚሽኑም ኢትዮጵያዊያኑና 
ትውልደ ኢትዮጵያዊያኑ ወደ አሉባቸው ሀገራት በመሄድ 
ጭምር ሂደቱ እንደአመቺነቱ በመነጋገር የሚወሰን 
እንደሚሆን አመላክተዋል፡፡ 

የውይይት አጀንዳ የሚሰጡበትን መንገዶችንም 
በጋራ በመነጋገር እንደሚወሰን አክለው ገልጸዋል፡፡

በአፍሪካና መካከለኛው ምሥራቅ ሀገራት የሚኖሩ 
ኢትዮጵያዊያንና ትውልደ ኢትዮጵያዊያን በሙሉ በድረ 
ገጽ በመመዝገብ በውይይቱ መሳተፍ እንደሚችሉ 
የገለጹት ኮሚሽነር ዮናስ (ዶር)፤ ኮሚሽኑ ከተጠቀሱት 
አካባቢዎች ዉጪ የሚኖሩ ዲያስፖራዎችን በበይነ መረብ 
ማወያየቱን  እንደሚቀጥልና  የውይይት ቀኑንም ወደፊት 
እንደሚያሳውቅ አመልክተዋል፡፡   

ኮሚሽኑ በውጭ ሀገር ከሚኖሩ ዲያስፖራዎች 
ጋር በበይነ መረብ ዛሬ ይወያያል

አቶ ንጉሱ ጥላሁን

ኮሚሽነር ዮናስ አዳዬ (ዶ/ር)



ከ1ኛ ገጽ የዞረ

አዲስ ዘመን   ቅዳሜ ኅዳር 29 ቀን 2016 ዓ.ምገጽ 4

ዜና

ዘላለም ግዛው

ጅግጅጋ:- አንድነትን በማጠናከር ችግሮችን በሰለጠነ 
መንገድ በምክክር እና በሕግ አግባብ የሚፈታ ማኅበረሰብ 
መገንባት እንደሚያስፈልግ  የፌዴሬሽን ምክር ቤት ዋና 
አፈጉባኤ አገኘሁ ተሻገር ተናገሩ።

"ብዝሃነትና እኩልነት ለሀገራዊ አንድነት" በሚል መሪ 
ሃሳብ 18ኛው የኢትዮጵያ ብሔሮች ብሔረሰቦችና ሕዝቦች ቀን 
በሶማሌ ክልል እየተከበረ ይገኛል፡፡

"ብዝሃነትና እኩልነት ለሀገራዊ አንድነት" በሚል መሪ 
ሃሳብ 18ኛውን የኢትዮጵያ ብሔሮች ብሔረሰቦችና ሕዝቦች 
ቀንን በማስመልከት ትናንት በተካሄደው የፓናል ውይይት 
የፌዴሬሽን ምክር ቤት ዋና አፈጉባኤ አቶ አገኘሁ፣ ብዝሃነትን 
ባግባቡ ማስተናገድ፣ ኅብረ ብሄራዊነትን ማጠናከርና ለሠላም 
ዘብ መቆም ይኖርብናል ብለዋል። 

ሀገራዊ ችግሮችን በውይይትና በምክክር በመፍታት የተገኙ 
ስኬቶችን ማስቀጠል እንደሚገባም ገልጸዋል። 

ችግሮችን በውይይት የመፍታት ልምድ በማዳበር 
በመከባበር ላይ የተመሰረተ አብሮነትን ማስቀጠል ያስፈልጋልም 
ነው ያሉት።

አንድነትን በማጠናከር ችግሮችን ለመፍታት መመካከርና 
ጥያቄዎችን በሕግ አግባብ የሚፈታ ማኅበረሰብ መገንባት 
እንደሚገባ  አመልክተዋል። 

ኢትዮጵያ የብዝሃ ማንነት፣ ባህል፣ ቋንቋና ሃይማኖት 
ባለጸጋ ሀገር ነች ያሉት አቶ አገኘሁ፣ በዓሉ የኢትዮጵያዊያንን 
አንድነት የሚያጠናክር መሆኑን  አመልክተዋል።  

የበዓሉ መከበር በሕዝቦች መካከል ብዝሃነትን 
ለማስተናገድ፣ መተማመንን ለማጠናከር እና ሰላምን ለማስፈን 
አስተዋፅኦ እንዳለውም ጠቁመዋል። 

የዜጎችን ሰብዓዊና ዴሞክራሲያዊ መብቶች ለማረጋገጥ 
የኢትዮጵያን አንድነት ለማጽናት ኅብረ-ብሔራዊ ፌዴራሊዝምን 
መከተል አማራጭ የሌለው ጉዳይ መሆኑንም ተናግረዋል።

በኢትዮጵያ የተጀመረውን ልማት ለማፋጠን እንዲሁም 
ኅብረ ብሔራዊ አንድነትን ለማጽናት ሁሉም ዜጋ ለሰላም 
ዘብ መቆም እንዳለበት እና የሕግ የበላይነትን ማስከበር 
እንደሚያስፈልግም አቶ አገኘሁ ተናግረዋል። 

በመድረኩ ሁለት የመነሻ ጽሑፎች ቀርበው ውይይት 
ተካሂዷል።

በጅግጅጋ ከተማ በድምቀት እየተከበረ የሚገኘው በዓል 
የማጠቃለያ መርሀ ግብር ዛሬ እንደሚከናወን ይጠበቃል።

"ችግሮችን በምክክር እና በሕግ አግባብ የሚፈታ 
ማኅበረሰብ መገንባት ያስፈልጋል" 

-  አቶ አገኘሁ ተሻገር
   የፌዴሬሽን ምክር ቤት ዋና አፈጉባዔ 

ከ1ኛ ገጽ የዞረ

ከ1ኛ ገጽ የዞረ

በዓል እንደሚሆን እምነቴ ነው ያሉት ጠቅላይ ሚኒስትር 
ዐቢይ (ዶ/ር)፤ ብሔራዊነት ሀገርን ለመከፋፈልና 
ለማዳከም ከተገነባው ነጠላ ትርክት የምንወጣበት 
መንገድ ነው ብለዋል፡፡

ከፖለቲካዊ ታሪካችን ይልቅ ማኅበራዊ ታሪካችንን 
በማጉላት፣ ከትናንትና ይልቅ በዛሬና በነገ ዕድሎቻችንና 
ሥራዎቻችን ላይ በመመሥረት፣ በሕገ መንግሥታዊ 
ሥርዓት ላይ የቆመ አንድ የፖለቲካና የኢኮኖሚ 
ማኅበረሰብ ለመመሥረት የሚያስችል ገዥ ትርክት 
መሆኑን ገልጸው፤ የብሔራዊነት ትርክት መነሻዎችም 
ባለቤቶችም ብሔር ብሔረሰቦች ናቸው ብለዋል፡፡ 

ሃሳቡ የኢትዮጵያ ብሔር ብሔረሰቦች መከራና ፈተና 
ሳይነጣጥላቸው፣ ለጋራ ዕጣ ፈንታቸው ሲሉ በአንድነት 
የከፈሉትን መሥዋዕትነት ከማፅናት የሚነሣ መሆኑን 
ተናግረዋል፡፡

ኢትዮጵያን ያልገነባ፣ ለኢትዮጵያ ዋጋ ያልከፈለ፣ 
ማንም ሕዝብ የለም ያሉት ጠቅላይ ሚኒስትሩ፤ ሁሉም 
ብሔር ብሔረሰቦች በገነቧትና ዋጋ በከፈሉባት ኢትዮጵያ 
በፍትሐዊነት፣ በእኩልነትና በነጻነት የመኖር መብትም 
አላቸው ሲሉ ገልፀዋል፡፡ 

ኢትዮጵያን ከልመና የማላቀቅና የብልጽግና መሰረት 
የመጣል ግዴታም አለባቸው ብለዋል፤ የብሔራዊነት 
ትርክት ይሄን ብዝኃነትና አንድነት ማዕከል ያደረገ 
አሰባሳቢ ትርክት መሆኑን አስገንዝበዋል፡፡ 

ዘመን ተሻጋሪና ሁሉን አሰባሳቢ ኢትዮጵያዊነት 
መገንባት የሚቻለውም በብሔራዊነት ትርክት አማካኝነት 
መሆኑን አንስተው፤ በዓሉን ስናከብር በዚህ መንፈስ 
እንደምናከብረው አምናለሁ ብለዋል። በዓሉን ያዘጋጀው 
የሶማሌ ክልል ምስጋና ይገባዋል ሲሉ መልዕክታቸውን 
አስተላልፈዋል።

"የብሔር ብሔረሰቦችና...

ዘላቂ የፖለቲካ ነጻነት የሚዘክር፣ የራስ ታሪክና ቅርስ 
ለማክበር የሚያግዝ  መሆኑን አመልክተዋል፡፡

የዓለም ጥቁር ሕዝቦች የታሪክ፣ ቅርስና ትምህርት 
ማዕከል   ዋና መሥሪያ ቤቱን በአዲስ አበባ መክፍቱ 
ኢትዮጵያ ለጥቁር ሕዝቦች ነጻነት ፋና ወጊ መሆኗን 
በተግባር ያሳያል ብለዋል አቶ ደመቀ መኮንን፡፡

 አቶ ደመቀ መኮንን እንደገለጹት፤ አፍሪካዊ 
ታሪካችንና የጋራ ማንነታችንን የሚያስተሳስረን ጠንካራ 
መሰረት መሆኑን አምነን ቀጣይ እጣ ፈንታችንን እውን 
ለማድረግ ማዕከሉን መጠቀም ያስፈልጋል፡፡ እንዲሁም 
በአፍሪካና  በመላው ዓለም የሚኖሩ ጥቁር ሕዝቦች  
ተገቢውን ቦታ እንዲያገኙና መጪውን ትውልድ 
በአፍሪካዊ እውቀት ለመቅረጽ ይረዳል፡፡

የአፍሪካ ኅብረት ኮሚሽን የጤና፣ ሰብአዊ ጉዳዮችና 
ማኅበራዊ ልማት ኮሚሽነር አምባሳደር ሚናታ ሳማቴ 
ሴሱማ በመወከል ንግግር ያደረጉት አንግላ ማርቲንስ 
እንደገለጹት፤ ማዕከሉ ከሃሳብ ወደ ተግባር ተሸጋግሮ 
እውን መሆኑ ለጥቁር ሕዝቦች ትልቅ ትርጉም አለው፡፡  

ያለፈውን ታሪክም መዘከሪያ ቅርስ ነው።
ጥቁሮች ለዓለም ከፍተኛ አበርክቶ አላቸው፤ ይሁንና 

አብዛኛው ታሪካቸው ለዓለም ያበረከቱት አስተዋጽኦ 
ተዛብቶ እንዲቀርብ ሆኗል ያሉት ተወካዩ፤ ይሁንና 
ማዕከሉ የጥቁር ሕዝብ ክብርና ከፍታ የሚሰጥ ወሳኝ 
ተቋም ይሆናል ብለዋል፡፡

እንደ አንግላ ገለጻ፤ የዓለም ጥቁር ሕዝቦች የታሪክ፣ 
ቅርስና ትምህርት ማዕከል የተዛቡ  የጥቁሮች ሕዝቦች 
ትርክቶችን  ለመለወጥ ያስችላል፡፡ ትክክለኛውን 
ታሪካቸውን በራሳችን ለመተረክ አቅም ይፈጥራል፤ የፀረ 
ጭቆና የነፃነት አርዓያዎችን ለመዘከር ያግዛል። 

ማዕከሉ በዓለም ያሉ ጥቁር ሕዝቦች ማንነታቸውን 
ታሪካቸውን ባህላቸውን ለመሰነድና ለታሪክ ለማቆየት 
ይረዳል ያሉት አንግላ፤ የአፍሪካ ኅብረት የአፍሪካን ታሪክ 
የሚዘክር ሙዚየም መገንባቱ የ2063 አጀንዳ አካል 
ነው፤ ይህ ማዕከል በአፍሪካ ቻርተር የሚደገፍ መሆኑን 
ገልጸዋል፡፡

“ማዕከሉ ኢትዮጵያ...

ትናንት ተወያይተዋል።
የዓለም ባንክ ማኔጂንግ ዳይሬክተር አና ቢጀርዴ 

እና የገንዘብ ሚኒስትር አቶ አህመድ ሽዴ ውይይቱን 
አስመልክተው ለጋዜጠኞች መግለጫ ሰጥተዋል፡፡

የባንኩ የኦፕሬሽን ማኔጅንግ ዳይሬክተር አና ቢጀርዴ 
በመግለጫቸው እንዳስታወቁት፤ ዓለም ባንክ በኢትዮጵያ 
እየተሠሩ ላሉ የመሰረተ ልማት ፕሮጀክቶች እና ለኢኮኖሚ 
ማሻሻያዎች የሚደረገው ድጋፍ ተጠናክሮ ይቀጥላል፡፡

ባንኩ ለልማት ፕሮጀክቶች፣ ለኢኮኖሚ እድገቱና 
የማሻሻያ ሥራው ከሚያደርገው ድጋፍ በተጨማሪም 
በመልሶ ግንባታና መልሶ ማቋቋም ሥራዎች ላይ እገዛ 
እንደሚደረግ አስታውቀዋል፡፡

የተለያዩ የልማት ጉዳዮች ላይ የጋራ ትብብርን 
ማጠናከር በሚያስችሉ ሁኔታዎች ላይ ውይይት 
ማድረጋቸውን ገልጸው፤ ውይይቱም ተጨማሪ ድጋፎችን 
ለማድረግ እና ኢትዮጵያ ከዓለም ባንክ ጋር ያላትን የረጅም 
ጊዜ ግንኙነት የበለጠ ለማጠናከር እገዛ እንደሚያደርግ 
አመላክተዋል፡፡

በኢትዮጵያ ለልማት አመቺ የሆኑ ተግባራት 
ተመልክተናል ያሉት የኦፕሬሽን ማኔጅንግ ዳይሬክተሯ፤ 
በኢትዮጵያ እየተሠሩ ያሉ የመሰረተ ልማት እና የኢኮኖሚ 
ማሻሻያ ሥራዎች አበረታች ናቸው፡፡ 

በመሆኑም ኢትዮጵያ የኢኮኖሚ ተጽእኖዎችን 
ለመቋቋም በምታደርገው ሂደት ዓለም ባንክ ድጋፍ 
እንደሚያደርግ ገልጸዋል።

የገንዘብ ሚኒስትር አቶ አህመድ ሽዴ በበኩላቸው 
እንደገለጹት፤ ዓለም ባንክ ለኢትዮጵያ የልማት ሥራዎች 
እና የሪፎርም አጀንዳዎች ትልቅ አጋር ነው፡፡ 

ኢትዮጵያ እያካሄደችው ባለው የልማት ፕሮግራምና 
የኢኮኖሚ ማሻሻያ አጀንዳ ላይ ከዓለም ባንክ የሥራ 
ኃላፊዎች ጋር ውይይት ማድረጋቸውን ገልጸው፤ 
የኢኮኖሚ ማሻሻያውን ለማስቀጠል፣ የግሉን ዘርፍ 
የኢኮኖሚ ልማት ለማሳደግ እና በመንግሥት የተጀመሩ 
የሪፎርም ሥራዎችን ተግባራዊ ለማድረግ የሚያደርጉትን 
ድጋፍ አጠናክረው ለመቀጠል እንደተስማሙ 
አስታውቀዋል፡፡

የዓለም ባንክ ከሌሎች አጋር ድርጅቶች ጋር 
በመሆን ለኢትዮጵያ የልማት ሥራዎችና  የሪፎርም 
አጀንዳዎች ተጨማሪ ድጋፍ እንደሚያደርጉ ከስምምነት 
ላይ መድረሳቸውን ገልጸው፤ ለዚህም የሚረዳ ሀብት 
የማሰባሰብ ሥራ በጋራ ይሠራል ብለዋል፡፡

በኢትዮጵያ ተግባራዊ እየተደረጉ የሚገኙት 
የፕሮጀክት አፈጻጸም ጥሩ ደረጃ ላይ ይገኛል ያሉት 
ሚኒስትሩ፤ ኢትዮጵያ የሚያስፈልጋት ድጋፍ ትልቅ 
በመሆኑ አጋር ድርጅቶች የሚያደርጉትን ድጋፍ 
አጠናክረው ሊያስቀጥሉ እንደሚገባ አስረድተዋል፡፡

ኢትዮጵያ ከበርካታ ጎረቤት ሀገራት ጋር የጋራ 
ፕሮጀክቶች እንዳሏት ጠቁመው፤ በቀጣናዊና ኮሪደር 
ልማት ፕሮጀክቶች ላይ ተጨማሪ ሥራ ለመሥራትና 
የሚደረጉ ድጋፎች ተጠናክረው እንዲቀጥሉ  
ተስማምተናል ብለዋል፡፡

በዓለም ባንክ የኦፕሬሽን ማኔጂንግ ዳይሬክተር 
አና ቢጀርዴ እና በባንኩ የደቡብ እና ምሥራቅ አፍሪካ 
ምክትል ፕሬዚዳንት ቪክቶሪያ ክዋክዋ የተመራ ልኡክ 
በኢትዮጵያ ይፋዊ የሥራ ጉብኝት አካሂዷል፡፡

ዓለም ባንክ... 

ተስፋ ፈሩ   
 
ኢትዮጵያ የተከተለችው ፌዴራላዊ ሥርዓት 

ከፌዴራላዊዝም ይልቅ ለኮንፌዴሬሽን አወቃቀር መርህ ያዘነበለ 
ነው የሚል ትችት ሲቀርብበት ቆይቷል፡፡ ለዚህም ዋነኛ ማሳያ 
ተደርጎ የሚጠቀሰው ክልሎች ኢ-ሕገ መንግሥታዊ በሆነ 
መንገድ መከላከያ ሠራዊትን መገዳደር የሚችል የጸጥታ ኃይል 
እንዲገነቡ መፈቀዱ ነው፡፡ ይህ አካሄድ ለፌዴራል መንግሥቱ 
አልገዛም የሚል ክልል እንዲፈጠር አድርጎ ሀገራችንን ከባድ ዋጋ 
አስከፍሏታል፡፡   

የጠቅላይ ሚኒስትር ዐቢይ አሕመድ (ዶ/ር) መንግሥት 
ወደ ሥልጣን ከመጣ በኋላ ከፌዴራላዊ ሥርዓት መርህ ጋር 
ፈጽሞ የማይሄደውን የክልል ልዩ ኃይል አደረጃጀትን በማፍረስ 
ክልሎች ከመደበኛ ፖሊስ የዘለለ ኃይል እንዳይኖራቸው 
በማድረግ ሀገርን ከተጨማሪ ጥፋት ታድጓል፡፡   

ለመሆኑ ከለውጡ ወዲህ የፌዴራል ሥርዓቱን ለማከም 
የተወሰዱት ሌሎች ርምጃዎች ምንድን ናቸው? ምንስ ውጤት 
አስገኙ? በሚሉት ጉዳዮች ላይ ምሁራን አስተያየታቸው 
ሰጥተውናል፡፡   

የሕግና አስተዳደር መምህሩ አቶ አሮን ደጎል የኢትዮጵያ 
ፌዴራላዊ ሥርዓት ኅብረብሔራዊ ስለሆነ በሕገ መንግሥቱ 
አንቀጽ 47 ንዑስ ቁጥር 3 ላይ ማንኛውም ብሔር ብሔረሰብና 
ሕዝብ የራሱን ክልል የመመስረት መብት እንዳለው በግልጽ 
ማስቀመጡን ይናገራሉ፡፡ 

ከለውጡ በፊት ከዘጠኙ ክልሎች በተጨማሪ ሌሎች 
ክልሎች እንዲፈጠሩ ጥያቄዎች ሲቀርቡ እንደነበር ያወሱት 
የሕግና አስተዳደር መምህሩ፤ ከለውጡ በኋላ ለዚህ ጥያቄ ምላሽ 
ለመስጠት ተሞክሯል ብለዋል፡፡ በውጤቱም የደቡብ ብሔር 
ብሔረሰቦችና ሕዝቦች ክልል ይባል ከነበረው አሁን የማዕከላዊ 
ኢትዮጵያ ሕዝቦች ክልል፣ ሲዳማ ክልል፣ ደቡብ ኢትዮጵያ 
ክልል እና ደቡብ ምዕራብ ኢትዮጵያ ክልል ራሳቸውን ችለው 
መውጣታቸውን ጠቅሰዋል፡፡ 

በሌላ በኩል ከለውጡ በፊት በፓርቲ ደረጃ የኢ.ህ.አ.ዴ.ግ 
አባል ድርጅቶች ይባሉ የነበሩት በአራት ክልሎች ይንቀሳቀሱ 
የነበሩ ድርጅቶች ብቻ እንደነበሩ ጠቅሰው፤ በተቀሩት አምስት 
ክልሎች ውስጥ የነበሩ ድርጅቶች አጋር ተደርገው ይወሰዱ 
ስለነበር በሀገር ጉዳይ ላይ የመወሰን ስልጣን እንዳልነበራቸው 
አስታውሰዋል፡፡ 

ከለውጡ ወዲህ እነዚህ አጋር ተብለው የሚጠሩ አካላት 
ውሳኔ መስጠት የሚችሉበትን ዕድል አግኝተው ብልጽግና 
ፓርቲን መቀላቀላቸው ያመጣውን ለውጥ ሲገልጹ፤ የመንግሥት 
አወቃቀር፣ አደረጃጀትና አካሄድ እንዲለወጥ ራሱን የቻለ ጉልህ 
ሚና መጫወቱን አውስተዋል፡፡ 

"ሁሉም ክልሎች የተሳተፉበት ውህድ ፓርቲ መፈጠሩ 
አጠቃላይ ቅርጸ መንግሥቱ ላይ ለውጥ አምጥቷል" ብለዋል፡፡  

ከለውጡ በፊት አካባቢያዊ ስሜት አይሎ ትልቁ ሀገራዊ 
ምስል ደብዝዞ እንደነበር ሲገልጹ "በፓርላማ ደረጃም ሆነ 
በሌሎች ሀገራዊ መድረኮችና ውይይቶች ላይ የኢትዮጵያ ስም 
እንዲነሳ አይፈለግም ነበር" ያሉት የሕግና አስተዳደር መምህሩ፤ 
አሁን ግን ኢትዮጵያ የሚለው ስያሜ በፊት ወደነበረበት ክብሩ 
መመለሱን ገልጸዋል፡፡ ሆኖም ግን በተግባር ደረጃ አሁንም ድረስ 
ክፍተቶች አሉ ነው ያሉት፡፡ 

"የፌዴራል ሥርዓቱ ከለውጡ ወዲህ በብርቱ ተፈትኗል" 
ያሉት አቶ አሮን፤ የፌዴራል መንግሥት በሶማሌ ብሔራዊ 
ክልላዊ መንግሥት ጣልቃ የገባበት ጉዳይ፤ የትግራይ ክልል 
የምርጫ ኮሚሽን አቋቁሞ ምርጫ ያካሄደበትንና በኋላም ወደ 

ጦርነት የተገባበትን ሁኔታ እንዲሁም አሁን ሰላምን ለማስከበር 
ፌዴራል መንግሥቱ የሄደበትን መንገድ ዋነኛ ፈተናዎች 
አድርገው ጠቅሰዋል፡፡   

"ሕብረብሔራዊ ፌዴራሊዝም ብዝሃነትን መሰረት ያደረገና 
አንድነት በልዩነት፤ ልዩነት በአንድነት ላይ የሚስተጋበርበት 
ነው፡፡" ያሉት የሕግና አስተዳደር መምህሩ፤ የሚለያዩን በርካታ 
ነገሮች አሉ፤ አንድ የሚያደርጉንም በርካታ ጉዳዮች አሉ፡፡ አንድ 
በሚያደርጉን ነገሮች ላይ አንድ ሆነን የራሳችንን ኅብረ ብሔራዊ 
የሆነ ባህል፣ ሃይማኖት፣ ታሪክ፣ ማንነትና አለባበስ ይዘን መጓዝ 
ነው ያለብን ብለዋል፡፡ 

በዓለም አቀፍ ሚዲያዎች ላይ ኢትዮጵያን በተመለከቱ 
ጉዳዮች አስተያየት በመስጠት የሚታወቁት የፖለቲካ 
ተመራማሪና ተንታኙ ሙሳ ሼኮ በበኩላቸው፤ ብሔር ተኮር 
ፌዴራሊዝም በመስፋፋቱ ኢትዮጵያ ብዙ ፈተናዎች ውስጥ 
ገብታ መቆየቷን ገልጸው፣ "ከለውጡ በኋላ የስም ብቻ እንዲሁም 
ብሔር ተኮር ከሆነው ፌዴራሊዝም ብዙኃነትንና ዕኩልነትን 
ወደ ሚያስተናግድ ትክክለኛና ጤነኛ ፌዴራሊዝም መሸጋገር 
ችለናል" ብለዋል፡፡ 

ለዓመታት ትግል ሲደረግባቸው የነበሩ የክልልነት 
ጥያቄዎች መልስ አግኝተዋል ያሉት የፖለቲካ ተመራማሪና 
ተንታኙ፤ ይሄም ፌዴራላዊ ሥርዓቱ ከለውጡ ወዲህ  በትክክል 
በመተግበሩ የተገኘ ውጤት ማሳያ መሆኑን ጠቁመዋል፡፡ 

ከለውጡ በኋላ ዜጎች ትክክለኛና ጤናማ የፌዴራሊዝም 
ጽንሰ ሃሳብን እንዲረዱ ለማድረግ የተለያዩ መድረኮችን 
በመፍጠር ግንዛቤ የማስጨበጥ ሰፊ ሥራ እየተሰራ መሆኑን 
ጠቅሰው፣ "በተያያዝነው መንገድ ከቀጠልን ፖለቲካዊ 
ሁኔታዎችን እና ሀገሩን በሚገባ የሚረዳ ንቁ የሆነ ማኅበረሰብን 
በማፍራት ጠንካራና ዘላቂ ሀገረ መንግሥት መገንባት ላይ ጥሩ 
ውጤት እናመጣለን ብዬ አምናለሁ" ብለዋል፡፡ 

"ከለውጡ በፊት ፌዴራሊዝም ስሙና ሃሳቡ ብቻ ነው 
የነበረው፡፡ ወደ ተግባር መለወጥ ላይ ብዙ ክፍተቶች ነበሩ" 
ያሉት የፖለቲካ ተመራማሪና ተንታኙ፣  አንዱ ክፍተት ብሔር 
ብሔረሰቦችን በደረጃ አንደኛና ሁለተኛ አድርጎ በመከፍል 
መሰረታዊ መስራች ፓርቲና አጋር ፓርቲ የሚል የፖለቲካ 
አካሄድ ማራመደ እንደነበር ጠቁመው፣ ይሄ አካሄድ ከለውጡ 
ወዲህ ተቀይሮ አጋር ተብለው ከፖለቲካው መስመር እንዲርቁ 
ተደርገው የነበሩ ኃይሎች ዛሬ ወሳኝ አካላት በመሆን ሀገረ 
መንግሥትን በመገንባት ደረጃ ቁልፍ ሚና እየተጫወቱ 
እንደሚገኙ ገልጸዋል፡፡ 

ከለውጡ ወዲህ አንድነትን የሚያጠናክሩና ሀገራዊ 
ትስስርን ከፍ የሚያደርጉ መንግሥታዊ አቋሞች መወሰዳቸውን 
የገለጹት የፖለቲካ ተመራማሪና ተንታኙ፤ ልክ እንደ ዓባይ 
ግድብ የኢትዮጵያን ሕዝብ ከዳር እስከዳር በአንድነት ያንቀሳቀሰ 
ነው ያሉትን የኢትዮጵያ ታሪካዊ የባህር በር ባለቤትነት ጥያቄ 
አንድ ማሳያ አድርገው ጠቅሰዋል፡፡ 

ሌላው "በስንዴ ምርት በተመዘገበው አመርቂ ውጤትም 
የኢትዮጵያ ጠላቶች ለረጅም ዘመናት ስሟን ከረሃብ ጋር 
በማያያዝ ሲሰሩ የቆዩት ፕሮፖጋንዳ ማክሸፍ ተችሏል" ሲሉ 
ኢትዮጵያ ከራሷ ፍጆታ አልፋ ወደ ውጭ በላከችው ስንዴ 
የዓለም አቀፍ ሚዲያዎች አጀንዳ ሆና ስሟ ከፍ ማለቱን 
ገልጸዋል፡፡     

መሪዎቻችን በእውነተኛ ፌዴራሊዝም ምንም አይነት 
ፖለቲካዊ ፈተና ቢመጣ የማይነቃነቅ ጠንካራ ሀገር እየገነቡ ነው 
ያሉት አቶ ሙሳ፤ በዚሁ ጎዳና መጓዛችንን ከቀጠልን ታላቋን 
ኢትዮጵያ ገንብተን ለሚቀጥለው ትውልድ እናወርሳለን 
የሚል እምነት አለኝ ብለዋል፡፡    

 የፌዴራል ሥርዓቱ ከለውጡ በፊት እና በኋላ   



ከአዲስ አበባ ከተማ  አስተዳደር ባህል፣ኪነጥበብ እና 
ቱሪዝም ቢሮ ጋር በመተባበር በየሳምንቱ የሚታተም

አፍሪቃዊቷ መልኅቅ

የው
ስጥ

 ገጾ
ች

የቅዳሜ መጽሔት
አገልግል

6ገጽ

ዳንኤል ዘነበ 

የሆቴልና መሰል አገልግሎት ሰጪው ዘርፍ (Hos-
pitality Industry) ከሚመራባቸው መርሆዎች 
ዋነኛው የደንበኞችን ምቾት ማረጋገጥ ነው። በዚህም 
በኢንዱስትሪው ውስጥ ጥቅም ላይ ከሚውሉ ቁሳቁሶችና 
አገልግሎቶች ጀምሮ እስከ የአሰራር ሥነ ምግባር 
ድረስ ለሁሉም የኅብረተሰብ ክፍል ይመጥናል ተብሎ 
በሚታሰብ ከፍተኛ ጥራትና ደረጃ የተቃኙ ናቸው። 
የሆቴል አገልግሎት ዘርፍ የአሰራር መርሆና ሥነምግባር 
አንደኛው መገለጫ ደግሞ የአለባበስ ዘይቤ ሲሆን ከዚህም 
የአስተናጋጆች አለባበስ ዋነኛ ትኩረት የሚሰጠው ነው ።  
በዘርፉ የተሰማሩ ተቋማት ፈቃድ ሲያወጡ የቱሪዝም 
የሥነ ምግባር ኮድ የማክበር ግዴታ አለባቸው ። በዚህም 
የሀገሪቱን ባህል፣ ወግ እና እምነት መጠበቅ የመጀመሪያው 
ኃላፊነት ነው ፡፡ ከቅርብ ጊዜያት ወዲህ በመዲናዋ 
በሚገኙ ባለ ኮከብ ሆቴሎችና ሌሎች የዘርፉ አገልግሎት 
ሰጪ ተቋማት በአስተናጋጅነት ለእንግዶች አገልግሎት 
የሚሰጡ ሠራተኞች አለባበስ ከመስተንግዶ አገልግሎት 
አሠጣጥ ሥራ ሥነ-ምግባርን ያፈነገጠ እንደሆነ ይነሳል፡፡ 

ጥቂት በማይባሉ ሆቴሎችና መሰል ተቋማት 
ኢትዮጵያዊ ባህልና ወጉን ያልጠበቀ የአለባበስ ሥነ 
ሥርዓት መንሰራፋቱ በተገልጋዮች ጭምር ቅሬታ ያስነሳ 
ጉዳይ ነበር ። የድርጊቱ መባባስ ያሳሰበው የአዲስ አበባ 
ባህል ኪነ ጥበብና ቱሪዝም ቢሮም በሆቴልና መሰል 
አገልግሎት ሰጪ ተቋማት ባለሙያዎች የደንብ ልብስ 
አለባበስ፣ የጌጣጌጥ አጠቃቀም የገጽታና የውበት 
አጠባበቅን የተመለከተ ረቂቅ ደንብ አዘጋጅቷል። 
በዚህ ረቂቅ ደንብ ዙሪያም ኅዳር 24 ቀን 2016 ዓ.ም. 
በፍሬንድሺፕ ሆቴል ውይይት  በተካሄደበት ወቅት 
“ኢትዮጵያዊ ባህልና እሴት እየተሸረሸረ በመሆኑ” ደንቡ 
መዘጋጀቱ ተገልጿል፡፡

በቢሮው የቱሪዝም አገልግሎት ደረጃ ምደባና 
አቅም ግንባታ ቡድን መሪ አቶ ዓምደማርያም ማሞ፣  

ቢሮው በአዋጅ ቁጥር 74/2014 አንቀፅ 22 ቁጥር 6 እስከ 
13  ሥልጣን መሰጠቱን ጠቅሰዋል፡፡ በሆቴልና መሰል 
አገልግሎት ሰጪ ተቋማት ዙሪያ ኢትዮጵያዊ ባህልና ዕሴት 
እየተሸረሸረ በመሆኑ የደንብ ረቂቅ መውጣቱን አንስተው፤ 
ደንቡ በካቢኔው ሲፀድቅ በተለያዩ ሆቴሎች፣ ባሮች፣ ሥጋ 
ቤቶች እንዲሁም መሰል አገልግሎት የሚሰጡ ተቋማት ላይ 
የሚታየው ከኢትዮጵያ ባህልና እሴት ያፈነገጠ የአለባበስ 
እንዲሁም ጌጣጌጥ አጠቃቀም እንዲስተካከል ይረዳል 
ብለዋል፡፡

"ቱሪዝም ዓለም አቀፋዊ ውድድር ነው" ያሉት የአዲስ 
አበባ ባህል ኪነ ጥበብና ቱሪዝም ቢሮ ኃላፊ ዶክተር ሒሩት 
ካሳው፣ ሆቴሎች በሀገሪቱ ወግ፣ ባህልና እሴት መሠረት 
ማገልገል እንዲሁም በተቀመጠላቸው ስታንዳርድ መሠረት 
መሥራት እንዳለባቸው ገልጸዋል። ስለዚህ ይህ ደንብና 
መመሪያ እንዲወጣ ግድ ሆኗል ሲሉ  ተናግረዋል። “ከዚህ 
አንፃር በሀገራችን የሚገኙ ሆቴሎችና መሰል አገልግሎት 

ሰጪ ተቋማት የግንዛቤ ችግር አለባቸው” የሚሉት ዶክተር 
ሒሩት፣ እነዚህ ተቋማት ዓለም አቀፍ መደበኛ አሠራር፣ 
ፕሮቶኮል (ድሬሲንግ ኮድ) ባለመረዳታቸው አፈንጋጭ 
የሆነ ዘመናዊነትን አልፎ ተርፎም የፋሽን ማሳያ እስኪመስሉ 
ድረስ መቀየራቸውን አብራርተዋል። በመሆኑም ረቂቅ 
ደንቡ ፀድቆ ተግባራዊ ሲሆን እነዚህንና የመሳሰሉ ችግሮችን 
እንደሚቀርፍ እምነታቸው መሆኑን አመልክተዋል።  ይህንን 
ደንብ በማውጣት ሒደት ውስጥ ከሆቴልና ቱሪዝም 
ማሠልጠኛ ተቋም አስተማሪዎች፣ የዘርፉ ባለሙያዎች 
እንዲሁም የሕግ አካላት ተሳትፈውበታል። 

የቱሪዝም ዘርፍ ምክትል ቢሮ ኃላፊው አቶ ሃፍታይ 
ገብረ እግዚአብሔር ስለ ደንቡ አስፈላጊነት ሲያስረዱ፣ 
“በአዲስ አበባ ያሉ ሆቴልና መሰል ተቋማት ወጥ የሆነ 
ሥርዓት እንዲሰፍን ከማገዙም በላይ፣ ባህልና ወጉን 
ያልጠበቀ የአለባበስ ሥነ ሥርዓትን በመቆጣጠር 
ኢትዮጵያዊ አለባበስና መስተንግዶ ሥርዓትን ለማስከበር 

እየተሸረሸረ የመጣውን ባህልና እሴት ለማረቅ የተዘጋጀው ደንብ
እንዲሁም ባለሙያዎች የሚደርስባቸው አካላዊና ሥነ 
ልቦናዊ ጫናን ለማስቀረት ይረዳል “ ሲሉ ተደምጠዋል።

ዓለም አቀፋዊ ተሞክሮዎች የተካተቱበት ረቂቅ 
ደንቡ በቢሮው ቀደም ተብሎ ሊሠራ ታስቦ የነበረ 
ቢሆንም፣ ቶሎ እንዳይወጣና ወደ ሥራ እንዳይገባ 
ግን የተለያዩ ምክንያቶች ማነቆ እንደነበሩ አቶ ሃፍታይ 
ጠቅሰው፣ ከእነዚህም ውስጥ በዋነኝነት የአመራሮች 
መለዋወጥ፣ የግብዓት ማነስና በዘርፉ ያሉ ባለሙያዎች 
አንድ ላይ ሆነው ትኩረት ሰጥተው አለመሥራታቸው 
ጉዳዩ እንዲንከባለል አድርጎታል ብለዋል፡፡

“ይህ ደንብ በሚፀድቅ ጊዜ ተቋማት አይተገብሩትም 
ብዬ አላስብም “ ያሉት  አቶ ሃፍታይ፣ በወጣው ረቂቅ 
መሠረት በተዋረድ ከማዕከል እስከ ክፍለ ከተማና ወረዳ 
ድረስ በባለሙያዎች ክትትልና ቁጥጥር መመሪያው 
የሚፈጸም ይሆናል” ያሉት ደግሞ አቶ ዓምደማርያም 
ማሞ፣ የቁጥጥርና ክትትል ሥራ ባለሙያዎች 
የመንግሥት የሥራ ሰዓትን መሠረት በማድረግ በክትትል 
የሚያረጋግጡ ሲሆን፣ የተለየ ጥቆማ ከደረሰ ግን 
ቢሮው ባልተጠበቀ ሰዓት በመፈተሽ እርምጃ መውሰድ 
እንደሚችል አመልክተዋል። 

አክለውም በክትትልና ቁጥጥር ሥርዓት መሠረት 
ደንቡን ጥሶ የተገኘ አካል በደንቡ መሠረት የሚጠየቅ 
ሲሆን፣ የቃልና የጽሑፍ ማስጠንቀቂያ ከተሰጠው 
በኋላ ከሌሎች የፍትሕ ተቋማት ጋር በጋራ በመሆን 
ቅጣቱ እስከመታሸግ ሊደርስ እንደሚችል ገልጸው፤ 
በዚህ አካሄድ አቤቱታ ያለው ተቋም ወይም ወገን 
በፍትሐብሔር ሕግ መሠረት አቤቱታውን የማቅረብ 
መብት እንዳለውም ጠቁመዋል። ከዚሁ ጋር በተያያዘ 
ቢሮው በተሰጠው ሥልጣን መሠረት ያወጣውን ደንብ 
ከፍትሕ ተቋማት ጋር ሙሉ በሙሉ የማስፈጸም መብት 
እንዳለው አስገንዝበዋል።

በደንቡ ከተጠቃለሉት ውስጥ አንዱ ክፍል የሆነው 
የቅጣት አሰጣጥ ሁኔታን የሚደነግግ ሲሆን ይህም 
ደረጃ ሀ፣ለ፣ሐ በመባል ተከፍሏል።

በፈተናዎች ያልተሰበረ 
መንፈስ   …

ቢሮው በሆቴልና መሰል አገልግሎት ሰጪ ተቋማት ባለሙያዎች የደንብ ልብስ አለባበስ፣ የገፅታና የውበት አጠባበቅ ላይ ያወጣውን የደንብ ረቂቅ ይፋ አደረገ

"በዓሉ ኢትዮጵያዊነትን ከፍ 
የሚያደርግ ነው"

- ወይዘሮ ዘሃራ ኡሙድ
የፌዴሬሽን ምክር ቤት ምክትል አፈጉባዔ

ስድስቱ የአመለካከት
 ለውጦች



የዘመን እንግዳ 
       አዲስ ዘመን   ቅዳሜ ኅዳር 29 ቀን 2016 ዓ.ምገጽ 6

ወቅታዊ እና ቃለ ምልልሶች

ወደ ገጽ 7 ዞሯል

ኢትዮጵያ የተለያዩ ብሔሮች፣ ብሔረሰቦች እና 
ሕዝቦች ባህላቸውና ማንነታቸው ተከብሮ በአንድነት 
የሚኖሩባት ሕብረ ብሔራዊት ሀገር ናት።

ይህንኑ መነሻ በማድረግም ኢፌዴሪ ሕገ-
መንግሥት የጸደቀበት ህዳር 29 የኢትዮጵያ ብሄሮች፣ 
ብሄረሰቦችና ሕዝቦች ቀን ተብሎ በሀገርአቀፍ ደረጃ 
በድምቀት እንዲከበር የተወሰነው የፌዴሬሽን ምክር 
ቤት ሚያዚያ 21 ቀን 1998 ዓ.ም ባካሄደው ሶስተኛው 
የፓርላማ ዘመን አንደኛ አመት ሁለተኛ መደበኛ 
ስብሰባ ላይ ነበር።

የፌዴሬሽን ምክር ቤት የኢትዮጵያ ብሄሮች 
ብሄረሰቦችና ሕዝቦች ቀን በየዓመቱ ህዳር 29 ቀን 
እንዲከበርና በዋነኝነት የወሰነው የሀገራችን ሕዝቦችም 
ተመካክረውና ፈቅደው ያጸደቁት ሕገ-መንግሥት 
ያስገኘላቸውን ጥቅሞች እንዲያስቧቸው ለማድረግና 
በቀጣይ ማከናወን የሚገባቸውን ተግባሮች ላይም 
መምከር እንዲችሉ ለማድረግ ታቅዶ ነው።

በሀገራችን የመጀመሪያው የብሄሮች ብሄረሰቦችና 
ሕዝቦች ቀን በ1999 ዓ.ም በፌዴሬሽን ምክር ቤት 
አዘጋጅነት በአዲስ አበባ ሲከበር መሪ ቃሉም “ሕገ-
መንግሥታዊ ቃል ኪዳን የአብሮነታችን መገለጫ 
ነው” የሚል ነበር። ሁለተኛው በዓል ደግሞ በደቡብ 
ኢትዮጵያ ብሄሮች፣ ብሄረሰቦችና ሕዝቦች ማእከል 
በሆነችው ሃዋሳ ላይ በድምቀት ሲከበር መሪ ቃሉም 
“ልዩነታችን ውበታችን ውበታችን አንድነታችንና 
ጥንካሬያችን ነው” በሚል ተከብሯል።

እንዲህ እንዲህ እያለ ላለፉት 17 ዓመታት 
በተለያዩ ክልሎች እና ከተማ አስተዳደሮች በልዩ 
ልዩ መሪ መልዕክቶች ሲከበር ቆይቷል። በዚህ በዓል 
አከባበር ደግሞ በርካታ የሀገራችን ብሔር ብሔረሰቦች 
ማንነታቸውን ባህላቸውን አለባበሳቸውን ብሎም 
አመጋገባቸውን ለቀሪው ወገናቸው የማሳየት እድልን 
አግኝተውበታል።  በሌላ በኩልም እነዚህ ዓመታት 
በዓሉ እንዲከበር ከተወሠነባቸው ዓላማዎች አንፃር 
ብዙ ጥቅሞችን አስገኝተዋል ማለትም ይቻላል።   

 ይህ በዓል እንደ ሀገር አንድነታችን 
የሚጠናከርበት በመካከላችን ያሉ ልዩነቶችን  
ጠብቀን  ወደ አንድ የምንመጣበት ይሆን ዘንድም 
ብዙ አስተዋጽኦ አበርክቷል። ነገር ግን አሁንም ብዙ 
አንድነትን የሚያጠናክሩ ሥራዎች እንደሚቀሩም 
አመላካች ነገሮች በመኖራቸው የዘንድሮው በዓል 
በዚህ በኩል የሚታየውን ክፍተት ይሞላል የሚልም 
ተስፋ ተጥሎበታል። 

ብዝሀነት እና እኩልነት ለሀገራዊ አንድነት” በሚል 
መሪ መልዕክት የሚከበረው 18ኛው የኢትዮጵያ 
ብሔሮች፣ ብሔረሰቦች እና ሕዝቦች ቀን በዓል 
በሀገር አቀፍ ደረጃ በልዩ ልዩ ዝግጅቶች በድምቀት 
እንደሚከበር ይጠበቃል።

በዓሉ የኢትዮጵያ ብሔሮች፣ ብሔረሰቦች እና 
ሕዝቦች ልምዳቸውን፣ ተሞክሯቸውን እና ባህላቸውን 
የሚለዋወጡበት፣ ዴሞክራሲያዊ አንድነታቸውን 
የሚያጠናክሩበት፣ ለዘላቂ ሰላምና ለፈጣን ምጣኔ 
ሀብታዊ እድገት የሚነሳሱበት እንደሚሆንም 
የፌዴሬሽን ምክር ቤት ገልጿል። 

ባለፉት 17 ዓመታት በዓሉ ሲከበር ሕዝቦች 
ለረዥም ዘመናት ይዘውት የቆዩትን አብሮነት 
እንዲያፀኑ፣ ከልዩነት ይልቅ አንድነት እንዲያጎለብቱ 
እና በሕገ መንግሥቱ እና በፌዴራል ሥርዓቱ ዙሪያ 
ግንዛቤ እንዲፈጠሩ የሚያስችሉ ሰፋፊ ሥራዎች 
እንደተሠሩ እና በነዚህም ተግባራት አበረታች 
ውጤቶች መመዝገባቸውን ጨምሮ ገልጿል።

18ኛው የኢትዮጵያ ብሔሮች፣ ብሔረሰቦች እና 
ሕዝቦች ቀን በዓል በፌዴሬሽን ምክር ቤት አስተባባሪነት 
በሶማሌ ክልላዊ መንግሥት አስተናጋጅነት «ብዝኃነት 
እና እኩልነት ለሀገራዊ አንድነት» በሚል መሪ ቃል 
በፓናል ውይይቶች፣ በጎዳና ላይ ትዕይንቶችና ልዩ ልዩ 
ዝግጅቶች በድምቀት ይከበራል።

የዘንድሮው በዓል ሲከበር ብዝኃነትን በማስተናገድ 
እና ሕብረ ብሔራዊ ኢትዮጵያን በማጠናከር ሀገራዊ 
አንድነትን ለማስጠበቅ ልዩ ትኩረት  የሚሰጠው 
ሲሆን የኢትዮጵያን ብልጽግና እውን ለማድረግ 
አንድነትን የሚያስጠብቁ አንኳር ተግባራት ቅድሚያ 
የሚሠጣቸው ሆኖ  በተለይም ለሀገር ሕልውና 
መከበር ሲባል አማራጭ የሰላም መንገዶችን ሁሉ 
መጠቀም ለምርጫ የማይቀርብ ተደርጎ እንደሚሠራም 
ነው የፌዴሬሽን ምክር ቤት በዓሉን አስመልክቶ 
ያስተላለፈው መልዕክት የሚያሳየው።

በዓሉ ከኅዳር 1 ቀን 2016 ዓ.ም ጀምሮ በሁሉም 
የሀገሪቱ ክፍሎች፣ በሚኒስቴር መሥሪያ ቤቶች፣ 
በፌዴራልና የክልል ተቋማት በተለያዩ ኹነቶች 
የሚከበር ሲሆን ዋናው በዓል በጅግጅጋ ከተማ 
ከኅዳር 25ቀን 2016 ዓ.ም ጀምሮ ያሉት አምስቱ ቀናት  
የወንድማማችነት ቀን፣  የብዝኀነት ቀን፣  የአብሮነት 
ቀን፣  የመደመር ቀን፣  የኢትዮጵያ ቀን በሚል ስያሜ 
ይከበራሉ። 

እኛም በዓሉን አስመልክተን  የፌዴሬሽን ምክር 
ቤት ምክትል አፈጉባዔ ከሆኑት ወይዘሮ ዘሃራ ኡሙድ 
ጋር ቆይታን አድርገናል።

አዲስ ዘመን፦ እስከ አሁን በተከበረው 
የኢትዮጵያ ብሔሮች፣ ብሔረሰቦች እና ሕዝቦች 
ቀን በዓል የተገኙ ዋና ዋና ስኬቶችን እንዴት 
መግለጽ ይቻላል?

ወይዘሮ ዘሃራ፦  የኢትዮጵያ ብሔሮች፣ 
ብሔረሰቦች እና ሕዝቦች ቀን በዓል ላለፉት 17 
ዓመታት በተለያዩ ዝግጅቶች ሲከበር ቆይቷል። 
ሲከበርባቸው የመጡት የበዓል አከባበር ሂደቶችም 
አንድ አይነት ናቸው።  ነገር ግን በዓሉ በመከበሩ 
ውጤት ያመጣል ተብሎ የሚታሰበው የኢትዮጵያ 
ብሔሮች፣ ብሔረሰቦች እና ሕዝቦችን አንድነትና 
ህብረ ብሔራዊነትን ማምጣት ነው። ህብረ 
ብሔራዊነት ሲባል እንግዲህ ኢትዮጵያ 76 ብሔር 
ብሔረሰብ ነው ያላት እነዚህን ደግሞ የማያውቅ 
ዜጋም ያለ በመሆኑ እንዲሁም ኢትዮጵያ ሲባል 
እራሱ ብቻ የሚመስለው ሰው ስላለ እንዲሁም ህብረ 

ብሔራዊነቱን ዘንግቶ ኢትዮጵያዊነትን ጨፍልቆ አንድ  
ማድረግ የሚመስለውም ስላለ እነዚህን ጽንፍ የረገጡ 
አመለካከቶችን ወደመካከል አምጥቶ ልዩነቶቻችንን 
ተቀብለን በልዩነቶቻችን ውስጥ አንድነታችንን ፈጥረን 
የሁላችን የሆነች ኢትዮጵያ በመፍጠርና በመገንባት 
በኩል ትልቅ ሚናን ተጫውቷል፡፤

በሌላ በኩል ደግሞ ሀገራችን ለሁላችንም 
የምትበቃ ከመሆኗ አንጻር እርስ በእርሳችን ተዋውቀን 
አንድነታችንን በመጣን ልክ ሀገራችን ላይ ተፋቅረን 
ተስማምተን ለመኖር ያስችለናል በዓሉ ደግሞ ይህንን 
ነገር በመፍጠር በኩል ሚናው ከባድ ነበር።  ከዚህ 
ከዚህ አንጻር በተለይም በዓሉ ባለፉት 17 ዓመታት 
በተጠናከረ ሁኔታ መከበሩ ዛሬ ላይ የኢትዮጵያን 
ብሔር ብሔረሰቦች የማያውቅ ዜጋ እንዳይኖርም 
ትልቅ ሚና  ተጫውቷል።

በአሁኑ ወቅት በአለባበሱ የየትኛው ብሔር አባል 
መሆኑን  ማወቅ  የምንችልበት ደረጃ ላይ ደርሰናል። 
በስያሜውም (በመጠሪያ ስሙ)  ከየት እንደሆነ 
እንለያለን።  ይህ ደግሞ እኛ ብቻ ሳይሆን ሌሎች ከእኛ 
ውጪ የሆኑ ዜጎችም በዚህ መልኩ ማን ከየት ነው 
የሚለውን ለመግለጽ መቻላቸው የተገኘው ውጤት 
ማሳያ ነው።

በዓሉ ህብረ ብሔራዊት ኢትዮጵያ አንድነትን 
ከማምጣት በተጨማሪ እርስ በእርስ መደጋገፍን 
አብሮ እያስተማረ የመጣ ነው። በዚህም ብዙ 
ውጤቶች ተገኝተዋል። ለምሳሌ በተለያዩ የሀገሪቱ 
ክፍሎት የተፈጥሮና ሰው ሰራሽ ችግሮች ሲያጋጥሙ 
ወንድም ለወንድሙ ቀድሞ ደርሷል፤ ኀዘኑን  ኀዘን 
፤ጉዳቱን ጉዳቱ አድርጎ በቦታው በመገኘት አጋርነቱን  
አሳይቷል።

ፌዴራሊዝም ዋና መርሁ ዴሞክራሲ ነው። 
ዴሞክራሲ ላይ ተመስርቶ ነው ፌዴራሊዝም ተግባራዊ 
የሚሆነው፤ ከዚህ አንጻር  ፌዴራሊዝማችንን 
እውነተኛ ለማድረግ ደግሞ የባለፉት ዓመታት ጉዟችን 
አግዞናል ለዚህ ማሳያው ደግሞ ዘንድሮ ላይ 12ተኛ  
ክልል ምሥረታ ለማብሰር እድል ፈጥሮልናል።  

አዲስ ዘመን ፦ የኢትዮጵያ ብሔሮች፣ 
ብሔረሰቦች እና ሕዝቦች ቀን በዓል ከለውጡ 
በፊትና በኋላ ምን መልክ አለው ማለት ይቻላል?

ወይዘሮ ዘሃራ፦ ከለውጡ በፊት የነበረው 
አከባበር በሁለት ነገሮች ላይ የተመሠረተ ብቻ 
ነበር። ይህ ሲባል በወቅቱ በዓሉ ይከበር የነበረው 
በጭፈራና በአመጋገብ  ብቻ ነበር። ሁሉጊዜም 
የኢትዮጵያ ብሔሮች፣ ብሔረሰቦች እና ሕዝቦች ቀን 
በዓል የሚለው ነገር ሲነሳ በአብዛኞቻችን አእምሮ 
የሚመጣው ጭፈራና ባህላዊ አመጋገባቸው ነበር። 
በባህል ልብስ የተዋቡ ሰዎች ይገልጸናል የሚሉትን 
ዘፈንን ጭፈራ ሲያሳዩ መመልከት ነበር ሲከበርበት 
የነበረው ሂደት።

በሌላ በኩልም  የኢትዮጵያ ብሔሮች፣ ብሔረሰቦች 
እና ሕዝቦች ቀን በዓል ከልማትና ዴሞክራሲ 
ጋር በተገናኘ መልኩ እንዲከበር ጥረቶች ሲደረጉ 
መቆየታቸው የሚካድ አይደለም። በዚህም ዕለቱን 
በማስመልከት የተሠሩ የልማት ሥራዎች የሚጎበኙበት 
አጋጣሚም ብዙ ነበር ፤ ነገር  ግን ከዴሞክራሲ አንጻር 
ምንም ሳይሠራበት ቆይቷል። 

ከለውጡ በኋላ ባሉት ጊዜያት እለቱ እውነተኛ 
ዴሞክራሲን ከማስረጽ ህብረ ብሔራዊነትንም 
ከአንደበት በዘለለ መልኩ ወደ መሬት እንዲወርድ 
በማድረግና ህብረ ብሔራዊት ኢትዮጵያን ለመገንባት 
በሚያስችል መልኩ እየተከበረ ይገኛል። ለዚህ አንዱ  
ማሳያው ደግሞ ከለውጡ በኋላ የተመሠረቱት 
አራቱ ክልሎች ናቸው። በእነዚህ አራቱ ክልሎች 
መመሥረት ውስጥ ደግሞ የተለያዩ የሕዝብ 
ጥያቄዎች ተመልሰዋል። ለምሳሌ ከመካለል ከፍትሃዊ 
ተጠቃሚነት ጋር ተያያዥነት ያላቸው ጥያቄዎች ሁሉ 
ምላሽ እንዲያገኙ መሆኑ ከፍተኛ የሆነ ልዩነት የፈጠረ 

እፀገነት አክሊሉ

ወይዘሮ ዘሃራ ኡሙድ
የፌዴሬሽን ምክር ቤት ምክትል አፈጉባዔ

ከለውጡ በኋላ ባሉት ጊዜያት 
ዕለቱ እውነተኛ ዴሞክራሲን 

ከማስረጽ ህብረ ብሔራዊነትንም 
ከአንደበት በዘለለ መልኩ ወደ 
መሬት እንዲወርድ በማድረግና 
ህብረ ብሔራዊት ኢትዮጵያን 

ለመገንባት በሚያስችል መልኩ 
እየተከበረ ይገኛል፡፡ ለዚህ 

አንዱ  ማሳያው ደግሞ ከለውጡ 
በኋላ የተመሠረቱት 
አራቱ ክልሎች ናቸው

           "በዓሉ ኢትዮጵያዊነትን ከፍ የሚያደርግ ነው" 

ማህደረ ጤና  
ማህበራዊ

አስናቀ ፀጋዬ

   ምግብ መሠረታዊ ከሆኑ የሰው ልጅ ፍላጎቶች ውስጥ አንዱ 
ነው። ያለ ምግብ መኖር አይቻልም። ምግብ የሰው ልጆች 
መሠረታዊ ፍላጎት የመሆኑን  ያህል ግን  በዝቅተኛ የኑሮ 
ደረጃ ላይ ያሉ ሰዎች ባሉባቸው ሀገራት ውስጥ አሁንም 
ቅንጦት ነው። የምግብ ዋስትናቸውን ያላረጋገጡ በርካታ 
ሀገራት ዛሬም አሉ። በኢትዮጵያም ቀላል የማይባሉና 
በዝቅተኛ የኑሮ ደረጃ ላይ የሚገኙ  የህብረተሰብ ክፍሎች 
አሁንም የምግብ ዋስትናቸውን  አላረጋገጡም። በሴፍቲኔት 
የሚረዱትም ቁጥራቸው ቀላል አይደለም። በድርቅ፣ 
ጦርነትና በሌሎችም ተፈጥሯዊ አደጋዎች ምክንያት የእለት 
ምግብ ተረጂ የሆኑትም የዛን ያህል ቁጥራቸው ከፍ ያለ 
መሆኑ ይነገራል። 

ከዚህ በተቃራኒ ባደጉት ሀገራት ምግብ ጥያቄ 
የሚነሳበት ጉዳይ አይደለም። ማንም ዜጋ ከምግብም 
የተሻለ ምግብ ተመግቦ የማደር ዋስትናው ተረጋግጦለታል። 
እንደውም በአብዛኛዎቹ ያደጉ ሀገራት ራሱን የቻለ 
የሥርዓተ ምግብ ፖሊሲ ተዘጋጅቶ ዜጎች ጤናማና 
የተስተካከለ የአመጋገብ ሥርዓት እንዲኖራቸው ሁኔታዎች 
ተመቻችተዋል። የሥርዓተ ምግብ አመራር ፈጥረውና በዚህ 
ዙሪያ የሚታዩ ችግሮችን ፈተው ዜጎቻቸው የተሻለ ምግብ 
ተመግበው በጤና እንዲኖሩ ሰፊ ሥራ ሠርተዋል። 

  በኢትዮጵያም በሥርዓተ ምግብ ዙሪያ ያለውን ችግር 
በማየትና በተደጋጋሚ የሚከሰተውን ረሃብ ለመቅረፍ 
ጠንካራ መሠረት ያለው የሥርዓተ ምግብ አመራር አስፈላጊ 
መሆኑን በመገንዘብ  ከዛሬ አምስት ዓመት በፊት በበጎ 
ፍቃደኛ የምግብ ባለሙያዎች የኢትዮጵያ የሥርዓተ ምግብ 
መሪዎች ኔትዎርክ /ጥምረት/ ተመሥርቷል። አምስተኛ 
ጉባዔውንም ‹‹የሥርዓተ ምግብ አመራር ለተፋጠነ ሠብዓዊ 
ርዳታ፣ ልማትና ሰላም የሶስትዮሽ ጥምረት በኢትዮጵያ›› 
በሚል መሪ ቃል ከሰሞኑ በአዲስ አበባ አካሂዷል።  

   ወይዘሮ እስራኤል ሃይሉ የኢትዮጵያ የሥርዓተ 
ምግብ መሪዎች ኔትዎርክ /ጥምረት/ መሥራችና ሰብሳቢ 
ናቸው። እርሳቸው እንደሚሉት፣ ሁሉም የጥምረቱ አባላት 
በነፃ የሚችሉትን አገልግሎት እንዲሰጡና የሥርዓተ ምግብ 
አመራር በኢትዮጵያ እንዲዳብር ለማስቻል ብሎም ሀገሪቱ 
ካለችበት የሥርዓተ ምግብ በተለይ ደግሞ ከርሃብ ጋር 
የተያያዙ ችግሮችን ለመቅረፍ ጥምረቱ ተመሥርቷል። 
በአምስት ዓመታት ጉዞውም ጥምረቱ በርካታ አባላትን 
ማሠልጠን ችሏል። አባላቱም የነፃ አገልግሎቱን እየሰጡ 
ይገኛሉ። በሥርዓተ ምግብ ዙሪያ በጥምረቱ አባላትና  አጋር 
አካላት ጋር የሚደረጉ ግንኙነቶች አሉ። ይህንኑ ግንኙነት 
የማጠናከር ሥራም ይሠራል። 

   ሥርዓተ ምግቡን ለማጠናከር መደበኛ አባላት በወር 
ከሚሰጡት የስምንት ሰአት ነፃ አገልግሎት በተጨማሪ 
ሥራውን የሚደግፉ በርካታ ወጣቶችና የተለያዩ 
መንግሥታዊና መንግሥታዊ ያልሆኑ ሴክተር መሥሪያ 
ቤቶች አሉ። ከነዚህ ውስጥ የተባበሩት መንግሥታት 
ድርጅት፣ ረጂ ድርጅቶች፣ የግል ሴክተሮች፣ ምርምርና 
የአካዳሚክ ተቋማት፣ ከፌዴራልና ከክልል የተውጣጡ 
ምግብና የሥርዓተ ምግብ ፈፃሚዎችና ሌሎችም ይገኛሉ። 
እነዚህ አካላት ካላቸው መደበኛ ሥራ በተጨማሪ በትርፍ 
ጊዜያቸው የኢትዮጵያን ሥርዓተ ምግብ ለማሻሻል የሚሠሩ 
ናቸው። 

ሰብሳቢዋ እንደሚናገሩት፣ ጥምረቱ ሥራውን ሲጀምር 
በስምንት ሰዎች ነበር። ይሁንና በአሁኑ ጊዜ ከ400 
በላይ አባላት አሉት። በአምስት ዓመት ጉዞው ጥምረቱ 
ገና ከምሥረታው እንደሀገር ሊያኮራ የሚያስችለውን 
‹‹የኢትዮጵያ የሥርዓተ ምግብ ፖሊሲን›› ከዛሬ አምስት 
ዓመት በፊት ህዳር 15 ቀን እንዲወጣና እንዲፀድቅ 
አድርጓል። ፖሊሲው ከፀደቀም በኋላ የሥርዓተ ምግብ 
መሪዎች ሀገሪቱ ያስቀመጠቻቸውን ፕሮግራሞች በመደገፍ፣ 
በፖሊሲው ላይ የተቀመጡ ዓላማዎች እንዲፈፀሙ 
ለማድረግ ሰፊ ሥራ ሲሠሩ ቆይተዋል። 

በተለይ ከርሃብና ከሥርዓተ ምግብ መጓደል 
ጋር የተያያዙ ችግሮችን ዜሮ ለማድረስ፣ የምግብና 
የሥርዓተ ምግብ ፖሊሲን፣ የምግብና የሥርዓተ ምግብ 
ስትራቴጂንና የሰቆጣ ቃልኪዳንን ለመተግበር  የሚያስችሉ 
እንቅስቃሴዎች እየተደረጉ ይገኛሉ። ከነዚህ ውስጥ በዋናነት 
የሚጠቀሰው የምግብና የሥርዓተ ምግብ ፖሊሲው 
ነው። ፖሊሲውን ተከትሎ የአስር ዓመት የምግብና 
የሥርዓተ ምግብ ስትራቴጂ ተዘጋጅቷል። በዚህም ሁሉም 
ሴክተሮች ስትራቴጂውን በፕሮግራማቸው ውስጥ አካተው 
እንዲተገብሩ ምቹ ሁኔታ እንዲፈጠር ተደርጓል። ከአምስት 
ዓመት በፊት ደግሞ የሰቆጣው ቃልኪዳን የትግበራው 

ምእራፍ  በሚመለከታቸው 240 ወረዳዎች እንዲዳረስ 
ሥራዎች እየተሠሩ ነው። ከዚህ ባለፈ ሁሉም ወረዳዎች 
ይህን ሥራ በተሳለጠ መልኩ እንዲያከናውኑ ቅድመ 
ሁኔታዎች ተመቻችተዋል። የሥርዓተ ምግብ ሽግግር ፍኖተ 
ካርታም ተዘጋጅቶ ወደሥራ ተገብቷል። ይህም በተለይ 
የግብርናው ሴክተር መሪ ሆኖ የጤናውም ሴክተር አጋዥ 
ሆኖ ለመሥራት የሚያስችል ነው። 

እንደሀገር ለመጀመሪያ ጊዜ የአመጋገብ ሥርዓት 
መመሪያም ተዘጋጅቷል። የሥርዓተ ምግብ መሪዎች 
ፕሮግራም እንዲኖርም  ተደርጓል። በዚህም ከዚሁ ጋር 
የተያያዙ ሥልጠናዎች እንዲሰጡና ሁሉም ባለሙያዎች፣ 
በምግብና በሥርዓተ ምግብ ዙሪያ እየሠሩ ያሉ ባለሙያዎች 
ተሳታፊ የሆኑበት እስከታችኛው ቀበሌ ድረስ የሚወርድ 
ሥራ ለመሥራት በርካታ እንቅስቃሴዎች እየተደረጉ 
ይገኛሉ። 

እንደሰብሳቢዋ ማብራሪያ፣ ኢትዮጵያ ከዛሬ አምስት 
ዓመት በፊት የሥርዓተ ምግብ ፖለሲን ካፀደቀች በኋላ 
በሥርዓተ ምግብ ዙሪያ በተበጣጠሰ መልኩ ሲሰራ 
የነበረውን ሥራ በተናበበና አንድ ወጥ በሆነ መንገድ 
እንዲሠራ አድርጓል። ይህ ሲባል ግን በሥርዓተ ምግብ ዙሪያ 
አሁን እየተሰራ ያለው ሥራ በቂ ነው ማለት አይደለም። 
በአሁኑ ጊዜ ሥርዓተ ምግቡን እየደገፉ ያሉት ከአስራ አራት 
በላይ ሴክተር መሥሪያ ቤቶች እንደመሆናቸው ሥራው 
የሁሉንም ቁርጠኝነትና ድጋፍ ይሻል። 

  በሥርዓተ ምግብ ዙሪያ የተጠናከረ ሥራ ከመሥራት 
አንፃር በርካታ ለውጦች አሉ። በዚህ ረገድ በሀገር አቀፍ 
ደረጃ በተለይ በቅርቡ የተቋቋመውና የተለያዩ ሚኒስትሮችን 
ያካተተው ተጠሪነቱ ለጠቅላይ ሚኒስትሩ የሆነ  የሥርዓተ 
ምግብና የምግብ ስትሪንግ ኮሚቴ ይጠቀሳል። በቀጣይ 
ደግሞ የሥርዓተ ምግብና የምግብ ካውንስል እንዲመሠረት 
ጥረት እየተደረገ ይገኛል። ይህ ካውንስል ከፌዴራል 
በጠቅላይ ሚኒስትሩ አልያም እርሳቸው በሚወክሉት፤ 
በክልል ደግሞ በክልል ርእሰ መስተዳድሮች የሚወከልና 
እስከታችኛው የቀበሌ እርከን ድረስ ባለው አደረጃጀት ሁሉ 
የሚያስተባብር እንዲሆን ሥራዎች እየተሠሩ ነው። 

በሕግም ተጠያቂነት ያለው አደረጃጃት እንዲኖር 
ተመሳሳይ ሥራ እየተሠራ ይገኛል። ይህም ትልቅ ውጤት 
ነው። ምክንያቱ ደግሞ እንደሀገር ከዚህ ቀደም እንዲህ 
አይነት ተጠያቂነትን የሚያሰፍን አሠራር የነበረ ባለመሆኑ 
ነው። ከዚህ ባሻገር ተጠሪነቱ ለሚኒስትሮች ምክር ቤት የሆነ 
በጤና ሚኒስቴር የሥርዓተ ምግብ ማስተባበሪያ ጽህፈት 
ቤት እንዲቋቋም ተደርጓል። ይህም እንደሀገር በሥርዓተ 
ምግብ ዙሪያ ትልቅ ውጤት የመጣበት ነው። በክልልም 
በመሳሳይ አደረጃጀት አስከታችኛው መዋቅር ድረስ 
እንዲወርድ ትልቅ ሥራ እየተሠራ ነው። 

ሥርዓተ ምግብ ዙሪያ በተበጣጠሰ መልኩ የሚሠራውን 
ሥራ ወደ አንድ ለማምጣት በቅርቡ በሀገር የሥርዓተ 
ምግብ አመራር ለተፋጠነ ሠብዓዊ ርዳታ ፣ልማትና ሰላም 
የሶስትዮሽ ጥምረት በኢትዮጵያ ይፋ ተደርጓል። ይህም 

ሥርዓተ-ምግብ፡-  ለሠብዓዊ  ርዳታ፣ ልማትና ሰላም
እንደሀገር በሥርተ ምግብ ዙሪያ የሚሠራውን ሥራ ወደ 
አንድ በማምጣት የተጠናከረ ሥራ ለመሥራት ያስችላል። 
ከድርቅ፣ ኮቪድ፣ ዓለም አቀፍ የዋጋ ንረት፣ ጦርነትና 
ከሌሎችም ሰው ሰራሽና የተፈጥሮ አደጋዎች ጋር ተያይዞ 
የሚመጡ አደጋዎችንና ችግሮችን ለመቋቋምና ለነዚህ 
ጫናዎች የማይበገር ዜጋ እንዲኖር ለማስቻልም የጥምረቱ 
ይፋ መሆን ትልቅ ጠቀሜታ ይኖረዋል። 

በጤና ሚኒስቴር የሥርዓተ ምግብ ማስተባበሪያ ፅህፈት 
ቤት መሪ ሥራ አስፈፃሚ ሕይወት ዳርሰኔ እንደሚናገሩት፣ 
አምስተኛው የኢትዮጵያ የሥርዓተ ምግብ መሪዎች ኔትዎርክ 
ዓመታዊ ጉባዔ የሚካሄደው ከዛሬ አምስት ዓመት በፊት 
የፀደቀውን የምግብና የሥርዓተ ምግብ ፖሊሲን ለማክበርና 
ሥርዓተ ምግብ የብዙ ሴክተር መሥሪያ ቤቶችና የብዙ 
ባለድርሻ አካላት በትብብር የሚሠሩት ሥራ በመሆኑ ነው። 
በዚህ ዓመት የጥምረቱ ጉባዔም ‹‹የሥርዓተ ምግብ አመራር 
ለተፋጠነ ሠብዓዊ ርዳታ፣ ልማትና ሰላም የሶስትዮሽ ጥረት 
በኢትዮጵያ›› በሚል መሪ ቃል ተካሂዷል። ይህም የሥርተ 
ምግብ አመራሮች ያላቸውን ድርሻ ለማጉላትና የበኩላቸውን 
አስተዋፅኦ እንዲያደርጉ ያስችላል። 

የሥርዓተ ምግብ ፕሮግራም የሚከናወነው በጤና 
ሚኒስቴር ብቻ ሳይሆን ግብርና ሚኒስቴርን ጨምሮ 
በሁሉም ባለድርሻ አካላት ነው። ከዚህ አኳያ በሥርተ 
ምግብ ዙሪያ ካለፉት አምስት ዓመታት ወዲህ የተለያዩ 
ሥራዎች ሲሠሩ ቆተዋል። በዚህ ሂደትም ሀገሪቱ በተለያዩ 
ግጭቶችና የተፈጥሮ አደጋዎች ውስጥ አሳልፋለች። በተለይ 
ደግሞ በሰሜኑ የሀገሪቱ ክፍል የነበረው ጦርነት፣ የኮቪድ 19 
ወረርሺኝ፣ ዓለም አቀፍ የምግብ ዋጋ ንረት፣ ድርቅ ከፍተኛ 
የምግብ እጥረት አስከትለዋል። 

እንዲያም ሆኖ ግን የሥርዓተ ምግብ ሥራዎች ወደ 
ማህበረሰቡ ተደራሽ እንዲሆኑ ከጤና ሚኒስቴር አንፃር 
የተለያዩ ሥራዎች ተሠርተዋል። ሥርዓተ ምግብ በጤና 
ኤክስቴንሽን ፓኬጅ ውስጥ ተካቶ ሲሠራበት ቆይቷል። 
የሥርዓተ ምግብ ሥራው እንዳይቋረጥ ከክልል ጤና 
ቢሮዎች ጋር መምሪያ የማዘጋጀትና በዛ ልክ ሥራው 
እንዲደሠራ ተደርጓል። ለህክምና ግብዓት የሚያስፈልጉ፤ 
በተለይ ደግሞ ለአጣዳፊ የምግብ እጥረት፣ እድሜያቸው 
ከአምስት ዓመት በታች ለሆኑ ህፃናትና ለነፍሰጡር አጥቢ 
እናቶች ግብዓቶች ሳይቆራረጡ እንዲደርሱ፤ እንዲሁም 
በትክክል ሥራው እንዲሠራባቸው ጥረት ተደርጓል። ይህ 
ሲባል ግን ሙሉ በሙሉና በሚፈለገው ልክ በሥርዓተ 
ምግብ ዙሪያ የሚሠራው ሥራ እየተሠራ ነው ማለት 
አይቻልም። በተለይ ግጭት ባለባቸው የሀገሪቱ አካባቢዎች 
ለሥርዓተ ምግብ ህክምና የሚውሉ ግብዓቶች በተለያዩ 
አካባቢዎች ላልተፈለገ ዓላም ሲውሉም ታይተዋል። በዚህ 
ረገድ ይህን ለመከላከል ብዙ የተሠሩ ሥራዎች አሉ። 
ችግሩ በመንግሥት አቅም ብቻ የሚፈታ ባለመሆኑ ለጋሽ 
ድርጅቶችም በበቂ ሁኔታ መዋዕለ ንዋያቸውን ሊያፈሱ 
ይገባል። 

መሪ ሥራ አስፈፃሚያዋ እንደሚሉት፣ ከአንድ ዓመት 
በፊት ከኢትዮጵያ ህብረተሰብ ጤና ኢንስቲትዩት በወጣ 
ጥናት መሠረት የመቀንጨር ምጣኔ 39 በመቶ ሆኗል። ይህ 
አሃዝ በመቶኛ ሲታይ እ.ኤ.አ በ2019 ከነበረው ጥናት ጋር 
ሲነፃፀር እ.ኤ.አ በ2023 በ 1 በመቶ ብልጫ አሳይቷል። ኮቪድ 
19፣ ዓለም አቀፍ የምግብ ዋጋ መናር፣ ድርቅና ግጭቶች 
ደግሞ ለዚህ አሃዝ ከፍ ማለት አስተዋፅኦ አድርገዋል። 
ነገር ግን ከአሃዙ ትንሽነት አንፃር ችግሮ አለመባባሳቸውን 
ያሳያል። ያምሆኖ  በሥርዓተ ምግብ ዙሪያ አሁንም ሰፊ 
ሥራ መሥራትን ይጠይቃል። 

   መቀንጨር አሁንም የህብረተሰብ ጤና ችግር ሆኖ 
ቀጥሏል። ሌሎችም የምግብ እጥረት ችግሮች አሁንም አሉ። 
ከዚህ አኳያ በተለይ በነፍሰጡር እናቶች፣ በአፍላ ወጣቶችና 
በህፃናት ላይ ሰፊ ሥራዎችን መሥራት ያስፈልጋል። 
ከነዚህ ሥራዎች ውስጥ አንዱና ተስፋ የተጣለበት አስራ 
አራት ሚኒስቴር መሥሪያ ቤቶች ያሉበትና ጤናና ግብርና 
ሚኒስቴር የሚመሩት የኢትዮጵያ የምግብና የሥርዓተ 
ምግብ ኢንተር ሚንስቴሪያል ኮሚቴ ተቋቁሞ ወደ ሥራ 
መግባት ነው። 

ይህ ግን ብቻውን በቂ ባለመሆኑ ከሠብዓዊ ርዳታ፣ 
ልማትና ሰላም የተያያዙ ነገሮች የማይነጣጠሉና በጋራ 
መሠራት ያለባቸው በመሆኑ ይህንኑ ከግምት ውስጥ 
በማስገባት ለዚህ የሚሆን መመሪያና እንደሀገር ደግሞ ፍኖተ 
ካርታ ለማዘጋጀት የቴክኒክና አማካሪ ቡድን ተቋቁሞ ወደ 
ሥራ ገብቷል። በቀጣይም ሠብዓዊ ርዳታ፣ ልማትና ሰላም 
የማይነጣጠሉ ጉዳዮች ስለሆኑ በሥርዓተ ምግብ ዙሪያ 
የሚሠራው ሥራ ተጠናክሮ መቀጠል ይኖርበታል። በዚሁ 
ጊዜ ተግባራዊ የሚሆኑ ስልቶችም መቀየስ አለባቸው። 

ነፃ ሃሳብ
   አዲስ ዘመን    ቅዳሜ ኅዳር  29  ቀን 2016 ዓ.ም

ፖለቲካ እና ልዩ ልዩ 

በትረ ሙሴ  (መልከ ኢትዮጵ)

ብዙ መልክ ከአንድ ነጠላ እውነት ተፈልቅቆ 
ሲወጣ ሀገር ስያሜዋ የብዙሃን እናት ይሆናል። 
በአንድ አይነት የመንፈስ ልዕልና ከዘመን ዘመን 
መወሳት ምስጢሩ መቻቻል ቢሆንም የሕዝቦች 
የባህልና የታሪክ ውርርስም በዚህ ብኩርና ውስጥ 
ቀዳሚ ሆኖ የሚጠቀስ ጉዳይ ነው።

ዘመን ላስቆጠረ የአብሮነታችን ዳና ሌላም 
የብርታት ክንድ መጥቀስ እንችላለን። እርሱም 
በጋራ ታስበው በጋራ የተበጁ የሥርዓትና 
የባህል ውርሶቻችን ናቸው። እምነትና ፍቅር 
ከይቅርታና ከእርቅ ጋር ጥንተ ወዛችን ሆነው 
ስለወንድማማችነታችን ከፊት የሚመጡ ፋና 
ወጊያችን ናቸው። 

በአብሮነት ውስጥ ለሚፈጠሩ እክልና 
ቅራኔዎች መልካም እሴቶቻችን አስታራቂና 
አዋሃጅ ሆነው ሶስት ሺ ዘመናትን አልፈናል። 
ከራሳችን አልፈን ጥበብና እውቀት ለራቃቸው 
ጎረቤቶቻችን የመኖር ዋስትና ሆነን ከሰላማችን 
ስናካፍል፣ ከፍቅራችን ገምሰን ስንሰጥ ታሪክ 
መዝግቦናል።

ከሰማንያ የላቅን፣ የአንድነት መንፈስ ያበረታን 
የጦቢያ ልጆች ተብለን በድል አድራጊነት ከፊት 
ቆመናል። ግን እንዴት በረታን? እንዲህ አይነት 
በብዙሃነት ውስጥ አንድነት የተንጸባረቀበት 
የብርታት መንፈስ መገኛው ሕዝባዊነት ነው። 
ከራስ ወዳድነት የጸዳ፣ ሀገርን ያስቀደመ፣ 
ትውልድን አርቆ ያየ አእምሮና ልብ የፈጠሩት 
ብርታት ነው። 

   ህብረት ያገነነው፣ ፍቅር የማገረው የታሪክ 
ወገብ፣ አንድነት ያጸናው፣ እኛነት ያበረታው 
የማንነት ራስ ኢትዮጵያዊነት ይሄን ነው። ሥርዓት 
ያቆመው፣ ጨዋነት ያነጸው የሰላም ዓርማ ሀበሻነት 
ይሄን ነው። እየሠጠንና እየተቀበልን፣ እየመከርንና 
እየተግባባን ሀገር የሠራን ባለሀገሮች ነን።

 ዘመናዊነት ስም ሳያገኝ በፊት በእጆቻችን 
ተባርኮ፣ በከንፈራችን ተስሞ ሂድ ወደዓለም ብለን 
አቅጣጫ የሰጠን በትረ ሙሴዎች፣ ምክረ ዮቶሮች 
እኛ ማለት ይሄን ነን። እምነትን ከእውነት ቀይጠን 
ፍትህንና ሚዛናዊነትን ያሰማራን፣ በአንደበታችን 
ሀቅ፣ በምላሳችን ፍርድ ሂዱ ወደሀበሻ የተባለልን 
ከሁሉም ደማቆች ሕዝቦች ነን።

ከዚህ ውስጥ ወጥተን ነው እኔንና 
እናንተን የሆነው። የትኛውም ትርክት ይነገረን 
ኢትዮጵያዊነት መነሻው ይሄ ነው። የትኛውም 
ፖለቲካ፣ የትኛውም ወዳጅ ይንገረን  ቀለማችን 
ይሄን ነው። አሁን ላይ የምንሰማቸው የታሪክ 
ሽርፈቶች ኢትዮጵያዊነትን የማይገልጹ የጥቂት 
ግለሰቦች የእብለት ከንፈር ነው።

ከሁሉም የሚልቀው እውነት እኔና እናተ 
በተያያዙ..በተፋቀሩ..በተመካከሩ አባቶቻችን 
ተያይዘን የተፈጠርን ነን ። እንዲህ ያለውን ካልሆነ 
ስለሀገራችን ከማንም ምንም ለመስማት የተዘጋጀ 
ማንነት ሊኖረን  አይገባም። መርጦ መስማት 
እና መርጦ መናገር አሁን ላይ ለሀገራችን እጅግ 
ጠቃሚ ነገር ሆኖ ከፊት የሚመጣ ጉዳይ ነው።

ሳንመርጥ  የሰማነውና  ሳንመርጥ  የተናገርናቸው 
አሉባልታዎች   ከትናንት አምልጠው ዛሬ ላይ 
የብዙሃነት ቤታችንን ሊያፈርሱብን እየተገዳደሩን 
ነው። ትናንት የሆነ ወደ ዛሬ እንደመጣ ሁሉ ዛሬ 
የሆነ ሁሉ ወደነገ የሚሄድ ነው። የክብሮቻችን 
ጫፎች በከንፈራችን ድባብ ላይ ናቸው። ከቻልን 
ስለአንድነትና ስለኢትዮጵያዊነት በጎ እንናገር 
ካልቻልን ዝም እንበል።  ዝምታ ከመልካም ቃል 
እኩል እንደውለታ የሚቆጠርበት  ጊዜ አለ። 

ከሌላው ተለይተን እኛ ማለት ብለን 
በኩራት የምንናገረው ታሪክ ያለን ሕዝቦች 
ነን። የታሪኮቻችን ውበት ደግሞ ተያይዘን 
መምጣታችን ነው። አብረን የበላንባቸውን እና 
ባንድ የተቀመጥናቸው ሸንጎና ደቦ፣ ሳንሳ እና ጎሜ 
ትናንትን ዘካሪ ምስክሮቻችን ናቸው። ብዙሃነት 
አብቦና ፈክቶ በብዙ ልዩነት ውስጥ አንድነትን 
የሰጠን  በእንዲህ ባለው የታሪክ ውርርስ በኩል 
ነው።

  ድርና ማግ ሸማ እንደሚሠሩ ሁሉ ብዙሃነትም 
ኢትዮጵያን ሠርተዋታል። ህብረብሄራዊነት 
ኢትዮጵያዊነትን አድምቀውታል። ተዋርሰንና 
ተደባልቀን ሀገርና ሰው የሆንን ሕዝቦች ነን።   
በጋራ ታሪክ እና ሥርዓት ውስጥ ተደባልቀን 
የተበጀን ውህድ ወንድማማቾች ነን።

ህዳርን ለብሄር ብሄረሰብ ሰጥተን ደምቀንና 
ተውበን የምንታየው በምክንያት ነው። ህዳር 29 
በልዩነት ውስጥ የደመቀ አንድነታችንን ተሰባስበን 
በልዩ ልዩ ባህሎቻችን የምናከብረው የብዙሃነት 
ቀናችን ነው። ዘንድሮም እንዳለፈው ጊዜ ልዩነታችን 
ውበታችን ውበታችን አንድነታችን እንደሆነ በጋራ 
ድምጽ ለጋራ ታሪክ የምናስተጋባበት ነው። 

ኢትዮጵያና ህብረብሄራዊነት ሁሌም የሚወሱ 
የታሪክ አልቦዎች ቢሆንም በአንዳንድ ትርክት 
ፈጣሪ አፎች የሚገባቸውን ክብር እያገኙ ግን 
አይደለም። ተያይዞና ተደጋግፎ ከዘመን ዘመን 
የተሻገረ ታሪክና እሴት ግላዊ ፍላጎት ባላቸው 
ጥቂት ሰዎች ውበቱን እንዳያጣ አክራሪ   ብሄር 
ተኮር እሳቤዎችን የሚንድ የአንድነት መድረኮች 
ያስፈልጉናል።

ሀገር የቀደመችበት የታሪክ ምንጣፍ ማንንም 
አደናቅፎ አይጥልም። ግለሰብና ቡድን የቀደሙበት 
የታሪክ ምንጣፍ ግን ሀገር ይጥላል። ሕዝብ፣ 
ትውልድ ያደናቅፋል። አሁናዊ መደነቃቀፎቻችን 
ከሀገር ቀድመን ለመቆም የምናደርገው የብኩርና 
ግፊያ የፈጠረው ስለመሆኑ ሁለት ጊዜ ማሰብ 
አይጠይቅም።

ሀገር ከሠሩ የታሪክ አንጓዎች ውስጥ 
ቀዳሚው ብዙሃነት ነው። ብዙሃነት የሃሳብና 
የባህል፣ የሥርዓትና የአብሮነት ትስስር ነው። 
የፍቅርና የመቻቻል፣ የታሪክና የመተሳሰብ መነሻ 
ነው። እንዲህ ብለን ከማመንና ከመረዳት ባለፈ 
እንዴትም ብንጠይቅ ሌላ ስያሜ አናገኝለትም። 

  አንዳንድ ክፉ ልብ ያላቸው ሰዎች ይሄን 
የሚታይና የሚዳሰስ እውነታ ከልለው ልዩነትን 
ለማጉላት ይቃጣቸዋል ሆኖም ተሳክቶላቸው 
አያውቅም። አይሳካላቸውም ብሎ መቀመጥ 
ሁልጊዜም ልክ አይመጣም። እንዳይሳካላቸው 
እውነትን መንገርና የጋራ ትርክትን መፍጠር  
ወደረኞቻችንን እንድንረታ ይረዳናል።

ባለፈውና ባለው የታሪክ ዳና ላይ ኢትዮጵያዊነት 
ከሚገለጽባቸው ደማቅ እውነታዎች ውስጥ 
አንዱ ብዙሃነት ነው። ይሄ እውነት ወደፊትም 
የሚቀጥል የመቶሃያ ሚሊዮን ኢትዮጵያውያን 
ፍላጎትና ምኞት ነው። ሁሉም ማለት በሚቻል 
ደረጃ ገዝፈንና ተልቀን የተጠራንባቸው የታሪክ 
ገድሎቻችን በዚህ ስም በኩል ገናናነትን ያገኙ 
ናቸው። ተነጣጥለን ታሪክ ጽፈን አናውቅም። 
ተለያይተን ደምቀን አናውቅም። የመጣንባቸው 
የመከባበርና የመተሳሰብ ዘዬዎቻችን ሀገር 
እንደሠሩልን መረዳት ቀላል ነው።

በመጣንበት መሄድ ሳንንገዳገድ ለመድረስ 
አማራጭ የሌለው ግዴታችን ነው። እንደሀገር 
አሁን ያሉብንን ተግዳሮቶች ለመሻገር ከአሁን 
ይልቅ ትናትን ማሰቡ የተሻለ ነው። ከዚም ከዛም 
የሚሰሙ አብሮነትን የሚንዱ ትርክቶች  አይቶ 

ከማለፍና ሰምቶ ከመቻል ባለፈ ሁላችንንም 
የሚያግባባ የጋራ ትርክት ልንፈጥር ይገባል። 

ብዙሃነትን ለመሻር አንዳንዶች  ውሸት 
ሲፈጥሩ እኛ እውነት የማንናገረው ለምን ይሆን? 
አስመሳዮች ኢትዮጵያዊነትን ሊያደበዝዙ የአንድ 
ወገን ትርክት ሲናገሩ እኛ አንድነትን ለማስቀጠል 
የብዙሃን ትርክት መፍጠር ለምን ተሳነን? እነዚህ 
ጥያቄዎች መልስ ይሻሉ። 

ጥያቄ የሚጠየቀው በምክንያት ነው 
ምክንያታዊ መልስ መስጠቱ ደግሞ ሀገር 
የሚያሽር፣ ትውልድ የሚያሻግር መሆኑ 
አመራማሪ አይሆንም። መንግሥት የጋራ 
ትርክቶች የሚፈጠሩባቸውን መድረኮች 
በማዘጋጅት ሚናውን መወጣት ይችላል። ሕዝብ 
ዋጋ ያላቸውን ድምጾች እየመረጠ በመስማት 
አጋርነቱን ማስመስከር ይጠበቅበታል።

ብዙሃነት ጠብቀን የተገመድንበት፣ ተገምደን 
የጠነከርንበት የታሪካችን መሀሉን ነው። ይሄ 
መሀል በአጉል ትርክት ላልቶ እንዳይበጠስ 
እንደነበር የሚያስቀጥል የሥርዓትና የጨዋነት አፍ 
ያስፈልገናል።  መለያየትን የሚሰብኩ፣ አንድነትን 
የሚያላሉ  አንደበቶች  ሊዘጉ፤ የማህበራዊ ሚዲያ 
አጠቃቀማችን በአግባቡ ሊታይ ፤ ሊቃኝ ይገባል።   

አብሮነትን ከማስቀጠል አኳያ ፤ በጋራ ሃሳብ 
የጋራ ማንነትን እንደሠራን ሁሉ የችግሮቻችን 
መፍትሄም በጋራ መጠይቅ መፍታት 
ይጠበቅብናል። በጀግንነትም ሆነ በልማት፣ 
በሥልጣንም ሆነ በሉዓላዊነት ከፊት ቀድመው 
የሚታዩ ታሪኮቻችን ብዙሃነትን የለበሱ ሆነው 
እናገኛቸዋለን። አሁን ላሉብን አሉባልታና የእርስ 
በርስ ፉክክር ለመውጣት እንደቀዳሚ መፍትሄ 
ሆኖ የሚነሳው ጉዳይ ከብቻ ትርክት ወጥተን 
የጋራ ትርክትን የመፍጠር ጉዳይ ነው።

ብዙሃነት እና ኢትዮጵያዊነት የአንድ እጅ 
መዳፍና አይበሉባ ናቸው። በአንድ ዛፍ ላይ 
የበቀሉ አበባና ፍሬ፣ ቅርንጫፍና ግንድ። 
እንዴትም ብናስብ ከዚህ እውነታ መራቅ 
አንችልም። ኢትዮጵያ ሥሯ የጠነከረ ዋርካችን 
ናት። እኛ ደግሞ በዋርካው ላይ ያለን አበባና ፍሬ፣ 
ቅርንጫፍና ግንድ ነን። የተነሳነው በአብሮነት 
ነው የምንሄደውም በአብሮነት ነው። ለመለያየት 
ብንሞክር እንለያይ ይሆናል በአንድ አቅፋ 
ለያዘችን ኢትዮጵያ ግን አንበጃትም።

ሀገር የህልማችን መጀመሪያ፣ የምኞታችን 
መጨረሻ ናት። ሥልጣኔን ለተረዳ ማህበረሰብ 
ልዩነት ጌጥ ነው። እኛ ኢትዮጵያውያን ከሰማንያ 
በላይ ብሄር፣ ከሰማንያ በላይ ቋንቋ፣ ከሰማንያ 
በላይ ባህልና ወግ፣ ልማድና ሥርዓት አለን። እኚህ 
ሁሉ የአንድነት፣ የመከባበር ጌጦቻችን ናቸው። 
እኚህ ሁሉ የብዙሃነት ውበታችን ናቸው። 
እንደ ሀገር ብዙ ጌጦች አሉን። በጌጦቻችን 
የምንደምቀው ግን አንድነት ሲኖረን ነው። ፍቅር 
ሲኖረን ነው። መቻቻልና መግባባት ሲኖረን ነው። 
በታላቁ ስም በኢትዮጵያዊነት መጠራት ስንችል 
ነው።

ፍቅርና አንድነት፣ መቻቻልና ወንድማማችነት 
በሌለበት ሁኔታ ጌጦቻችን አያደምቁንም። 
ተነጋግረን የማንግባባ፣ ተግባብተን አብረን 
የማንኖር ከሆነ ጌጦቻችን አያደምቁንም።    
ጌጦቻችን እንዲያደምቁን ልዩነትን የተቀበለ 
አእምሮና ልብ ያስፈልገናል።  የገዘፈ  እኔነት 
ጌጦቻችን አያደምቀውም። ብዙሃነታችንን 
ለልማትና ለብልጽግና የማንጠቀመው ከሆነ 
አንደምቅም። ሀገሬ..የብዙሃን እናት..ሰላምሽ 
ይብዛ።

እኛ ኢትዮጵያውያን ከሰማንያ 

በላይ ብሄር፣ ከሰማንያ በላይ 

ቋንቋ፣ ከሰማንያ በላይ ባህልና 

ወግ፣ ልማድና ሥርዓት አለን። 

እኚህ ሁሉ የአንድነት፣ የመከባበር 

ጌጦቻችን ናቸው። እኚህ ሁሉ 

የብዙሃነት ውበታችን ናቸው። 

እንደ ሀገር ብዙ ጌጦች አሉን። 

በጌጦቻችን የምንደምቀው 

ግን አንድነት ሲኖረን ነው። 

ፍቅር ሲኖረን ነው። መቻቻልና 

መግባባት ሲኖረን ነው። በታላቁ 

ስም በኢትዮጵያዊነት መጠራት 

ስንችል ነው

በልዩነት  የደመቀ  ህብረ- ብሄራዊ  ኢትዮጵያዊነት

የቅጣት ውሳኔ ያሳረፈባቸው ሲሆን 

በዚህም በ1ኛ፣ 2ኛ፣ 3ኛ፣ 5ኛ ተከሳሾች 

ላይ በ10 ዓመት ጽኑ እስራት፣ 4ኛ እና 

6ኛ ተከሳሾች ላይ ደግሞ በ11 ዓመት ጽኑ 

እስራት እንዲቀጡ እንዲሁም ሁሉም 

ተከሳሾች ከሕዝባዊ መብቶቻቸው ለ2 

ዓመት እንዲሻሩ ሲል ወስኖባቸዋል፡፡ 

በኢ.ፌ.ዴ.ሪ ፍትህ ሚኒስቴር 

የጠቅላይ ዐቃቤ ሕግ ዘርፍ የልዩ ልዩ 

ወንጀል ጉዳዮች ዳይሬክቶሬት ዐቃቤ 

ሕግ ሟችን ሊሰርቅ ግቢ ውስጥ ግብቷል 

በሚል ምክንያት ደብድባችሁ ሕይወቱ 

እንዲያልፍ አድርጋችኋል ባላቸው 

ተከሳሾች ላይ ክስ መስርቶባቸው 

ከ10 እስከ 11 ዓመት በሚደርስ  ጽኑ 

እስራት እንዲቀጡ አደረገ፡፡ እንዲሁም 

ፍርድ ቤቱ ሁሉም ተከሳሾች ከሕዝባዊ 

መብቶቻቸው ለ2 ዓመት እንዲሻሩ ሲል 

ወስኖባቸዋል፡፡ 

ውሳኔ

አስመረት ብስራት

ሌሊት ነው። ድቅድቅ ያለ። ዓይንን ቢወጉት 
እንኳን የማይታይበት ዓይነት ሌሊት። በዛ ሰዓት 
ያለ ቦታው የተገኘ ወጣት ነበር። በሰዓቱ ሊሰርቅ 
ይሁን ሌላ አላማን ይዞ በቦታው ተገኝቷል። ያለ 
ቦታው ተገኘ የተባለውን ወጣት ግዛታችን ነው፤ 
እንዴት ይዳፈረዋል ያሉቱ በእጃቸው ፍትህን 
ስለመስጠታቸው የሚነግር ታሪክ ከፖሊስ የመረጃ 
ቋት አግኝተናል። ሙሉ ታሪኩን እነሆ ብለናል። 

ነገሩ እንዲህ ነው። ወጣት ለታ ዳዲ ይባላል። 
የደስ ደስ ያለው ሸንቀጥ ያለ ወጣት ነው። 
ወጣቱ መታተር እንጂ ስኬትን ቶሎ የማግኘት 
ነገር አይሳካለትም ነበር። የሚይዘውንም ሥራ 
እስከ ጥግ ለማድረስ መጀመሪያ ላይ እንቅፋት 
ስለሚገጥመው ተስፋ ቆርጦ ይተወዋል። 
ሁሉንም ነገር ትቶ እጁን አጣጥፎ እንዳይቀመጥ፤ 
መሠረታዊ ፍላጎቶቹን ለመሙላት እንኳን የሚሆን 
አቅም የሌለው ወጣት ነው።

ወጣትነት ውበትም ጉልበትም መሆኑን 
ቢረዳም ለእሱ ግን ሰኬት ፊቷን ካዞረችበት 
ሰነባብታለችና የሞከረው የማይሆንለት፤ ሲናገር 
የማያምርበት፤ ለበጎ የተናገረው እንደ ክፋት 
የሚቆጠርበት ልጅ ሆኖ መጣፊያ አጥሮት እንዲሁ 
ይንጠራወዛል።

ስኬት የራቀውና ተስፋ መቁረጥ የጎበኘው 
ወጣት በሥራ ባይሳካልኝ ነጥቄ መብላት 
አያቀተኝም የሚል ሃሳብ ልቡ ውስጥ መመላለስ 
ከጀመረ ሰነባብቷል። ይህን ሃሳቡን ግን ለማንም 
የማካፈል ሃሳብ አልነበረውም። መካሪ መክሮ 
ካሰበበት ይመልሰኛል በሚል ማንንም መናገር 
አልፈለገም።

በልቡ የያዘውን ይዞ እጁን በረብጣ ብሮች 
ሊሞላ የሚችል ሃሳብ ማሰብ ከጀመረ ግን 
ሰነባብቷል። ምንም ዓይነት የስርቆት ልምድ 
ያልነበረው ወጣት የሚያገኘውን ገንዘብ እንጂ 
የሚደርስበትን ነገር ለማሰብ አንድም ደቂቃ 
አላጠፋም ነበር።

ስለዚህ በአካባቢው የሚገኝን አንድ ተቋም 
በመድፈር ዋጋው ወደድ ያለ ነገር በመውሰድ እሱ 
ስኬቴ የሚለውን ገንዘብ በማግኘት ሊጠቀምበት 
ወደደ። ከዚያም ለዚህ ተግባሩ መሳካት 
ይጠቅማል ያለውን በሙሉ አሟልቶ አካባቢውን 
ማጥናት ጀመረ።

በክትትሉ የድርጅቱ ጥበቃዎች ብሎም 
ጓደኞቻቸው አካባቢያቸውን ሲቃኙ ቆይተው 
ሰብሰብ ብለው ከተጨዋወቱ በኋላ በግምት 
ከሌሊቱ ስምንት ሰዓት አካባቢ ተነስተው ወደ 
ማረፊያቸው ሲሄዱ ተመልክቷል። ስለዚህ እሱ 
ላሰበው ሃሳብ ከስምንት ሰዓት በኋላ ያለው ጊዜ 
ተመራጭ ሊሆን እንደሚችል ወስኗል።

ይህንን ካረጋገጠ በኋላ ለበሮቹ መክፈቻ 
የሚሆን ማስተር ኪ የሚሰሩ ሰዎች ጋር በመሄድ 
የጠየቁትን ተበድሮ ከፍሎ በርካታ ዓይነት 
ቁልፎችን ይዟል። በሱ እቅድ የጥበቃ ሠራተኞቹ 
እንደተኙ የተቋሙን ቢሮዎች ከፍቶ በአቅም 
ልክ ጠቀም ያለ ገንዘብ ሊያስገኝ የሚችል ነገር 
አንስቶ ለመውጣት ነበር። ብዙም የስርቆት ልምድ 
ያልነበረው ወጣት ገሚሶቹ የጥበቃ ሠራተኞች 
ሲተኙ ገሚሶቹ የጥበቃ ማማቸው ላይ ተቀምጠው 
በንቃት እንደሚጠብቁ አላሰበም ነበር።

ልምድ አልባው ሌባ

ቀኑን ሙሉ ተኝቶ የዋለው ለታ ዳዲ 
ከእንቅልፉ የነቃው ከቀኑ አስር ሰዓት አካባቢ 
ነበር። በእለቱ ለስኬቴ ቁልፍ ርምጃ ነው ያለውን 
ተግባር ሊያከናውን ስለሆነ ሰውነቱን ታጥቦ በጊዜ 
እራቱን በልቶ ከጨለማው ጋር ሊስማማ የሚችል 
ዓይነት አለባበስ ለብሶ ነበር ከቤቱ የወጣው። 
ለሥራው ያገለገለኛል ያለውን በሙሉ በቦርሳው 
የሸከፈው ወጣት ለዓይን ያዝ ሲያደርግ መንገድ 
ጀመረ።

ቀጥሎም ተደብቆ ይከታተል የነበረበት ቦታ 
ላይ በማድፈጥ ለሥራው ምቹን ሰዓት መጠበቅ 
ጀመረ። በግምት 8፡40 አካባቢ ሲሆንና ጊቢው 
ረጭ ማለቱን ሲመለከት ከተደበቀበት ወጥቶ በቦሌ 
ክፍለ ከተማ ወረዳ 11 አይ ሲ ቲ ፓርክ ግቢ ውስጥ 
ወደሚገኘው ጠቀም ያለ ንብረት ይዟል ብሎ 
ወዳሰበው ሕንፃ ማቅናት ጀመረ። ወደቢሮዎቹ 
ለመግባት ትንሽ ሲቀረው የሆነ ፉጨት አይሉት 
ጩኸት ዓይነት ድምፅ ሰማ።

ከተደበቀበት ከለላ ስር የወጣው ወጣት 
ከየአቅጣጫው ያረፈበትን የፓውዛ መብራት 
ለማምለጥ ቢሞከርም ከሁሉም አቅጣጫ 
እየተንደረደሩ የሚመጡ እግሮች እየቀረቡት 
ሲመጡ ተስፋ በማጣት ሰሜት ኩርምት አለ።

ወትሮም የእድሌን ልሞከር ብሎ መጣጣር 
የማይሆንለት ወጣት ባለ ፓውዛ መብራቶቹ 
ሰዎች አጠገቡ እስኪደርሱ ድረስ ጭንቅላቱን ይዞ 
እጥፍጥፍ አለ። በቀላሉ አልፈዋለሁ ብሎ ያሰበው 
ነገር እንኳን በቀላሉ ሊሆን እስከ ወዲያኛው 
እንዲያሸልብ አደረገው።

ሌባ ተይዞ ዱላ አይጠየቅም 

በግምት 8፡40 ሰዓት ሲሆን በቦሌ ክፍለ 
ከተማ ወረዳ 11 አይ ሲ ቲ ፓርክ ግቢ ውስጥ 
ነበር። ብርዱን ለመሽሽ ወደጥበቃ ማማቸው 
የገቡት የጥበቃ ሠራተኞች የሥራ ቦታቸው ግቢ 
ውስጥ ሰው መግባቱን ያወቁት። በልዩ የፉጨት 
መልዕክታቸው ሲጠራሩ ከቆዩ በኋላ ረጃጅም 
የፓውዛ መብራት እያበሩ ወደተመለከቱት ሰው 
ጋር ደረሱ።

ስድስቱ የጥበቃ ሠራተኞች ራሱን ይዞ እጥፍጥፍ 
ያለውን ወጣት ሲመለከቱ እንዴት ተደፈርን በሚል 
ንዴታቸውን መቆጣጠር አቅቷቸው ለጥበቃ 
በያዙት የእንጨት ዱላ ወገቡን፣ ትክሻውን፣ እና 
እግሩን ደጋግመው በኃይል መምታት ጀመሩ። ሌባ 
ተይዞ ዱላ አይጠየቅም ያሉት የጥበቃ ሠራተኞች 
ወጣቱን ለሕግ ከማቅረብ ይልቅ ከፍርድ ውጭ 
ፍትሕን በእጅ የማድረግ ነጻነትን በመጠቀም ልጁ 
ሕይወቱን እስኪያጣ ድረስ ቀጠቀጡት።

ከፍርድ ውጭ ፍትሕን በእጅ ማድረግ ነፃነትን 
ለሚያሳጣ ቅጣት የሚዳርግ ሲሆን በወንጀለኛነት 
መሰየምንም ያስከትላል። ፍትሕ በግለሰቦች እጅ 
መውደቅ የለበትም። ወንጀለኞችን በሕግ እና 
ሥርዓት መሠረት እንዲቀጡ ወደሚመለከታቸው 
የፍትሕ አካላት መቅረብ ይኖርባቸዋል የሚለውን 
የፍትህ አካላት መልዕክትን ወደጎን በመተው 
ራሳቸው የፈረዱትን አደረጉ።

ወጣቱ ሕይወቱ እንዳለፈ ሲረዱ ገሚሱ 
ለማምለጥ ሲሞከረ ገሚሱ ደግሞ ለሕገ 
ማመልከትን መርጫው በማድረግ ሁሉም 
እንደየውሳኔያቸው የወደዱትን አደረጉ። ፖሊስም 
ጠቆማው እንደደረሰው ነበር በአካባቢው 
ያገኛቸውን ተጠርጣሪዎች ወደ ሕግ፤ የሟችን 

ሌባ ተይዞ ዱላ አይጠየቅም?

አስክሬን ወደ ሆስፒታል በመውሰድ ድርጅቱን 
ማስጠበቅ የጀመረው።

የፖሊስ ምርመራ

ምሽቱን ከታሰበው የስኬት ደስታ ወደ 
ሀዘን የቀየረው አጋጣሚ እንደተፈጠረ በቦታው 
የደረሱት የፀጥታ ኃይሎች እጅግ አሰቃቂ በሆነ 
ሁኔታ ፊቱ በሙሉ በደም የተሸፈነውን ወጣትና፤ 
በንዴትና በስጋት ያጠፉበትን መሳሪያ በእጃቸው 
የያዙ የጥበቃ ሠራተኞችን የተመለከቱት። ያኔ 
አንዱን ወደ ሆስፒታል አንዱን ደግሞ ወደ ፖሊስ 
ጣቢያ በመውሰድ ምርመራቸውን ይጀምራሉ።

አስክሬኑ በቅዱስ ጳውሎስ ሆስፒታል 
ሚሊንየም ሜዲካል ኮሌጅ የፎረንስክ ሜደስንና 
ቶክሲድ ትምህርት ክፍል በመሄድ ምርመራ 
የተደረገለት ሲሆን በቁጥር የተሰጠው የአስክሬን 
ምርመራ እራስ ቅሉ ላይ፤ በወገቡና በእግሩ ላይ 
በደረሰው ጉዳት መሞቱን የሚያስረዳ መረጃ 
ለፖሊስ ቀርቧል።

ፖሊስም የሰው ምስክሮችን፤ የተከሳሽ 
የእምነት ክህደት ቃልንና የሰነድ ማስረጃ ማለትም 
የፎረንሲክ ምርመራውን በማጠናቀር ለፌዴራል 
አቃቤ ሕግ ልኳል።

የዐቃቤ ሕግ የክስ መዝገብ

የዐቃቤ ሕግ የክስ መዝገብ እንደሚያስረዳው 
1ኛ ዓለሙ መለሰ፣ 2ኛ ታከለ አበራ፣ 3ኛ ብርሌው 
ጫኔ፣ 4ኛ ዋቁማ ልሳኑ፣ 5ኛ አስቻለው ታደለ፣ 
6ኛ ደሳለኝ መንግስቴ፣ የተባሉ ተከሳሾች ካልተያዙ 
ግብረ-አበሮቻቸው ጋር በመሆን ታኅሣሥ 01 ቀን 
2014 ዓ.ም ከሌሊቱ በግምት 8፡40 ሰዓት ሲሆን 
በቦሌ ክፍለ ከተማ ወረዳ 11 አይ ሲ ቲ ፓርክ 
ግቢ ውስጥ ሟች ለታ ዳዲን ሊሰርቅ ግቢ ውስጥ 
ግብቷል በሚል ምክንያት 1ኛ፣ 3ኛ፣ 4ኛ፣ 5ኛ፣ 6ኛ 
ተከሳሾች እና አንድ ያልተያዘው ግብረ-አበራቸው 
ለጥበቃ በያዙት የእንጨት ዱላ ወገቡን፣ 
ትክሻውን፣ እና እግሩን ደጋግመው በኃይል 
ሲመቱት፣ 2ኛ ተከሳሽ በደንብ ደብድባችሁ 
ግደሉት ሲል፣ ሌላ ያልተያዘው ግብረ-አበራቸው 
ደግሞ የሟችን እግሮች በእንጨት ዱላ ደጋግሞ 
እየመታ በሽቦ ሁለት እግሮቹን ያሰረው በመሆኑ 
በደረሰበት ጉዳት ሕይወቱ ያለፈ በመሆኑ 
ተከሳሾች በዋና ወንጀል አድራጊነት ተካፋይ 
በመሆን በ1996 ዓ.ም በወጣው የኢ.ፌ.ዴ.ሪ. 
የወንጀል ሕግ አንቀጽ 540 ስር የተደነገገውን 

በመተላለፍ በፈጸሙት የግድያ ወንጀል በዐቃቤ 
ሕግ ክስ ቀርቦባቸዋል፡፡   

በፌዴራል ከፍተኛ ፍርድ ቤት ልደታ ምድብ 
1ኛ ሰው ግድያና ከባድ ውንብድና ወንጀል ችሎት 
የቀረቡት ተከሳሾች የተከሰሱበት ክስ በችሎት 
ተነቦላቸው የወንጀል ድርጊቱን አልፈፀምንም 
ያሉ በመሆኑ  ዐቃቤ ሕግ ማስረጃዎችን አቅርቦ 
ተከሳሾች የወንጀል ድርጊቱን ስለመፈጸማቸው 
በሚገባ በማስረዳቱ ፍርድ ቤቱ እንዲከላከሉ ብይን 
ሰጥቷል። ተከሳሾችም በቀረበባቸው ክስ መሠረት 
የመከላከያ ምስክር አቅርበው ቢያሰሙም የዐቃቤ 
ሕግን ምስክሮችንና ማስረጃዎችን ማስተባበል 
ባለመቻላቸው ይከላከሉ በተባለበት ድንጋጌ ስር 
የጥፋተኛነት ፍርድ በመስጠት የቅጣት ውሳኔ 
ተሰጥቶበታል።

መዝናኛ

ዓለም አቀፍ 

ቦጋለ አበበ

ዓለም አቀፍ የአካል ጉዳተኞች ቀን ባለፈው 
ሳምንት ተከብራል። ኢትዮጵያም የተባበሩት 
መንግሥታት ድርጅት የአካል ጉዳተኞች 
መብቶች ኮንቬንሽንን ተቀብላ ተግባራዊ 
ለማድረግ የተስማማች ሀገር እንደመሆኗ 
ይህንን በዓል በተለያዩ ዝግጅቶች አክብራለች። 
አካል ጉዳተኝነትን በተመለከተ ቀኑን ከማክበር 
ባሻገር ብዙ ጉዳዮች ሊነሱ ከሚገባባቸው 
ሀገራት መካከል ኢትዮጵያ አንዷ ነች። አካል 
ጉዳተኝነትን በተመለከተ እንደ ማህበረሰብ 
ያለው አመለካከት የተዛባ መሆኑ ተደጋግሞ 
ሲነሳ የቆየ ጉዳይ በመሆኑ ለዛሬ እንደ 
አዲስ አላነሳውም። ለጊዜው እንደ ክፍተት 
ላነሳቸው ከፈለኳቸው ጉዳዮች ግን አብዛኞች 
የሚመነጩት ከተዛባ አመለካከት ጋር በአንድም 
በሌላም መልኩ ሊያያዙ ይችላሉ። 

የመጀመሪያው ከአካል ጉዳተኞች የሥራ 
ስምሪት ጋር ይያያዛል። አካል ጉዳተኞች 
በየትኛውም የሥራ መስክ ላይ ተሰማርተው 
ውጤታማ መሆን ይችላሉ። ለዚህ ደግሞ ከሥራ 
ቅጥር ጀምሮ የሚያስፈልጋቸው ነገሮች ሁሉ 
ሊሟሉላቸው ይገባል። ይህ በሥራ ቀጣሪዎች 
በጎ ፍቃድ ላይ የተመሰረተ ጉዳይ ሳይሆን 
የአካል ጉዳተኞች ሰብዓዊም ህጋዊም መብት 
ነው። ያም ሆኖ በኢትዮጵያ የሚስተዋለው ነገር 
በተቃራኒው ሆኖ እናገኘዋለን። የግልም ይሁኑ 
የመንግሥት ተቋማት የአካል ጉዳተኞችን የሥራ 
ስምሪት በተመለከተ ምቹ ሁኔታን በመፍጠር 
ረገድ ያለባቸው ክፍተት አንድና ሁለት 

በጋዜጣው ሪፖርተር

ኬንያ አንድ ሺህ 500 ዜጎችን ለእርሻ ሥራ ወደ 
እስራኤል ልትልክ መሆኑን የሀገሪቱ የሠራተኛ 
ሚንስትር አስታወቀ። 

የሀገሪቱ መንግሥት ለእርሻ ሥራ የሚሄዱት ዜጎች 
በየሦስት ዓመቱ በሚታደስ ውል በየወሩ የተጣራ 
አንድ ሺህ 500 የአሜሪካ ዶላር እየተከፈላቸው 
ይሠራሉ ብሏል። 

ከሁለት ሳምንታት በፊት በተመሳሳይ የማላዊ 
መንግሥት 221 ወጣቶችን ለተመሳሳይ ሥራ ወደ 
እስራኤል የላከ ሲሆን ተጨማሪ አምስት ሺህ 
ወጣቶችን እንደሚልክም አስታውቋል። 

እስራኤል ከሐማስ ጋር ግጭት ውስጥ መግባቷን 
ተከትሎ ከፍተኛ ቁጥር ያላቸው ሠራተኞች 
ሀገሪቱን ጥለው ወጥተዋል። አንዳንድ አሃዞች 
እንደሚጠቁሙት አብዛኛዎቹ ታይላንዳውያን የሆኑ 
ወደ 10 ሺህ የሚጠጉ ስደተኛ የጉልበት ሠራተኞች 
እስራኤልን ጥለው ወጥተዋል። 

ከዚህ በተጨማሪ ፍልስጤማውያን በጉልበት 
ሥራ እንዳይሰማሩ በመከልከሏ እስራኤል ከፍተኛ 
የሠራተኛ እጥረት ገጥሟታል። በዚህም የተነሳ 
እስራኤል የጉልበት ሠራተኛ ፍለጋ ፊቷን ወደ አፍሪካ 
አዙራለች። 

በኬንያ የእስራኤል አምባሳደር ማይክል ሎተም 
ሀገራቸው ከኬንያ እና ማላዊ በተጨማሪ በታንዛኒያ 
የሠራተኛ ቅጥር መጀመሯን እና በቀጣይ ደግሞ 
ከኡጋንዳ ቅጥር እንደምታደርግ ለቢቢሲ ተናግረዋል። 

እንደ አምባሳደሩ ማብራሪያ የሠራተኛ እጥረት 
የተከሰተበት ሌላኛው ምክንያት የእስራኤል-
ሐማስ ጦርነት መቀስቀስን ተከትሎ ወደ 360 ሺህ 
የሚጠጉ ተጠባባቂ የጦር ሠራዊት አባላት ለግዳጅ 
በመጠራታቸው ነው ብለዋል። 

ኬንያ በርካታ ዜጎቿን ለእርሻ ሥራ ወደ እስራኤል ልትልክ ነው

ባለፈው ሳምንት የእስራኤል የግብርና ሚንስትር 
ሀገሪቱ ከ30 እስከ 40ሺህ ሠራተኞችን እንደምትፈልግ 
ተናግረው ነበር። 

በኬንያ ዜጎች ለሥራ ወደ እስራኤል የመሄድ 
ዜና የተለያየ አስተያየትን ተሰጥቶታል። አንዳንዶች 
ወጣቶች የተሻለ ገንዘብ የሚያገኙበት ዕድል ነው 
ሲሉ ሌሎች ደግሞ የደኅንነት ስጋትን አንስተው 
ይከራከራሉ።

ሐማስ በእስራኤል ላይ ደንገተኛ ጥቃት 
በፈጸመበት ወቅት ከተገደሉት አንድ ሺህ 200 ሰዎች 
መካከል 32 የሚሆኑት በግብርና ሥራ ላይ የተሰማሩ 
የታይላንድ ዜጎች ሲሆኑ ሌሎች ተጨማሪ የታይላንድ 
ዜጎች ታግተው ወደ ጋዛ ተወስደዋል። 

ከዚህ በተጨማሪ ተቺዎች ሠራተኞቹ ወደ 
እስራኤል ከተጓዙ በኋላ በእስራኤል ስለሚጠብቃቸው 

ሕይወት አጥብቀው ይጠይቃሉ። 
እ.አ.አ. 2018 ላይ ቢቢሲ ባደረገው ምርመራ 

በእስራኤል በጉልበት ሥራ ላይ የተሰማሩ ስደተኞች 
የሥራ ቦታቸው ደኅንነቱ ያልተጠበቀ መሆኑን፣ ንጽሕና 
በሌለው ቦታ እንደሚኖሩ፣ ለረዥም ሰዓታት እንዲሰሩ 
እንደሚገደዱ፣ ሙሉ ክፍያ የማይከፋላቸው እንዳሉ 
እንዲሁም ቀላል የማይባል ቁጥር ያላቸው ምክንያቱ 
በግልጽ ባልተደረገ ሁኔታ ሕይወታቸው ማለፉን 
አረጋግጦ ነበር። 

ዓለም አቀፉ የሰብዓዊ መብት ተሟጋች ሂዩማን 
ራይትስ ዎች እንዲሁ ከዚህ ቀደም እስራኤል ስደተኛ 
የጉልበት ሠራተኞችን የምትይዘበት ሁኔታ አሳሳቢ ነው 
ሲል መግለጫ አውጥቶ ነበር። 

እስራኤል ግን የሀገሪቱ ዜጎች እና የውጭ ሀገር 
ሠራተኞች በሥራ ቦታ ላይ ተመሳሳይ የቅጥር ሁኔታ 

የአካል ጉዳተኞችን ቀን ከማክበር ባሻገር…

ነው ያላቸው ስትል ትከራከራለች። 
የሥራ ዕድሉን እንደ መልካም አጋጣሚ 

የሚቆጥሩት ደግሞ በኬንያ የሥራ አጥ ቁጥር 
በከፍተኛ መጠን ከፍ ባለበት እና ሰዎች በኑሮ ውድነት 
በሚቸገሩበት ወቅት ከእስራኤል በኩል የመጣው 
ቅጥር አዎንታዊ ነው ይላሉ። 

እንደ የዓለም ባንክ ከሆነ በአሁኑ ወቅት በኬንያ 
ያለው የሥራ አጥ ምጣኔ አምስት ነጥብ አምስት 
በመቶ ነው። በኬንያ የእስራኤል አምባሳደር 
ሠራተኞቹ ግጭት ባለባቸው የድንበር አካባቢዎች 
እንደማይሰማሩ ተናግረዋል። 

ለእርሻ ሥራ እስራኤል ከደረሱት መካከል 
የማላዊ ዜጋ የሆነው የ27 ዓመቱ አንድሩ ቹንጋ አንዱ 
ነው። አንድሩ እስራኤል ከደረሰ ሁለት ሳምንታት 
ማለፋቸውን ገልጾ በአሁኑ ወቅት ከሌሎች ሁለት 
የሀገሩ ዜጎች ጋር በመካከለኛው እስራኤል ባለ 
ሁለት ክፍል ቤት ውስጥ ተከራይተው እንደሚኖሩ 
ይናገራል። 

“የመጣሁት ለገንዘብ ብዬ ነው። ሀገሬ ስገባ 
ሚሊየነር እሆናለሁ” ብሏል የመጀመሪያ ሳምንት 
ሥራውን አረም በማስወገድ የጀመረው ወጣት። 

በቅርቡ በእስራኤል ሥራ የጀመረው ሌላኛው 
የማላዊ ዜጋ የሆነው ጃሚሰን ኩፕታሞዮ የሥራ 
ዕድሉን በማግኘቱ እጅጉን መደሰቱን ገልጾ ለቤተሰቡ 
ጥሩ ገንዘብ መላክ እንደሚችል ተናግሯል። 

"በማላዊ ሥራ የለም። ክፍያውም ያነሰ ነው። 
በእስራኤል ስላለው ጦርነት ቀድሜ አውቃለሁ። 
ጦርነቱ ያለው በመላው እስራኤል አይደለም። ብዙ 
ሐሰተኛ መረጃዎች ማኅበራዊ ሚዲያ ላይ አሉ” 
ካለ በኋላ በእስራኤል ለአምስት ዓመታት ለመቆየት 
እንዳሰበ እና በየዓመቱ ለእረፍት ወደ ማላዊ የመሄድ 
እቅድ እንዳለው ለቢቢሲ ተናግሯል። 

አይደለም። ለምሳሌ ያህል አንድ አካል ጉዳተኛ 
በሆነ ተቋም ውስጥ ሥራ ለመቀጠር ተወዳድሮ 
አለፈ እንበል፣ ይህ አካል ጉዳተኛ ሥራውን 
ለመጀመር ወደ ተቋሙ ሲሄድ ነገሮች ለእሱ 
ምቹ ላይሆኑ ይችላሉ። በዚህ ምክንያት ተቋሙ 
አካል ጉዳተኛው ሥራውን መከወን አይችልም 
ወይም ይከብደዋል ብሎ ሊያሰናብተው 
ይችላል። ይህ አካል ጉዳተኛ ጉዳዩን ወደ ሕግ 
ቢወስደው በደል የፈፀመበት ተቋም ሊቀጣ 
የሚችለው ሁለት ሺ ብር ነው። ይህ አስገራሚ 
ሕግ ነው። ሕጉ ለአካል ጉዳተኞች የሥራ ስምሪት 
ከለላ ይሰጣል ተብሎ ነው የወጣው፣ በተግባር 
ሲታይ ግን ሕጉ እንዴት አካል ጉዳተኛውን 
እንደሚጠቅመው ያስተዛዝባል። አንድ ተቋም 
ለአካል ጉዳተኛው ምቹ የሥራ ሁኔታን መፍጠር 
ባለመቻሉና አካል ጉዳተኛውን በማሰናበቱ 
የሚቀጣው ሁለት ሺ ብር ከሆነ ቅጣቱን 
ከፍሎ መገላገል ቀላሉ መንገድ እንደሚሆንለት 
ብዙ ማሰብ አያስፈልግም። ስለዚህ ይህን ሕግ 
ቀጣሪዎች እንዴት ሊፈሩት ይችላሉ? አካል 
ጉዳተኞችንስ እንዴት ሊጠቅም ይችላል?።

ከዚሁ ጋር በተያያዘ የግንባታ ፍቃድ ሕጉም 
አካል ጉዳተኞችን ታሳቢ ያላደረገ ሰፊ ክፍተት 
ያለበት ነው። አንድ ሕንፃ የሚገነባ አካል 
ሊፍት(አሳንስር) ለማስገጠም የሚገደደው 
ሕንፃው ከአራት ፎቅ በላይ ከሆነ ነው። ይህ 
ለማንኛውም ሰው ችግር ላይሆን ይችላል። 
አንድ አካል ጉዳተኛ ግን በዚያ ሕንፃ ላይ ሥራ 
ተቀጥሮ ለመሥራትም ይሁን ሌላ ጉዳዩን 
ለማስፈፀም አይችልም ማለት ነው። 

ከአካል ጉዳተኞች የሥራ ስምሪት ጎን ለጎን 

ትምህርትን በተመለከተ ያሉትም ክፍተቶች 
ጥቂት አይደሉም። ለአብነት ያህል ትምህርት 
ቤቶች አካል ጉዳተኝነትን በተመለከተ 
የሚይዙት በጀት ከአጠቃላይ በጀታቸው 
ከአንድ በመቶ የዘለለ አይደለም። በዚህ 
በጀት ለአካል ጉዳተኞች የመማር ማስተማር 
ሂደቱን የሚያቀሉ መሠረተ ልማቶችንና ሌሎች 
አስፈላጊ ነገሮችን እንዴት ማሟላት እንደሚቻል 
ለማንም ግልፅ አይደለም። በእርግጥ በዚህ 
ረገድ በተለይም በአዲስ አበባ አንዳንድ 
ትምህርት ቤቶች ከተለያዩ የረድኤት ተቋማት 
ጋር በመሥራት ለአካል ጉዳተኞች አስፈላጊ 
የሆኑ መሠረተ ልማቶችን ለማልማት ጥረት 
ሲያደርጉ ይታያል። ይህን ማድረግ ያልቻሉትስ 
በአጠቃላይ እንደ ሀገር ያሉ በሺዎች የሚቆጠሩ 
ትምህርት ቤቶች?

ሌላው አካል ጉዳተኞችን ተጠቃሚ 
ለማድረግ ከቀረጥ ነፃ ተሽከርካሪዎች ቢፈቀድም 
አፈፃፀሙ ላይ ያለው ውጣ ውረድ ነው። 
ይህም እንደ ሌሎቹ ሕጎች አካል ጉዳተኞችን 
ተጠቃሚ ያደርጋል ተብሎ የታሰበ ቢሆንም 
ሕጉ የሚፈፀምበት ውስብስብ ሂደት አካል 
ጉዳተኞች እንዲጠቀሙበት ሳይሆን እንዲሸሹት 
የሚያደርግ መሆኑ ነው። እነዚህንና ሌሎች 
ያልተጠቀሱ የአካል ጉዳተኛ ሕጎች መከለስ 
ወይም ድጋሚ መታየት አለባቸው። 

80 በመቶ የሚሆኑት የዓለማችን አካል 
ጉዳተኞች የሚገኙት ባላደጉት ሀገራት ውስጥ 
ነው። በኢትዮጵያ አካል ጉዳተኞች ምን 
ያህል የህብረተሰብ ክፍል እንደሆኑ በትክክል 
የሚገልፁ ጥናቶችን ማግኘት ከባድ ነው። እኤአ 
2007 ላይ የኢትዮጵያ አካል ጉዳተኞች ቁጥር 

1ነጥብ 9 በመቶ እንደነበር አንዳንድ መረጃዎች 
ይጠቁማሉ። የማዕከላዊ ስታስቲክስ ኤጀንሲ 
የ2013 መረጃ ደግሞ 2ነጥብ 5 ሚሊየን ገደማ 
እንደሆኑ ያስቀምጣል። የዓለም ጤና ድርጅትና 
የዓለም ባንክ የ2011 መረጃ ደግሞ 17.6 ሚሊየን 
ናቸው ይላል። በተመሳሳይ ዓመት 2011 ላይ 
የኢትዮጵያ አካል ጉዳተኞች ቁጥር እስከ 20 
ሚሊየን እንደሚደርስ የዓለም አካል ጉዳተኞች 
ሪፖርት ያስቀምጣል። የኢትዮጵያ የአካል 
ጉዳተኛ መብት ተቆርቋሪ ሆነው የሚሰሩ 
ድርጅቶች ቁጥሩ ከዚህም ሊልቅ እንደሚችል 
ይገልፃሉ። በተለይም በቅርብ ዓመታት በሀገሪቱ 
በነበሩ ጦርነትና ግጭቶች የተጎዱ ዜጎች ቁጥር 
ይህን አሃዝ በእጅጉ ሊያሳድገው እንደሚችል 
ይገመታል። 

በቁጥራዊ መረጃዎቹ ላይ አንድ መደምደሚያ 
ላይ መድረስ ባይቻል እንኳን አማካኙን ብቻ 
ከተመለከትን ቀላል አይደለም። ይህም የአካል 
ጉዳተኞችን ጉዳይ የጥቂቶች ብቻ ሳይሆን የሰፊ 
ማህበረሰብ ጉዳይ አድርገን እንድንመለከተው 
ያስገድደናል። 

የአካል ጉዳተኞችን መብቶች ለማስጠበቅ 
እንደ ሀገር የተጠቃለለ የአካል ጉዳተኞች ሕግ 
ይወጣል ከተባለ ሶስት ዓመት አልፎታል። ያ 
ሕግ የት ደረሰ? ሚዲያዎችም ጠያቂ መሆን 
አለባቸው። 

ማንም ሰው ነገ አካል ጉዳተኛ እንደማይሆን 
ምንም መተማመኛ የለውም። ስለዚህ የአካል 
ጉዳተኞችን መብት የማስከበር ጉዳይ ለአካል 
ጉዳተኛው ብቻ መተው የለበትም። ሁሉም 
ሰው ነግ በኔ ብሎ ለአካል ጉዳተኞች የተሻለ ነገር 
ለመፍጠር ያገባኛል ማለት አለበት።  

       መጋቢ አዕምሮ
ማህበራዊ

አስናቀ ፀጋዬ

አሁን ላይ የምናገኘው ገቢ፣ በሕይወታችን ውስጥ 
ያለን ደስታና ከሰዎች ጋር ያለን ግንኙነት በሙሉ 
የአመለካከታችን /mind set/ ውጤት ነው። አንዳንዴ 
እንዲህ ዓይነት ጥያቄዎች በውስጣችን ይፈጠራል። 
‹‹ከእኔ በእውቀት፣ በልምድ፣ በእድሜ የማይሻልና 
የማይበልጥ ሰው እንዴት በኑሮ ሁኔታና በገቢው 
ሊበልጠኝ ቻለ?›› ልንል እንችላለን።  ምን አልባት 
የጥያቄው መልስ ልዩነቱን የፈጠረው አመለካከት /mind 
set/ ሊሆን ይችላል። ማይንድ ሴት ደግሞ አእምሯችን 
የተቀረፀበት መንገድ፣ አመለካከትና አስተሳሰብ ነው። 
ወይም በእንግሊዘኛው mental attitude or inclina-
tion ተብሎ የሚጠራው ነው። 

ለምሳሌ ስልካችሁ ሳምሰንግ፣ አይፎን ወይም ሌላም 
ዓይነት ሊሆን ይችላል። ከስልኮቹ በላይ በጣም ወሳኝ 
ነገሮች ግን በስልኮቹ ውስጥ ያሉት መተግበሪያዎች /
applications/ ናቸው። እነዚህ መተግበሪያዎች 
እንድንደዋወል፣ መልዕክት እንድንላላክ፣ ፎቶና 
ቪዲዮዎችን እንድናይ፣ ፎቶ እንድናነሳ፣ ቪዲዮ 
እንድንቀርፅ፣ መጽሐሃፍ እንድናነብ ያስችላሉ። 
ያለመተግበሪያዎቹ ስልኮቹ ባዶ ቀፎ ናቸው። 

አእምሯችንም እንደስልኮቹ ነው። ሕይወታችንን 
የሚወስነው በአእምሯችን ውስጥ የሚመላለሰው 
አመለካከትና አስተሳሰብ ነው። ስለማንኛውም 
ነገር ያለን አመለካከት ሕይወታችንን ይወስነዋል። 
ያለመተግበሪያው ስልኮ ባዶ እንደሆነ ሁሉ ያለ 
አመለካከት /mind set/ ለውጥ ሕይወትን መቀየር 
የማይታሰብ ነው። በዙሪያችን ዝግ የሆነ አመለካከት 
ያላቸው ሰዎች አሉ። ‹‹እኔ እድለኛ አይደለሁም፣ ይህን 
ነገር ለማሳካት አልተፈጠርኩም፣ በፍቅር ግንኙነት 
ወይም በትዳሬ እንድደሰት አልታደልኩም፣ እውቀት 
ስለሌለኝ ትምህርት አይሳካልኝም፣ የገንዘብና የሥራ 
እድል የለኝም፣ ሕይወት ለኔ ከባድ ናት›› የሚሉ ብዙ 
ዓይነት ዝግ የሆኑ አመለካከቶች አሉ። በሕይወታችን 
በራሳችን የምንሰጠው ድምዳሜ ወይም ብያኔ  አለ። ይህ 
ዝግ የሆነ አመለካከት/close mind set/ ይሰኛል። 

እነዚህ ሰዎች በአስተሳሰባቸውና በአመለካከታቸው 
ምክንያት ከሚፈልጉበት ይቀራሉ። በሌሎች ሰዎች 
ለውጥ ይቀናሉ። ነገር ግን እንዲህ የሚሆኑት ምንም 
ጎድሏቸው አይደለም። ከሙያ ሙያ፣ ከእውቀት 
እውቀት ይኖራቸዋል። ሆኖም አመለካከትና ድፍረቱ 
ስለሌላቸው ወደኋላ ይቀራሉ። ከነሱ ብዙም የማይሻሉ 
ሰዎች ጥለዋቸው ይሄዳሉ። ታዲያ ምንድን ነው ማድረግ 
ያለብን? ስድስቱ በሕይወታችን ውስጥ መቀየር ያሉብን 
የአመለካከት ለውጦች ለዚህ ጥያቄ መልስ ይሰጣሉ። 

1ኛ. ‹‹ይሄንን ማግኘት እፈልጋለሁ›› የሚለውን 
አመለካከት ‹‹ይሄን ለማግኘት ይሄን አደርጋለሁ 
በሚለው አመለካከት መቀየር 

ምኞትህንና ፍላጎቶችህን ሁሉ እውን የምታደርገው 
በተግባር ብቻ ነው። የተግባር ሰው መሆን አለብህ። 
ታዋቂው የሥነ ልቦና ባለሙያ ጄምስ አለን ‹‹you will 
not get what you want, you will get what you 
are›› ይላል። የምትፈልገውን ነገር አታገኝም፤ የሆንከውን 
ነው እንደማለት ነው። አንተ ማለት በየቀኑ እየደጋገምክ 
የምታደርገው ነህ። የምታስበውን ብቻ አይደለህም። 
ስለዚህ ማሰብ ብቻ በቂ አይደለም። መመኘትንና 
መሻትንማ ሁሉም ሰው ይፈልጋል። ግን አያገኝም። 

ለምሳሌ ውጭ ሀገር ሄደህ መማር መፈለግህ ይሆናል። 
ነገር ግን ውጭ ሀገር ሄደህ ለመማር ካንተ የሚጠበቀውን 
ነገር እያደረክ ነው ወይ? የውጭ ቋንቋ እየተማርክ ነው 
ወይ? የውጭ ቋንቋዎችን ለመፈተን እየተዘጋጀህ ነው 
ወይ? በስኮላርሺፕ የትምህርት እድል አግኝተው ውጭ 
ሀገር የሄዱ ሰዎች ምን እንዳደረጉ ታውቃለህ? እነሱ 
የሰሯቸውን ወይም የተጠቀሙባቸውን ቪዲዮዎችና 
የተጠቀሙባቸውን ቴክኒኮች አንተ እያደረካቸው ነው ? 
በቃ! ተግባር ማለት ይህ ነው። 

ለምሳሌ ሕይወትህን መቀየር ትፈልጋለህ። 
ደመወዝህን እጥፍ ማድረግ ትችላለህ። አሁን ባለኸው 
አንተና እጥፍ በሆነው ደመወዝህ መካከል ያለው ልዩነት 
ምንድን ነው? ሙያ ነው?፣ እውቀት ነው?፣ የትምህርት 

ዝግጅት ነው? ወይስ ልምድ ነው? ይህን ለይተህ ማወቅ  
አለብህ። ከዛ እፈልጋለሁ ከሚል አመለካከት ወጥተህ 
የምፈልገውን ለማግኘት እንዲህ አደርጋለሁ ማለት 
አለብህ። መንሳፈፍ ማቆም አለብህ። 

በሌላውም ነገር የተረጋጋ ሕይወት፣ ትዳርና 
የፍቅር ግንኙነት መመስረት ልትፈልግ ትችላለህ። ነገር 
ግን የቤት ሥራህን እየሰራህ ነው ወይ? አንተ ማድረግ 
እየቻልክ በስንፍናህ ምክንያት ያልፈፀምካቸው ብዙ 
ተግባሮች አሉ። እነርሱን ተመልከታቸው። ‹‹ትልቁ 
የተሰጥኦ ክምችት ያለው መቃብር ስፍራ ነው። ሁሉም 
ሰው ያልተዘፈነ ዘፈን አለው። ያልተፃፈ መጽሐፍ 
አለው። ሁሉም ተሰጥኦውን፣ ችሎታውንና ብቃቱን 
ይዞት አልፏል›› ይላል ዶክተር ማይለስ ሞርኖ። እኛም 
ይዘነው የምንፈልገውን ነገር በአእምሯችን እያሰላሰልነው 
ማለፍ የለብንም። ስለዚህ ማግኘት እፈልጋለሁ ከሚል 
አስተሳሰብ ወጥተን ይህንን ለማግኘት ይህንን አደርጋለሁ 
ወደሚል አስተሳሰብ መቀየር አለብን። 

2ኛ. ‹‹ሕይወት ከባድ ነው›› የሚለውን 
አመለካከት ‹‹ሕይወት ቀላል መሆን ይችላል›› 
በሚል መቀየር

ይህ የብዙ ሰዎችን አእምሮ የተቆጣጠረ አስተሳሰብ 
ነው። በተለይ ወላጆቻችን፣ በዙሪያችን ያሉ ሰዎች፣ 
የምናከብራቸው ሰዎች ሕይወትን አክብደን እንድናይ 
አድርገው ነው ያሳደጉን። ‹‹አንተ! ሕይወት ቀላል 
መስሎሃል፣ ገንዘብ እንደቀልድ የሚገኝ መስሎሃል፣ 
ጠንክረህ ካልተማርክ ሕይወት እኮ ከባድ ነው፣ ትዳርም 
ቀላል ነገር አይደለም›› ይሉናል። በንግግራቸው ነገሮች 
ካላቸው ሸክም ክብደት በላይ ይበልጥ እንዲሰማን 
ያደርጉናል። ሌሎችንም አስተያየቶች በዙሪያችን 
እንሰማለን። ሥራ የለም፣ ትምህርት ሥርዓቱ ወድቋ፣ 
መንግሥት እኮ ወድቋል፣ ሌባ የሚከበርባት ሀገር 
ናት፣ ፍትህ እኮ የለም፣ በዚህ ሰዓት ምን ልሁን ብለህ 
ነው ቢዝነስ የምትጀምረው የሚሉ ብዙ ዓይነት 
አስተሳሰቦችንና ሕይወት አክባጅ ንግግሮችን እንሰማለን። 

ሰዎች የሚነግሩን ነገሮች ሁሉም ውሸት አይደሉም። 
አብዛኛዎቹ እውነት ናቸው። ችግሩ ግን ድምዳሜው ላይ 
ነው። ሕይወት ከባድ ናት ብለን ከደመደምን የእውነትም 
መለወጥ ይከብደናል። ሕይወት ከባድ ልትሆን 
ትችላለች። አዎ! ከባድ ናት። ግን ቀላል መሆን አትችልም 
እንዴ? ትችላለች። ቀላል የሆነላቸው ሰዎች እኮ አሉ። 
ከእነሱ መካከል እኔ ልሆን እችላለሁ ማለት አለብን። 
ምን አልባት ሕይወትህን ያከበደው አመለካከትህ 
ሊሆን ይችላል። የመረጥከው ሥራ ሊሆን ይችላል። 
የማትወደውን ነገር እየተማርክ ሊሆን ይችላል። በዙሪያህ 
ያላየሃቸው ዓይንህን ገልጠህ ያልተመለከትካቸው ብዙ 
እድሎች ይኖራሉ። አንተ ሕይወት ከባድ ናት ብለህ 

ስለደመደምክ ቀላል ነገሮች አይታዩህም። እነዛን እድሎች 
ለማየት ግን ግርዶሹን መግፈፍ አለብህ። 

3ኛ. ‹‹ለእኔ አይሆንም›› የሚለውን አመለካከት 
‹‹እንዴት ለእኔ ይሁን›› በሚለው መቀየር

አንዳንዴ ከመሬት ተነስተን ወይም ሞክረን ሊሆን 
ይችላል ራሳችን ላይ የምንደመድማቸው ሃሳቦች አሉ። 
‹‹መቼም ሊኖረኝ አይችልም፣ መቼም ላሳካው አልችልም፣ 
ይህ ለእኔ የማይታሰብ ነው›› የምንላቸው ነገሮች አሉ። 
ስኬት፣ ገንዘብ፣ ትዳር፣ የፍቅር ግንኙነትና ሌላም ሊሆን 
ይችላል። ብቻ ይሄ ለእኔ አይሆንም፣ ለእኔ አልተፈጠረም 
የምንላቸው ነገሮች አሉ። 

አንተም እንደዚህ ብለህ ካመንክ እውነት ነው 
አታገኘውም፤ አይሳካልህም። አየህ ብዙ ሰዎች 
የሚሸነፉት ሞክረው ወይም ብርቱ ጥረት አድርገው 
አይደለም። ገና ምንም ሳይሞክሩ በሃሳብ ነው 
የሚሸነፉት። ቁጭ ብለው ያስቡትና አይታያቸውም። 
ወዲያው እጅ ይሰጣሉ። ‹‹አይ ለእኔ አይሆንም›› ይላሉ። 
ሁሉም ሰው እንደማይሆንልህ ሊነግርህ ይችላል። 
አንተም ለራስህ እንደማይሆን ሊሰማህ ይችላል። ‹‹አሁን 
እኔ ተምሬ የት እደርሳለሁ፣ ተቀጥሬ ስንት ብር ላገኝ ነው፣ 
ገንዘብ ቆጥቤ ስንት ሊሞላልኝ ነው፣ እንደው በዚህ ሰዓት 
ቢዝነስ ብጀምር ያዋጣኛል›› ልትል ትችላለህ። 

በተለይ ካንተ ብዙ የማይሻል ሰው አሉታዊ ነገር 
ሲነግርህ አትስማው። ለምን መሰለህ? የራሱን ሕይወት 
በትንሽ መልኩ እንኳን ያለቀየረ ያንተን ሕይወት እንዴት 
አድርጎ ነው የሚቀይረው። ነገር ግን ደግሞ ብዙ ነገር 
ይነግርሃል። ‹‹እኔ የከሰሩ ብዙ ሰዎች አውቃለሁ ተው 
ይቅርብህ፣ አርፈህ ተቀመጥ፣ ይቅርብህ፣ ጐመን በጤና፣ 
እጅህ ላይ ያለውን እያብቃቃህ ዝም ብለህ ባለህ 
አትኖርም…..ወዘተ›› ይልሃል። 

ድሬቶውን እያመጣ አእምሮህ ላይ ይጭንብሃል። 
እንደማይቻልና አንተ መሞከር እንደሌለብህ ይነግርሃል። 
እንደነዚህ ዓይነት ሰዎች ሕይወታቸውን መከላከል ብቻ 
እንጂ ማጥቃት አያውቁም። ስለዚህ አንተ አንዳንድ ጊዜ 
ደፈር ብለህ ካልሞከርክ እንዴት ነው ሕይወትህ ሊቀየር 
የሚችለው? ቁጭ ብለህ ተአምር ሊፈጠር አይችልም። 
አንተ የምትወደውን ሥራ እቤትህ የተኛህበት ድረስ 
መጥቶ ማንም ሊሰጥህ አይችልም። ራስህ ተነስተህ 
መሞከር አለብህ። የተሻለ ነገር በጥረትህና በልፋትህ 
አግኝተኸው እስኪመጣ ድረስ መሮጥና መታገል 
አለብህ። 

4ኛ. ‹‹ነገሮች ሲስተካከሉ እጀምራለሁ›› 
የሚለውን አመለካከት ‹‹አሁን እጀምርና በሂደት 
ነገሮች ይስተካከላሉ›› በሚለው መቀየር

በርካታ ሰዎች የሆነ ነገር ለመጀመር ትክክለኛውን 
ጊዜ እየጠበቁ ነው። የሚገርመው ነገር ግን ትክክለኛው 

ስድስቱ የአመለካከት ለውጦች

ጊዜ የሚባል ነገር የለም። ነገር ግን ‹‹ትክክለኛው 
ሰዓት ላይ ቢዝነሱን እጀምራለሁ፣ ትክክለኛው ሰዓት 
ላይ ትዳር እይዛለሁ፣ በትክክለኛው ሰዓት እንዲህ… 
አደርጋለሁ›› ብለው ያቅዳሉ። ‹‹የትራፊክ መብራት ሁሉ 
አረንጓዴ ካልሆነ፣ መንገዱ ሁሉ ክፍትፍት ካላለ ከቤት 
አልወጣም›› ካልክ መቼም አትወጣም። ምክንያቱም 
መብራት ሁሉ አረንጓዴ ሊበራ አይችልም፤ መንገዱም 
ሙሉ በሙሉ ክፍት ሊሆን አይችልም። 

ስለዚህ ትክክለኛው ጊዜ ይምጣ ብለህ ቀጠሮ 
አትያዝ። ምክንያቱም ትክክለኛው ጊዜ አይመጣም። 
ትክክለኛ ጊዜ የሚባልም የለም። በሕይወትህ ውስጥ 
ለምትፈልጋቸው ነገሮች ቀጠሮ መስጠት የለብህም። 
ቋንቋ መልመድ ከፈለክ መሳሳትን መፍራት የለብህም። 
መራመድ የሚፈልግ ሰው ብዙ ጊዜ እንደሚወድቅ 
ማወቅ አለበት። ሕፃናት ቆመው ለመራመድ ጥረት 
ሲያደርጉ ብዙ ጊዜ ይወድቃሉ። ግን የትኛው ልጅ ነው 
‹‹እኔ አሁንስ መውደቁ ደከመኝ›› የሚለው? ሁሉም ልጅ 
መጀመሪያ ላይ ይጋጫል፤ ይወድቃል መጨረሻ ላይ ግን 
መራመድ ይችላል። 

አንተም ለሚመጣው አደጋ ኃላፊነት ለመውሰድ 
ዝግጁ መሆን አለብህ። እንደሚሳካለህ እያመንክ 
ጀምረህ ላይሳካልህ እንደሚችልም ማወቅ አለብህ። 
ማሸነፍን የመፈለግህን ያህል መሸነፍም እንዳለ ማወቅ 
አለብህ። ግን ሳላሸነፍ አላቆምም ማለት አለብህ። 
ለራስህ ቃል መግባት አለብህ። ሜዳው ለጥ ካላለ ጉዞ 
አልጀምርም አትበል። ሜዳው አቀበትና ቁልቁለት 
ይኖረዋል። ከፍታና ዝቅታ ይኖረዋል። ሕይወትም 
እንደዛ ነው። የምፈልገው ነገር ካልተስተካከለና 
ካልተሟላ አልጀምርም አትበል። ‹‹እጀምራለሁ ያውም 
አሁኑኑ፤ ከዛ ግን ነገሮች በሂደት ይስተካከላሉ›› በል።

5ኛ. ‹‹ጥሩ እድል የለኝም›› የሚለውን 
አመለካከት ‹‹ብዙ ስሞክር እድለኛ እሆናለሁ›› 
በሚለው መቀየር

በእድል ብታምንም በጣም ወሳኙ ነገር ያንተ ልፋትና 
ጥረት በሕይወትህ ውስጥ ከምታገኛቸው እድሎች ጋር 
ሲጋጭ ወይ ሲገናኝ የሆነ ተአምር ይፈጥራል። ሳትሞክር 
ግን እድል የሚባል ነገር የለም። በተኛህበት የሚደርስህ 
እድል የለም። ሎተሪ እንዲደርስህ እንኳን ሎተሪ 
መቁረጥ አለብህ። አየህ! ካንተ የሚጠበቀውን አንድ 
ርምጃ ሳትወስድ የሚቀየር ነገር መጠበቅ የለብህም። 
አቅምህ የፈቀደውን ሁሉ ስታደርግ ነው እድል ወደ 
ሕይወትህ የሚመጣው። ስለዚህ ይህን አመለካከት 
ከአእምሮህ አውጣው። ጥሩ እድል የለኝም አትበል። 
ብዙ ስሞክር እድለኛ እሆናለሁ በል።  

6ኛ. ‹‹ብዙ ዋጋ ከፍዬበታለሁ፤ መቆም 
አልችልም›› የሚለውን አመለካከት ‹‹ሁሉንም 
እንደ አዲስ እጀምራለሁ›› በሚለው መተካት

አንዳንድ ጊዜ በሕይወታችን ውስጥ መሳሳታችንን 
እያወቅን ‹‹ብዙ ገንዘብ አባክኛለሁ፣ ብዙ ዋጋ 
ከፍያለሁ፣ ረጅም ዓመት አጥፍቻለሁ፣ ስለዚህ ይህን 
ነገር አላቆምም›› እንላለን። አንዳንድ ተማሪዎች 
ሕክምና፣ ሕግ፣ ወይም ምህንድስና ለመማር ዩኒቨርሲቲ 
ይገባሉ። ከዛ ሁለትና ሶስት ዓመት ይቆዩና በተማሩበት 
ትምህርት ተመርቀው ሥራ እንደማይሰሩ ይገባቸዋል። 
እንደማይፈልጉት ይገለጥላቸዋል። ነገር ግን ‹‹እንዴ! 
ልመረቅ ሁለትና ሶስት ዓመት እየቀረኝ ምን ብዬ 
ነው የማቆመው፤ ቤተሰብስ ምን ይለኛል›› ይላሉ። 
‹‹የምወደውን ልማር ብል እኮ ከዜሮ ልጀምር ነው፤ 
አይ እንደዛ አላደርግም›› ይላሉ። ስለዚህ እየበሰበሱ፤ 
ጭቃው ውስጥ እንደገቡ እያወቁት ጉዟቸውን 
ይቀጥላሉ።   

አንዳንድ ጊዜ ‹‹የበሰበሰ ዝናብ አይፈራም›› 
የሚለውን አባባል ሕይወታችን ላይ እንተገብረዋለን። 
ረጅም ጉዞ ስለተጓዝክ ብቻ ወደ ግብህ አትደርስም። 
ያንተ መድረሻ ወደ ምሥራቅ ሆኖ ወደ ምዕራብ በተቃራኒ 
አቅጣጫ አስር ዓመት ስለተጓዝክ የምትፈልገበት 
ቦታ አትደርስም። አየህ! ስህተት በስህተት ሊታረም 
አይችልም። ግን ደግሞ ረጅም ዓመት የሰራህበትን 
ሥራ ብታቆም ልትከስር ትችላለህ። ማድረግ ያለብህ 
ሥራውን ሳታቆም ጎን ለጎን ያን የምትወደውን ነገር 
ማስኬድ ነው። አዲሱን መንገድ ለመጀመር ቢያንስ 
ማሰብ መሞከር አለብህ።  



ስኬት 

ኢኮኖሚ

የገበታ ለሸገሩ  አንድነት ፓርክ የጎብኚዎች  ምርጫ እየሆነ ነው

ኃይሉ ሣህለድንግል

ኢትዮጵያ በቱሪዝም ሀብታቸው ከሚታወቁት 
የዓለም ሀገሮች አንዷ ናት። ሁሉም ዓይነት የቱሪዝም 
ሀብቶች ያሉባት በመባልም ትታወቃለች። በአያሌ 
ታሪካዊና ተፈጥሯዊ መስህቦቿ፣ ብሔራዊ ፓርኮቿ፣ ደማቅ 
ሃይማኖታዊና ባህላዊ ሥርዓቶቿ፣ የአያሌ ብሔሮች፣ 
ብሔረሰቦችና ሕዝቦች እናት መሆኗ በፈጠረላት ቱባ ባህል፣  
በአየር ንብረቷ ምቹነት ትታወቃለች።

የሰው ዘር መገኛ ናት፣ ለእዚህ በምስክርነት 
የሚጠቀሱት የታችኛው የአዋሽ ሸለቆና የታችኛው የኦሞ 
ሸለቆ፣ በሰው ዘር አመጣጥ ላይ ምርምር የሚያደርጉ የውጭ 
ሀገርና የሀገር ውስጥ ዜጎች  ይመላለሱባቸዋል። 

 ብርቅዬ አእዋፋትና አራዊቶችን በማቀፍ በዓለም 
ደረጃ በከፍታቸውና በቀዝቃዛ ስፍራነታቸው የሚታወቁ 
እንደ ራስ ዳሸን ያሉ ተራሮች፣ በዓለም ዝቅተኛው ስፍራ 
በመባል የሚታወቀው የዳንክል ሞቃታማ  ስፍራ እንዲሁም  
የቡና መገኛ መሆኗ፣ በኢትዮጵያ ብቻ የሚገኙት እነ ቀይ 
ቀበሮና ዋሊያን የመሳሰሉት የዱር አንስሳት ሌሎች በቱሪስት 
መዳረሻነታቸው በእጅጉ የሚታወቁ ስፍራዎች ናቸው።  

የላሊበላ ውቅር አብያተ ክርስቲያናት፣ የጎንደር 
አብያተመንግሥት፣ የአክሱም ሀውልት፣ የሰሜን ተራሮች 
ብሔራዊ ፓርክ፣ የጥያ ትክል ድንጋይ፣ የጀጎል ግንብ፣ 
የመስቀል ደመራ እንዲሁም የጥምቀት በዓላት፣ የገዳ 
ሥርዓት፣ ፍቼ ጨምባላላ፤ የኮንሶ ላንድ ስኬፕ፣ የታችኛው 
አዋሽ ሸለቆና የታችኛው የኦሞ ሸለቆ ዓለምም ጭምር በሚገባ 
የመዘገባቸው የሀገሪቱ ውድና ብርቅ  የቱሪስት መዳረሻዎች 
ናቸው። እነዚህ  የሚዳሰሱና የማይዳሰሱ በሚል በሁለት 
ተከፍለው በዩኔስኮ የተመዘገቡት ቅርሶች የዓለምም ቅርስ 
በመሆን ሀገሪቱን የቅርሶች ባለጸጋ በማድረግ  ዓለም 
እንዲመሰክር አድርገውታል።

ሀገሪቱ በዓለም ቅርስነት ባይመዘገቡም ለመመዝገብ 
ተራ የሚጠብቁና ሌሎችም በዓለም ታዋቂ ቅርሶች 
ሞልተዋታል። በዓለም በርዝመቱ ትልቁ በመባል 
የሚታወቀው የዓባይ ወንዝ /ናይል/ መነሻዋ ኢትዮጵያ፣ 
የበርካታ ሐይቆች፣ ድንበር ተሻጋሪ ወንዞች መገኛም ናት፤ 
በዚህም የውሃ ማማ በመባል ትታወቃለች። 

ሐይቆቿንና ወንዞቿን እንዲሁም የደን ሀብቶቿንና 
የአየር ንብረቷን  ተገን ያደረጉ አእዋፋትና የዱር አራዊት 
በብዛት ይገኙባታል። የዓባይ ወንዝ ቱሩፋት የሆነው የጢስ 
ዓባይ ፏፏቴ፣ የደቡብ ምዕራብ ኢትዮጵያዎቹ ጥብቅ የደን 
ሀብቶች፣ የድሬ ሼህ ሁሴን የሃይማኖት ስፍራ፣ የአልነጃሺ 
መስጊድ፣ ሶፍኡመር ዋሻ፣ የእሬቻ በዓል፣ ሌሎች የኢትዮጵያ 
የቱሪስት ሀብቶች ናቸው። 

ሀገሪቱ ቅርሶችን በዓለም ቅርስነት በማስመዝገብ በኩል 
በቅርቡም ሌሎች ሶስት ስኬቶችን ጨብጣለች። ባለፈው 
መስከረም ወር የጌዲኦ መልከዓ ምድርና የባሌ ተራራዎች 
ብሔራዊ ፓርክ፣ ሰሞኑን ደግሞ የሀረሪ ብሔረሰቡ 
የሸዋሊድ በዓል በዩኔስኮ ተመዝግበዋል። የእነዚህ ቅርሶች 
በዩኒስኮ መመዝገብ በዩኔስኮ የተመዘገቡ የሀገሪቱን ቅርሶች 
ቁጥር ከ13 ወደ 16 አሳድጎታል። ሶስቱ ቅርሶች የተመዘገቡት 
ካለፈው መስከረም ወዲህ ሲሆን፣ የእነዚህ ቅርሶች በዩኒስኮ 
መመዝገብ እንዲሁም የዓለም ቅርስ መሆን የቱሪዝም ዘርፉ 
ስኬት ነው። 

የተባበሩት መንግሥታት ድርጅት የትምህርት 
የሳይንስና ባህል ድርጅት/ ዩኔስኮ/ ባለፈው መስከረም ወር 
በሳኡዲ አረቢያ ሪያድ ባደረገው ስብሰባ በዓለም ቅርስነት 
የመዘገበው የጌዲኦ ጥብቅ ደንና መልከዓ ምድር የጌዲኦ 
ብሔረሰብ ዘመናትን በተሻገረው የሚተዳደርበት ባህላዊ 
ሥርዓት ጠብቆ ያቆየውን ደንም ያካተተ ነው። 

ዩኔስኮ በዚያው በሪያዱ ስብሰባው ነው የባሌ ተራራች 
ብሔራዊ ፓርክን በዓለም ቅርስነት የመዘገበው። የባሌ 
ተራሮች ብሔራዊ ፓርክ  የተመሰረተው እአአ በ1962 
ሲሆን፣ የበርካታ ሐይቆች፣ ረግረግ ሥፍራዎች፣ የእሳተ 
ገሞራ ቅሬቶች መገኛ ነው። ይህ ሁሉና ውብ አቀማመጥ 
ያለው ለቱሪስት መዳረሻነት የሚመች እንዳደረገው 
ከቱሪዝም ሚኒስቴር የተገኙ መረጃዎችን ዋቢ ያደረጉ 
ዘገባዎች ይጠቁማሉ። በርካታ የእጽዋት ዝርያዎች፣ 
እጥቢ እንስሳት፣ የአእዋፋት ዝርያዎች መኖሪያም ሲሆን፣ 
አብዛኞቹም በኢትዮጵያ ብቻ የሚገኙ ናቸው። 

የሸዋሊድ በዓል በሀረሪ ብሔረሰብ ዘንድ በተለያዩ 
መስጊዶች በልዩ ልዩ ሥነ ሥርዓት የሚከበር ዓመታዊ 
በዓል ነው። የቱሪዝም ሚኒስትር ዴኤታዋ ወይዘሪት ሌንሳ 
መኮንን ለቀጣዩ ትውልድ በረከት የሚሰጥበት መሆኑንም 
ጠቅሰው፣ ወጣቶች ባህላዊ እሴቶችንና ወጎችን እንዲማሩ 
እንደሚያስችልም ተናግረዋል።  የቅርሱ በዩኔስኮ መመዝገብ 
የቱሪስት ፍሰት እንዲጨምር የሀገር መልካም ገጽታ 
እንዲገነባ እንደሚያደርግ፣ የክልሉን የቱሪስት ማዕከልነት 

እንደሚያጠናክር ሚኒስትር ዴኤታዋ ገልጸዋል።  
ሀገሪቱ ተመራጭ የቱሪስት መዳረሻ መሆኗን 

የሚያመላክቱ የተለያዩ መረጃዎች በታዋቂ ዓለም አቀፍ 
ሚዲያዎችና ተቋማት በየጊዜው እየወጡ ያለበት ሁኔታም 
ሌላው የቱሪስት መዳረሻዎችን፣ በዘርፉ እየተከናወኑ ያሉ 
ተግባሮችን ለማስተዋወቅ፣ አንዳንድ የቱሪስት መደረሻዎች 
ለመጎብኘት ያላቸውን ምቹ ሁኔታ ጭምር ማመላከታቸው 
ለዘርፉ ያለው ፋይዳ ከፍተኛ ነው።  

የዓለም ቱሪዝም ድርጅት ባለፈው የፈረንጆቹ ዓመት 
የጮቄ ተራሮች ኤኮ መንደርን የ2022 ምርጥ የቱሪዝም 
መንደር ብሎ መሰየሙ፣ በተመሳሳይም ድርጅቱ በኦሮሚያ 
ክልል ምስራቅ ሸዋ ዞን የሚገኘውን ሌጲስ ኢኮ የቱሪዝም 
መንደርን በፈረንጆቹ 2023  የዓለም ምርጡ የቱሪዝም 
መንደር ማለቱን በአብነት መጥቀስ ይቻላል።   

ባለፈው የፈረንጆቹ ዓመት ጥር ወር ናሽናል ጂኦግራፊ 
ዩኬ በጥር ወር ጉዞ ሊደረግባቸው ከሚገቡ አምስት ሀገሮች 
መካከል ኢትዮጵያን አካቷት እንደነበርም ይታወሳል። 
ድርጅቱ ሀገሪቱን በእዚህ ዝርዝር ውስጥ ያካተታት 
በተጠቀሰው ወር በላሊበላና ጎንደር የጋናና ጥምቀት በዓላት 
በድምቀት የሚከበሩ መሆናቸው ተጠቁሟል። 

ይህን ዘገባ ይዞ የወጣው ታዋቂው የጉዞና አድቬንቸር 
ሚዲያ በሀገሪቱ በጥር ወር ያለው የአየር ሁኔታ ሙቀት 
የሚቀንስበት እንዲሁም መንገዶች ለተጓዦች ምቹ 
የሚሆኑበት መሆኑን በመጥቀስ ሁኔታው  በአፋር ክልል 
የሚገኘውን ሞቃታማ ስፍራ እንዲሁም የኦሞ ሸለቆን 
ለመጎበኙ ምቹ መሆኑንም አያይዞ ጠቁሟል።  እነዚህ 
የተቋማቱ መረጃዎች ቱሪስቶችን ለመሳብ ያላቸው ሚና 
ከፍተኛ ነው።  

እንደሚታወቀው ሀገሪቱ ፊትም በተፈጥሮና ሰው 
ሠራሽ ሀብቶቿ በእጅጉ ትጠቀሳለች፤ ከእነዚህ ሀብቶቿ 
መካከል 16ቱ በዩኔስኮ የዓለም ቅርስነት መዝገብ ሰፍረዋል፤ 
ሌሎች በርካታ የቱሪስት መስህብ መሆን የሚችሉ ያለሙ 
መዳረሻዎች ያሉባት ናት፤ ከእነዚህ መስህቦች ማግኘት 
የሚገባትን ያህል ጥቅም እያገኘች እንዳልሆነች ሁሌም 
ይገለጻል። በርግጥም  ተጠቃሚ  አይደለችም። 

የቱሪዝም ዘርፉ ይህ ሁሉ እምቅ አቅም እንዳለው 
የተገነዘበው በሥልጣን ላይ ያለው መንግሥት በሀገር በቀል 
የኢኮኖሚ ማሻሻያው የአስር ዓመቱ መሪ እቅድ ዘርፉን 
የምጣኔ ሀብቱ ምሰሶ ካላቸው አምስት ዘርፎች አንዱ 
አድርጎት እየሰራ ይገኛል። ለእዚህም ዘርፉ በሚኒስቴር 
መሥሪያ ቤት ደረጃ ራሱን ችሎ እንዲቋቋም አድርጓል። 

የግሉ ዘርፍ በዘርፉ እያከናወነ ያለው ተግባር እንዳለ 
ሆኖ መንግሥት የዘርፉን መስህቦች ለማስተዋወቅ፣ 
ለማልማትና ለመሸጥ በሰፊው እየሰራ ይገኛል። በተለይ 
በጠቅላይ ሚኒስትር ዐቢይ አሕመድ (ዶ/ር) አነሳሽነት 
ለቱሪስት መዳረሻ ሊሆኑ የሚችሉ የተለያዩ ግዙፍ 
ፕሮጀክቶች ተገንብተው ወደ ሥራ ገብተዋል፤ እነዚህ 
በገበታ ለሸገር ፕሮጀክት በአዲስ አበባ ከተማ  የተገነቡት 
የአንድነት፣ የወዳጅነትና የእንጦጦ ፓርኮች የከተማዋና 
የሀገሪቱ የቱሪስት መስህብ መሆን ችለዋል። ፓርኮቹ 

በከተማዋ የቱሪስት እንቅስቃሴ ላይ አዎንታዊ ለውጦች 
እያመጡ መሆናቸውም እየተጠቆመ ነው። 

ይህ በገበታ ለሸገር የተጀመረው የቱሪስት መዳረሻ 
ልማት ወደ ገበታ ለሀገር ተሸጋግሮ በወንጪ፣ በጎርጎራ፣ 
በኮይሻ ልማቱ እየተካሄደ ይገኛል። የኮይሻ አካል የሆነው 
የሀላላ ኬላ ሪዞርት ግንባታ ተጠናቅቆ አገልግሎት ወደ 
መስጠት ተሸጋግሯል። ሀላላ ኬላ ሪዞርት የዳውሮ 
ንጉስ ያስጀመረውና ለ300 ዓመታት የዳውሮ ነገሥታት 
እየተቀባበሉ እንደገነቡት የሚነገርለት ብዙ ኪሎ ሜትሮችን 
የሚረዝመው ግንብ፣ የጊቤ ሶስት ግድብ በሚገኙበት 
እንዲሁም ውብ የተፈጥሮ ሀብት ባለበት አካባቢ የተገነባ 
ነው። 

የጎርጎራና የወንጪ ፕሮጀክቶችም እንዲሁ በፍጻሜ 
ምእራፍ ላይ እንደሚገኙ መረጃዎች ይጠቁማሉ። በገበታ 
ለትውልድ ፕሮጀክት ደግሞ ወደ ስምንት በሚደርሱ 
አካባቢዎች ላይ የቱሪስት መዳረሻ ስፍራዎች ግንባታዎች 
ይካሄዳሉ። የአንዳንዶቹም ሥራ ተጀምሯል። 

ጎርጎራ ውብ ስፋራ ሲሆን፣ በተፈጥሮ የታደለ፣ ምቹ 
አየር ያለው ነው። የውሃና የመንገድ ትራንስፖርት መጠቀም 
በሚያስችል ስፍራ ላይ የሚገኝ ሲሆን፣ እነዚህ ምቹ 
ሁኔታዎቹ ምርጥ ከሚባሉት የሀገሪቱ የቱሪስት መዳረሻዎች 
አንዱ እንዲሆን እንደሚያደርጉት እየተገለጸ ይገኛል። 
በተመሳሳይም ኮይሻና ወንጪም በተፈጥሮ ጸጋዎች የተዋቡ 
ናቸው፤ እነዚህ የቱሪስት መዳረሻዎች ወደ ሥራ ሲገቡ 
የቱሪዝም ዘርፉን በእጅጉ ሊያነቃቁት ለበርካታ ዜጎችም 
የሥራ እድል ሊፈጥሩ እንደሚችሉ መረጃዎች ይጠቁማሉ። 

እነዚህ ፕሮጀክቶች የሀገሪቱን የቱሪስት መዳረሻዎች 
አውጥቶ በማሳየት፣ የቱሪስት ፍሰትንና ቆይታን በመጨመር 
አስተዋጽኦ እንዲያደርጉ ተደርገው ነው የተገነቡት፤ 
እየተገነቡም የሚገኙት። 

ሀገሪቱ የተፈጥሮና የሰው ሰራሽ ቅርሶቿን መጠቀስ 
ብቻውን ለውጥ እንደማያመጣ በመገንዘብ የቱሪስት 
መስህቦቹን ለሚያስተዋውቁ ለሚያለሙ እንዲሁም 
ለሚሸጡ አካላት መድረኮችን ታዘጋጃለች፤ የዓለም 
የቱሪዝም ቀን ሲከበር ከቀን በዘለለ በቀናትና ሳምንታት ቀኑ 
የሚከበርባት ሀገር ናት።  

ዘንድሮ ደግሞ ለአንድ ወር የዘለቀና ስኬታማ ሆኖ 
የተጠናቀቀ የቱሪዝም ኢግዚቢሽንና ሆስፒታለቲ አውደ 
ርዕይም ባለፈው ጥቅምት ወር አካሂዳለች። ይህ አውደ 
ርዕይ  ክልሎች የቱሪስት መስህቦቻቸውን ያስተዋወቁበት፣ 
የሸጡበት፣ እርስ በርስ ልምድ የተለዋወጡበት መሆኑ 
ተነግሮለታል። የዘርፉ ተዋንያን  በአንድ አዳራሽ ለአንድ 
ወር የቆዩ ሲሆን፣ በዚህም በቱሪዝም ሀብቱ እና ልማቱ 
እንዲሁም ተግዳሮቶቹና መፍትሔዎች ላይ ምክክር 
አድርገውበታል።

አውደ ርዕዩ ከ160 ሺ በላይ ሰዎች በአካል ተገኝተው 
እንደጎበኙት፣ ከዘጠኝ ሚሊየን በላይ በሚሆኑ ሰዎች 
ደግሞ በተለያዩ የዲጂታል አማራጮችና በመገናኛ ብዙሃን 
ስለመጎብኘቱም የቱሪዝም ሚኒስቴርን ዋቢ ካደረጉ መገናኛ 
ብዙሃን የተገኘ መረጃ ያመለክታል።  

የቱሪዝም ዘርፉ ስኬቶች

የቱሪዝም ሚኒስትር ዴኤታው አቶ ስለሺ ግርማ አውደ 
ርዕዩ በተጠናቀቀበት ወቅት  “የዘርፉን ተዋንያን ለአንድ ወር 
በአንድ ስፍራ በማገናኘት የተካሄደው አውደ ርዕዩ እንደ 
ሚኒስቴር መሥሪያ ቤት የምንፈልገውን ዓላማ ያሳካ ነበር” 
ሲሉ ገልጸዋል። 

ጠቅላይ ሚኒስትር (ዶ/ር) ዐቢይ አሕመድ አውደ 
ርዕዩን በከፈቱበት ወቅት፤ ኢትዮጵያ ብዙ ታሪክ፣ ቅርስ 
፣ባህል፣ የተፈጥሮ ስጦታዎች፣ አዕዋፍ፣ የዱር አራዊት እና 
ሊጎበኙ የሚችሉ ድንቅ ሁነቶች እንዳላት ግምት ውስጥ 
በማስገባት ከኢኮኖሚው ዘርፍ ዋና ምሰሶዎች አንዱ 
የቱሪዝም ሴክተሩ እንዲሆን መደረጉን ገልጸዋል። 

አውደ ርዕዩ ጎብኚዎች ኢትዮጵያን ምቹ መዳረሻ 
የሚያደርጋትን ሀብት በናሙና እንዲያዩ እድል የሰጠ 
መሆኑን ጠቅሰው፣  የኢትዮጵያን ድንቅ የቱሪዝም አቅሞች 
ከማልማት ባሻገር ማስተዋወቅ ላይ በትብብር መሥራት 
እንደሚገባ አስገንዝበዋል። መዳረሻዎችን ከማልማት ባሻገር 
በይፋ ማስተዋወቅ እንደሚያስፈልግም ነው ያስታወቁት። 

ኢትዮጵያ ከዘርፉ ያላትን ተጠቃሚነት በማሻሻል ረገድ 
አሁንም በርካታ ሥራዎች እንደሚያስፈልጉ ያመለከቱት 
ጠቅላይ ሚኒስትሩ፣ መንግሥት ለቱሪዝም ልማት ትኩረት 
ሰጥቶ እየሰራ መሆኑን ተናግረዋል። በቀጣይ ያሉንን ድንቅ 
የቱሪዝም አቅሞች ከማልማት ባሻገር ማስተዋወቅ ላይ 
በትብብር መሥራት እንደሚገባም አስገንዝበዋል። 

ከጥቂት ዓመታት በፊት የወጡ መረጃዎች 
እንደሚጠቁሙት፤ ቱሪዝም በየዓመቱ በአራት በመቶ 
እያደገ ይገኛል። በዓለም ከሚፈጠሩ አስር የሥራ እድሎች 
አንዱ በቱሪዝም ዘርፍ የሚፈጠር ነው፤ ዘርፉ ለዓለም 
አጠቃላይ እድገትም 10 በመቶ አስተዋጽኦ እያበረከተ ነው። 

ኢትዮጵያ ምንም እንኳ በተፈጥሮ፣ ሰው ሰራሽ፣ 
ባህላዊ መስህቦቿ በአለም ብትታወቅም፣በርካታ መስህቦችን 
በዩኔስኮ ብታስመዘግብም ፣በዘርፉ ከአፍሪካ ቀዳሚ 
ስፍራ ላይ ብትሆንም፣ ከዚህ ሁሉ ጸጋዋ ግን የሚገባትን 
ያህል ጥቅም እያገኘች አይደለችም። ሀገሪቱ ከዚህ ቁጭት 
በመውጣት ይህን ሁኔታ የሚቀይር ከቱሪዝም ዘርፍ 
ተገቢውን ተጠቃሚነት የሚያመጣ ተግባር እያከናወነች 
ትገኛለች።  በቱሪዝም ዘርፍ እየተከናወኑ ያሉ ተግባሮችና 
እየታዩ ያሉ ለውጦችም የዚህ ፍሬዎች ናቸው።

      የቱሪዝም ፋይዳ በሚገባ ተለይቷል፤ ተለይቶ ብቻም 
አልተቀመጠም፣ እንደ ሀገር የቱሪዝም ዘርፉን በአዲስ መልክ 
የማደራጀት ሥራ ተሰርቷል፤ የቱሪስት መሠረተ ልማት 
ግንባታ፣ መስህቦችን ለማስተዋወቅና ለመሸጥ የሚያስችሉ 
አውደ ርዕዮችና ኢግዚቢሽኖች በውጭ ሀገርም በሀገር 
ውስጥ እየተካሄዱ ናቸው፤ ፋይዳቸውን ማጣጣም የተቻለ 
በመሆኑም የተመሳሳይ መድረኮች መምጣት አስፈላጊ 
መሆኑ በተለይ በሳይንስ ሙዚየም በተካሄደው አውደ ርዕይ 
ተሳታፊዎች ታምኖበታል። 

መንግሥት ዘርፉን በማስተዋወቅ፣ በማልማትና 
ለመሸጥ የሚያስችል መደላድል በመፍጠር  እያከናወነ 
ያለውን ተግባር እንዲሁም  ዩኔስኮ  የሀገሪቱን መስህቦች 
በዓለም ቅርስነት እየመዘገበ ያለበትን ሁኔታ በመጠቀም 
መስህቦችን ማልማት፣ ማስተዋወቅና መሸጥ ከሁሉም ዜጋ 
ይጠበቃል። 



በኃይሉ አበራ

     የኮንስትራክሽን ኢንዱስትሪው ዘርፍ በተለያዩ 
መሠረታዊ ችግሮች ተተብትቦ ይገኛል። የግብዓት 
እጥረት፣ የአቅም ውስንነት፣ የሙስና መንሰራፋት፣ 
የፕሮጀክት ማኔጅመንት ብቃት ማነስ፣ የፋይናንስ 
አቅርቦት አለመኖር ከዋና ዋናዎቹ የዘርፉ ችግሮች 
መካከል መሆናቸው ይጠቀሳል። በሀገሪቱ ለሚታየው 
የኮንስትራክሽን ፕሮጀክቶች መጓተት፣ የጥራት ጉድለት፣ 
ከተያዘላቸው በጀት ውጭ ተጨማሪ በጀት መጠየቅ 
አንዱ ምክንያት ይሄው የፕሮጀክት ማኔጅመንት ችግር 
እንደሆነም እየተጠቆመ ነው። 

የኢትዮጵያ የፕሮጀክት ማኔጅመንት ደረጃ ከዓለም 
የፕሮጀክት ማኔጅመንት አምስት ደረጃዎች አኳያ ሲታይ  
ሀገሪቱ አንደኛ እና ሁለተኛ መካከል  እንደምትገኝ 
መረጃዎች ያመለክታሉ። መንግሥት ይህን የፕሮጀክት 
ማኔጅመንት ችግር በመፍታት ዘርፉ የሚጠበቅበትን 
እንዲወጣ ለማድረግ የፕሮጀክት ማኔጅመንት 
ኢንስቲትዩት አቋቁሞ እየሰራ ይገኛል። በአስር ዓመቱ መሪ 
እቅድ የፕሮጀክት ማኔጅመንት አቅምን ካለበት ዝቅተኛ 
ደረጃ 80 በመቶ ላይ ለማድረስም ታቅዷል። 

በኮንስትራክሽን ዘርፉ ካሉት ችግሮች አንዱና ቁልፉ 
ችግር እንደሆነ የሚገለጸው ብቁና ዓለም አቀፍ ደረጃውን 
የጠበቀ ተወዳዳሪ ባለሙያ እጥረት ነው። በአብዛኛዎቹ 
የሀገሪቱ ፕሮጀክቶች የሚመሩ/ማኔጅ/ የሚያደርጉ 
ባለሙያዎች ከቻይና ከመሳሰሉት ሀገራት ስለሚመጡ 
ይህም ሀገሪቱ በዘርፉ ማግኘት የሚገባትን ገቢ እያሳጣት 
መሆኑ እየተገለጸ ነው። የሀገሪቱ የኮንስትራክሽን 
ኢንዱስትሪ ፕሮጀክት የሚመራበት መንገድ የተለያዩ 
ችግሮች እንዳሉበት ጥናቶችን እያጣቀሱ የዘርፉ 
ባለሙያዎች ይጠቁማሉ። 

በመሆኑም ብቁና ዓለም አቀፍ ሰርተፊኬት ያላቸው 
የፕሮጀክት ማናጀሮችን ማፍራት የኮንስትራክሽን 
ኢንዱስትሪውን ዘርፈ ብዙ ችግሮች ለመፍታት የጎላ 
ጠቀሜታ እንዳለው ታሞኖበታል።  ይህን በማድረግ 
ፕሮጀክቶች ለተፈለገው ዓላማ በተያዘላቸው ጊዜ 
እንዲደርሱ ማድረግ ላይ መሰራት ይኖርበታል።  
የኢትዮጵያ ፕሮጀክት ማኔጅመንት ኢንስቲትዩት ይህን 
ችግር የሚፈታ ዓለም አቀፍ ሥልጠናና ሰርተፊኬት 
መስጠት ወደ የሚያስችለው ሥራ ገብቷል። 

ለዚህም በዓለም አሉ ከሚባሉት እና በፕሮጀክት 
አፈፃፀም ላይ ሥልጠና ከሚሰጡት ተቋማት አንዱ 
የሆነው አንጋፋው ከአሜሪካ ፕሮጀክት ማኔጅመንት 
ኢንስቲትዩት ለኢትዮጵያው ኮንስትራክሽን ማኔጅመንት 
ኢንስቲትዩት የማሰልጠን እውቅና ተሰጥቶታል። 
ከሰሞኑም ከኦሮሚያ ኢንጂነሪግ ኮርፖሬሽን፣ ከመከላከያ 
ኮንስትራክሽን፣ ከምድር ባቡር ኮርፖሬሽን እና ከፌዴራል 
ቤቶች ኮርፖሬሽን የተውጣጡ የፕሮጀክት ባለሙያዎችን 
ጨምሮ 43 ያህል ለሚሆኑ የኮንስትራክሽን ዘርፉ 
ባለሙያዎች ለስድስት ቀናት የቆየ ሥልጠና ሲሰጥ 
ቆይቷል። 

ኢንስቲትዩቱ ከአሜሪካው ፒኤምአይ የሥልጠና 
ሞጁሎችን በመግዛት ሥልጠናዎችን የሚሰጥ ሲሆን፣ 
ለሰለጠኑ ባለሙያዎችም ሞዴል ፈተናዎችን ያዘጋጃል።  
ባለሙያዎቹም ዋናውንና ዓለም አቀፍ ፈተናውን  
በቀጥታ/በኦንላይን/ በፒኤምአይ በኩል ይወስዳሉ።

 የኢንፎርሜሽን ቴክኖሎጂ ኮርፖሬሽን ምክትል 
ኃላፊ ኢንጂነር አፈወርቅ ንጉሴ የዚህ ሥልጠና ተሳታፊ 
ናቸው። በኮንስትራክሽን ዘርፉ ከአስር ዓመት በላይ ልምድ 
እንዳላቸው የሚናገሩት ኢንጂነሩ፣ በዚህ ስልጠና ያገኙት 
እውቀት ከወቅቱ እና ከነባራዊ ሁኔታዎች ጋር የሚዛመድ 
እና የሚጣጣም መሆኑን ይገልጻሉ። አሁን ላይ በሀገሪቱ 
ፕሮጀክት እየተመራ ያለበትን  ሁኔታ በመቀየር በዓለም 
አቀፍ ደረጃ ተወዳዳሪ በሆነ መልኩ የሚመራበትን ሁኔታ 
ለመፍጠር እንደሚያግዝ ተናግረዋል። 

እሳቸው እንዳሉት፤ ሥልጠናው በሀገሪቱ መስጠት 
መጀመሩ ትልቅ ለውጥ ነው።  እስካሁን ባለው ሂደት 
ይህን ሥልጠና ለመውሰድ ባለሙያዎች ወደ ኬንያ፣ ዱባይ 
ወይም ደቡብ አፍሪካ መሄድ ይጠበቅባቸው ነበር። አሁን 
በሀገር ደረጃ የዚህ ሥልጠና መጀመር ብዙ ሥልጠናዎችን 
ለሌሎች ለመስጠት በር ይከፍታል። ሥልጠናው በትንሹ 
አንድ ሺህ የአሜሪካ ዶላር ወጪ የሚደረግበት እንደነበር 

መሠረተ ልማት
ኢኮኖሚ

ጠቅሰው፣ ይህንን ከፍሎ ለመሠልጠን አንድ ባለሙያ ብዙ 
ተግዳሮት ሊያጋጥመው እንደሚችል፣ ሰርተፊኬቱንም 
ለማግኘት ሌላ ወጪ እንደሚጠይቅ አስታውቀዋል። 
ሥልጠናው በሀገር ውስጥ መካሄዱ መንግሥት ለዘርፉ 
የሰጠውን ትኩረት ያመላክታል። 

ሥልጠናውን ሲከታተሉ የነበሩት የኢትዮጵያ 
ኮንስትራክሽን ዲዛይን ሱፐርቪዥን ሥራዎች ኮርፖሬሽን 
የኮንስትራክሽን ሴክተር ኃላፊ ሲቪል መሐንዲስ ኢንጂነር 
ሮቤል ፀጋዬ በበኩላቸው፣ ሥልጠናው የፕሮጀክት 
ማኔጅመንት ባለሙያዎችን ተወዳዳሪነት በማሳደግ ረገድ 
ከፍተኛ እገዛ ያደርጋል ብለዋል። በመተባበርና በቡድን  
በመሥራት እንዲሁም ኃላፊነቶችን በመውሰድ ችግሮችን 
እየፈቱ ፕሮጀክቶችን መጨረስ እንደሚገባ ያመላከተ 
መሆኑን ገልጸዋል። ሥልጠናው በአሜሪካው የፕሮጀክት 
ማኔጅመንት ኢንስቲትዩት እ.ኤ.አ በ2023 የወጣውን 
የፕሮጀክት ማኔጅመንት ጭብጥ መሆኑን ጠቁመዋል፡፡ 
በየጊዜው እያደገ እንደሚሄድ ጠቅሰው፣  ለኢንስቲትዩቱም 
ምስጋና አቅርበዋል።  

የኮንስትራክሽን ኢንዱስትሪ ለቴክኖሎጂ ብዙም 
ክፍት እንዳልነበረ አስታውሰው፣ አሁን ከኢኖቬሽን 
እና ከቴክኖሎጂ ጋር ተያይዞ ለውጥ እያመጣ መሆኑን 
አስታውቀዋል። ለዚህም የግንባታ መረጃ ሞዴሊንግ 
(Building Information Modeling) ቴክኖሎጂን 
በአብነት ጠቅሰዋል። ይህም በጋራ በአንድ የግንባታ 
ሞዴል ላይ ለመሥራት እንደሚያስችል ተናግረዋል። 
ስትራክቸራል መሐንዲሱ፣ ኤሌክትሪካል መሐንዲሱ 
ሁሉም ተቀናጅተው በአንድ ሞዴል የሚሰሩበትን ሁኔታ 
የሚፈጥርና ከፍተኛውን ቨርቹዋል ፕሮዳክት ለመሥራት 
የሚያስችል መሆኑን አስታውቀዋል። 

 ዲጂታል በሆነ መንገድ ኮምፒዩተር ላይ ፕሮጀክቱን 
ገንብተን ከጨረስን በኋላ ቁፋሮ የሚጀመርበት ነው ያሉት 
ኢንጂነር ሮቤል፣ በቅድሚያ ሞዴል ላይ መሥራቱ በኋላ 
ሊመጣ የሚችለውን ጥፋት ያስቀራል፤ ይቀንሳል ይላሉ።  
ብዙ ጊዜም በዓለም አቀፍ ደረጃም ጭምር ፕሮጀክቶች 
በብክነት እና በአቅም ውስንነት እንደሚጠቁ  ጠቁመው፣ 
ይሄንን ችግር ለመፍታት እንደሚያግዝ አስታውቀዋል።  

የኢትዮጵያ ኮንስትራክሽን ዲዛይን ኮርፖሬሽንም 
ከዛሬ ሶስት ዓመት ጀምሮ ይህን ቢም ቴክኖሎጂ እያላመደ 
ነው ያሉት። ከ40 በላይ ባለሙያዎችም በኮንስትራክሽን 
ማኔጅመንት ኢንስቲትዩት በኩል በቢም ቴክኖሎጂ 
ሰርቲፋይድ ሆነዋል። 3ዲ ቢም ብቻም ሳይሆን ፕላነሮች 
4ዲ ቢም፣ ኮስት ኢንጂነሮች 5ዲ ቢም ላይ መሥራት 
የጀመሩ ሲሆን፣ በዚህም ብዙዎች ተጠቃሚ እያደረገ 
መሆኑንም አመላክተዋል። 

ኢንጂነር ሮቤል ቴክኖሎጂው ፕሮጀክቶችን 
በገንዘብም፣ በጥራትም፣ በጊዜም በኩል ውጤታማ 
በሆነ መልኩ ለመጨረስ እና ከሌሎች በርካታ  
ጉዳዮች አንፃርም ጠቀሜታው የጎላ ነው ይላሉ። 
እሳቸውም  ዱባይ በነበሩበት ወቅት ያስተዋሉትን ዋቢ 
በማድረግ ሲያብራሩም፣ በዱባይ አንድ አማካሪ ቢምን 
ተግባራዊ ካላደረገ ከዱባይ ማዘጋጃ ቤት የሥራ ፍቃድ 
እንደማያገኝም አስረድተዋል። ተቋራጩም በዚያ ልክ 
ካልሰራ ከዱባይ አስተዳደር ጋር መሥራት አይችልም 
ሲሉም አሰራሩ አስገዳጅ መሆኑን ተናግረዋል። ይህንንም 
ኮንትራክተርም አማካሪ መሐንዲሱም በመቆጣጠር 
ተግባራዊ እንደሚደርጉም ኢንጂነሩ  ገልጸዋል። እየተሰጠ 
የሚገኘው ሥልጠናም በማኔጅመንት ቡድኑ ላይ ያለውን 

ፈላጭ ቆራጭ የሆነ አሰራር ወደ መተባበር እና የጋራ 
አቅም ወደ መፍጠር እንደሚቀይረውም  ገልጸዋል። 

የአዲስ አበባ ዩኒቨርሲቲ መምህር እና የኮንስትራክሽን 
ኢንዱስትሪ ባለሙያ ዶክተር ኢንጂነር ውብሸት ዠቅአለ፣ 
ይህን ሥልጠና ቀደም ሲል መውሰዳቸውን ጠቅሰው፣  
ዓለም አቀፍ ፈተናውን ካለፉት የመጀመሪያዎቹ 
ባለሙያዎች  መካከል መሆናቸውን ይገልጸሉ። 
የፕሮጀክት ማኔጅመንት አገልግሎት በአሁኑ ወቅት 
በከፍተኛ ለውጥ ላይ እንደሚገኝ የሚናገሩት ኢንጂነሩ፣ 
ራሱን በሲስተም ወደ መምራት እያሸጋገረ መሆኑን ነው 
የገለጹት። የሀገሪቱንም ፕሮጀክቶች በሲስተም መምራት 
እንደሚያስፈልግም ጠቁመዋል።  

እሳቸው እንዳሉት፤ እየተሰጠ ያለው ሥልጠና 
በመሠረታዊነት ሀገር የምታቅዳቸው ፕሮጀክቶች 
ስኬታማ እንዲሆኑ በሲስተም መመራት የሚችሉበትን 
ሁኔታ ይፈጥራል። ፕሮጀክት ማኔጅመንት በዓለም አቀፍ 
ደረጃ የሚሰጥ ሰርተፊኬት ሲሆን፣ የትም ሀገር ለመሥራት 
የሚያስችል ነው። ሥልጠናው ፕሮጀክቶችን ካሉባቸው 
ችግሮች ለማውጣት አቅም ይፈጥራል።

አንድ ፕሮጀክት ስኬታማ እንዲሆን ተጨባጭ 
የስኬት አካላት ከሚባሉት አንዱ  የአንድ ተቋም እና 
የአንድ ባለሙያ የፕሮጀክት ማኔጅመንት የእድገት 
ደረጃ (Maturity level) በዓለም አቀፍ ደረጃ አምስት 
ደረጃዎች አላቸው። የሀገሪቱ የፕሮጀክት ማኔጅመንት 
የእውቀት አካላት ሲታዩ በጥቂቱ ብቻ ደረጃ  ሁለት ላይ 
ነን ሲሉም የሚገልጹት ኢንጂነር ውብሸት፤ አብዛኛዎቹ 
ግን ደረጃ አንድ ላይ መሆናቸውን አመላክተዋል። ይህም 
ከ100 ሲቆጠር ከ10 እስከ 35 አካባቢ ባለው ውስጥ ብቻ 
እየመራን /ማኔጅ እያደረግን/ ነው ብለዋል።

ይህም እንደ አንድ ችግር ታይቶ በ30 ዓመቱ 
የኮንስትራክሽን ኢንዱስትሪ ፍኖተ ካርታ እና በ10 ዓመቱ 
የስትራቴጂክ ፕላን ከተለዩት ውስጥ የሀገሪቱን የፕሮጀክት 
ማኔጅመንት ብስለት ደረጃ አሁን ካለበት ከአንድ እና 
ሁለት ወደ አራት ወይም ከ60 እስከ 80 ባለው ደረጃ 
ውስጥ ለማድረስ ታቅዶ እየተሰራ መሆኑን ጠቁመዋል። 

እሳቸው እንዳሉት፤ ይሄንን ለመምራትም 
ባለሙያዎች፣ ድርጅቶች፣ አማካሪዎች፣ እንዲሁም 
ኮንትራክተሮች የፕሮጀክት ማኔጅመንት ሲስተሙን 
እንዲያውቁና ከዓለም አቀፉ ስታንዳርድ ጋር የተቀራረበ 
እውቀት እንዲኖራቸው ለማድረግ እና በዚህም መምራትና 
ማስተዳደር እንዲችሉ ይህ ሰርተፊኬሽን አንዱ ግብዓት 
ይሆናል። መንግሥትም ለዚህ ትኩረት በመስጠት የውጭ 
ምንዛሪ መድቦ ሥልጠናውን እየሰጠ ነው። እስካሁንም 
ከአጋር አካላት ጋር በመሆን ከ300 በላይ ባለሙያዎች 
እንዲሰለጥኑ ተደርጓል፤ አሁን ግን ኢንስቲትዩቱ ራሱ 
ሥልጠናዎቹን እንዲሰጥ ፍቃድ ተሰጥቶታል። ይህ 
ሥልጠና ብዙ ወጪ በመቀነስ በራሳችን በሰፊው 
ለማሰልጠን የተዘጋጀንበት የሥልጠናው የመጀመሪያው 
ምዕራፍ ነው ሲሉም ገልጸዋል።

በኢትዮጵያ ኮንስትራክሽን ማኔጅመንት ኢንስቲትዩት 
የግንባታ መረጃዎች ሞዴሊንግ አሰልጣኝ እና የፕሮጀክት 
ማኔጅመንት አሰልጣኝ ወይዘሮ ቅድስት ማሞ 
እንዳብራሩት፤ በወቅቱ ተጠናቀው ተገቢውን አገልግሎት 
ተደራሽ እያደረጉ ያሉት ፕሮጀክቶች ውስን ናቸው። 
የኮንስትራክሽን ኢንዱስትሪያችን ዘርፈ ብዙ ችግሮች 
ሲቀረፉ ዘርፉን ተወዳዳሪ ማድረግ ይቻላል ያሉት ወይዘሮ 
ቅድስት፤ ኢንስቲትዩቱም ኢንዱስትሪው ብቃት ባለው 

ለፕሮጀክት ማኔጅመንት ባለሙያዎች ዓለም አቀፍ ተወዳዳሪነት

ኢንጂነር አፈወርቅ ንጉሤ

የሀገር ውስጥ ባለሙያ እንዲመራ ለማገዝ እና ፕሮጀክቶች 
እንዴት መመራት እንደሚገባቸው በማስመልከት ዓለም 
አቀፍ ደረጃ ያላቸው ሥልጠናዎችን እየሰጠ መሆኑንም 
ጠቁመዋል። 

በቅርቡም ኢንስቲትዩቱ በአሜሪካ ከሚገኘው 
የፕሮጀክት ማኔጅመንት ኢንስቲትዩት ፍቃድ ያለው 
የሥልጠና አቅራቢ መሆኑን አሳውቀዋል። ከሰሞኑ 
ለፕሮጀክት ማኔጅመንት ባለሙያዎች ሰርተፊኬሽን ላይ 
ያተኮረ ለመጀመሪያ ጊዜ በኢንስቲትዩቱ እየተሰጠ ያለው 
ሥልጠናም በተቋሙ በተገኘው ፍቃድ መሠረት መሆኑን 
ገልጸዋል። 

በዚህ ዓለም አቀፍ ደረጃውን በጠበቀ ሥልጠና አንድ 
ባለሙያ ምን ምን ነገሮችን ማወቅ እንዳለበት በፈተና 
እንደሚለይ መሆኑን ጠቅሰው፣ ሰርቲፋይድ ሲሆንም 
ባለሙያው የሚመዘነው ፕሮጀክትን ለመምራት ባለው 
ክህሎት እና እውቀት ነው ብለዋል። በእዚህ ሂደት ያለፉ 
ባለሙያዎች በተሻለ ደረጃ ፕሮጀክቶች ማስተዳደር 
እንደሚችሉም አስታውቀዋል። በሌላ በኩልም  
የፕሮጀክት አፈጻጸምን በማሻሻል ወደላቀ ደረጃ መሄድ 
ያስችላል ብለዋል።  

ወይዘሮ ቅድስት እንደተናገሩት፤ በኢንስቲትዩቱ 
በኩል በሚሰጠው ሥልጠና ፕሮፌሽናሎቹ ወደ ተሻለ 
ደረጃ ሲያድጉ ከዩኒቨርሲቲ ለሚወጡት እንዲሁም ከታች 
ለሚመጡት የሥራ እድል እየፈጠረ ይሄዳል። ይህም 
የኮንስትራክሽን ዘርፉን በማሳደግና ዓለም አቀፍ የግንባታ 
ፕሮጀክቶችን ለማስተዳደር ከማስቻሉም በላይ፣ የሀገሪቱን 
የግንባታ ደረጃ ለማሳደግ ያግዛል። በኮንትራክተሮችና 
አማካሪዎች ዘንድ ብቃት ያላቸው ባለሙያዎች 
እንዲሰማሩ ያስችላል። ኢንዱስትሪው ውስጥ የሚሰማሩ 
ባለሙያዎችም ብቃት ያላቸው ይሆናሉ።

ሥልጠናውን ወስደው ሰርቲፋይድ የተደረጉ 
ባለሙያዎች ከሀገር ውስጥ አልፎም ወደ ውጭ ሄደው 
መሥራት የሚችሉበትን አቅም ያገኛሉ። ወደ ውጭ 
ሲሄዱም በተመሳሳይ የፕሮጀክት ማኔጅመንት ደረጃ 
መቀጠር ይችላሉ። በዚህም ለሀገሪቱ የውጭ ምንዛሪ  
ማስገኘት ይቻላል።

በሀገሪቱ እንደሚታየው ትላልቅ ሜጋ ፕሮጀክቶችን 
እየሰሩ የሚገኙት ቻይናዎች መሆናቸውን ዳይሬክተሯ 
ጠቅሰዋል። ከዚህ ቀደም የውጭ ድርጅቶች የሚይዙት 
ትላልቅ ፕሮጀክቶችን ብቻ እንደነበር አስታውሰው፣ 
ከቅርብ ጊዜ ወዲህ ግን በየሰፈሩ የሚገኙ ግንባታዎችን 
መያዝ የጀመሩበት ሁኔታ እንዳለም ይጠቁማሉ።  
ይህም የሀገሪቱ የፕሮጀክት አስተዳደር /ማኔጀመንት/ 
ተወዳዳሪነት ጥያቄ ውስጥ በመግባቱ የተከሰተ መሆኑን 
ገልጸዋል። የዚሀ ዓይነት ሥልጠናዎች በሚሰጡበት 
ጊዜም ባለሙያው ብቃት ኖሮት በዓለም አቀፍ ደረጃም 
ተወዳዳሪ የሚሆንበት እድል ይፈጠራል ብለዋል። 

ሥልጠናው ከውጭ አምጥተን በዶላር 
የምንከፍላቸውን ባለሙያዎች ወይም ኮንትራክተሮችን 
በሀገር ውስጥ ኮንትራክተር እና ባለሙያዎች ለመተካት 
የሚያስችል ነው ሲሉ ጠቅሰው፣ መንግሥትም ትኩረት 
አድርጎ የሚሰራው በዚህ ላይ መሆኑን አስታውቀዋል።

ሥልጠናውን በሀገሪቱ አሉ የሚባሉት አንጋፋ 
ተቋራጮች እና አማካሪዎች እየተከታተሉ መሆናቸውን 
ጠቅሰው፣ ይህም አቅም ያለው ኮንትራክተር እና 
ኮንሰልታንት ለመፍጠር እንደሚያስችል ገልጸዋል። 
አንጋፋ ባለሙያዎች ያካበቱትን ልምድ እና ክህሎት 
ይዘው በሥልጠናው በመታገዝ በዓለም አቀፍ ደረጃ 
ለመሥራት እድል እንደሚያገኙም ገልጸዋል።

ኢንጂነር ውብሸት ዝቅ አለ (ዶ/ር) ወይዘሮ ቅድስት ማሞ 

ነፃ ሃሳብርዕሰ አንቀፅ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ማከፋፈያ :- ስልክ ቁጥር - 011-157-02-70

አዲስ ዘመን   ቅዳሜ ኅዳር 29 ቀን 2016 ዓ.ም

  ኢትዮጵያ መልከ ብዙ ናት፤ ይሄ መልከ ብዙነቷ ደግሞ ከፍ ያለ ድል እና ገድል ባለቤት በሆኑ ሕዝቦቿ አማካኝነት 
የሚገለጽ ነው። ምክንያቱም ኢትዮጵያ ያለ ኢትዮጵያውያን መገለጫ እንደሌላት ሁሉ፤ ኢትዮጵያውያንም ያለ 
ብዝሃነታቸው ማንነት አልቦ መሆናቸውን መረዳት ይገባል።

   ይሄ ብዝሃነት ደግሞ ለኢትዮጵያውያን ውበትና ኃይል፤ ለኢትዮጵያም ጌጥ እና ብርታት ነው። በውበት ያጌጠ 
ማንነት፤ በተሰባሰበ ኃይል የበረታ ሀገር ደግሞ መገለጫውም መከሰቻውም ብዙ ነው። ምክንያቱም ውበቱ ያደምቀዋል፤ 
ብርታቱ ያገዝፈዋል። እየደመቀ የገዘፈ ሕዝብና ሀገር ደግሞ ሀገራዊ ብልጽግናውም፤ ዓለምአቀፋዊ ተጽዕኖውም እውን 
መሆኑ አይቀሬ ነው።

   ይህ እንዲሆን ታዲያ ኢትዮጵያውያን ዘመናትን ዋጋ ከፍለዋል። ምክንያቱም በአንድ በኩል አሃዳዊ እሳቤ፤ በሌላ 
በኩል ጽንፍ የወጣ የማንነት ትርክት ኢትዮጵያን እና ኢትዮጵያውያንን ጠርዝ አስይዞ ሲያጓትት፤ ሲያታኩስና ሲያጋድልም 
ኖሯል። ይሁን እንጂ ኢትዮጵያዊነት በብርቱ ድር የተሸመነ ማንነት ነውና መጓተትና መታኮሱ ሊበጥሰው፤ ኢትዮጵያዊነትን 
በኅብር ከደመቀው መገለጫው ሊያወርደው አልተቻለውም።

   ዛሬ ላይ ለ18ኛ ጊዜ የሚከበረው የኢትዮጵያ ብሔር ብሔረሰቦችና ሕዝቦች ቀን ደግሞ የዚህ አንዱ ምስክር ነው። 
ኢትዮጵያ የመልከ ብዙነቷ፤ ኢትዮጵያውያንም በሕዝብ የደመቀው የማንነት ትስስራቸው አውድ ሆኖ፤ የትናንቱ ችግር 
እንዳይደገም የሚማማሩበት፤ የነገ አብሮነታቸው በኅብር ከፍ ብሎ እያበበ ለፍሬ የሚበቃበትን አካሄድ የሚመክሩበት 
መድረክ ነው።

   “ብዝኃነትና እኩልነት ለሀገራዊ አንድነት” የሚለው የበዓሉ መሪ ሃሳብ የሚያመለክተውም፤ ኢትዮጵያ የብዝሃነት 
ሀገር መሆኗ ብቻ ሳይሆን፣ ብዝሃነቷን በእኩልነት አውድ ላይ አኑራ ማስቀጠል መቻሏ ለሀገራዊ አንድነት በእጅጉ አስፈላጊ 
መሆኑን ነው። ምክንያቱም ብዝሃነት የሃሳብም፣ የባህልና እሴትም፣ የቋንቋና አመለካከትም፣ የብሔርና ሃይማኖትም፣… 
መልክ አለው። ይሄ የበዛ መልክ ደግሞ በእኩል ሊታይ፤ በእኩል ሊገለጥ፤ በእኩል ሊስተናገድ ይኖርበታል። ይሄ ሲሆን 
የሕዝቦች አብሮነትና አንድነት ይጠነክራል፤ ሀገርም በተባበረ የሕዝቦቿ አቅም ትጸናለች።

   የኢፌዴሪ ጠቅላይ ሚኒስትር ዐቢይ አሕመድ (ዶ/ር) በዓሉን አስመልክተው “እንኳን ለኢትዮጵያዊነት በዓል 
አደረሳችሁ” ሲሉ ባስተላለፉት የእንኳን አደረሳችሁ መልዕክት ያስገነዘቡትም ይሄንኑ ነው። እርሳቸው እንዳሉት፤ ይህ 
በዓል የኢትዮጵያዊነት በዓል ነው። ኢትዮጵያዊነት ማለት ደግሞ ኅብረ ብሔራዊ አንድነትን ማዕከል ያደረገ ሀገራዊ ማንነት 
ነው። ምክንያቱም፣ ኢትዮጵያዊነት በአንድ በኩል የብሔር ብሔረሰቦችን ብዝኃነት የሚቀበል፤ በሌላ በኩል ደግሞ ይሄንን 
ብዝኃነት አስተሳስሮ የያዘና ለዘመናት የተሻገረ ጠንካራ አንድነት አለ ብሎ የሚያምን ነው።

   ከዚህ አኳያ ሲታይ በዓሉ ይሄንን ብዝኃነት አስተሳስሮ የያዘና ለዘመናት የተሻገረ ጠንካራ አንድነትን ማጽናት 
የሚቻልበትን እድል የሚሰጥ መሆኑ እሙን ነው። ምክንያቱም በዓሉ ኢትዮጵያውያን ብሔር ብሔረሰቦች ባህልና 
እሴቶቻቸውን ዓደባባይ ላይ ከማሳየትና ከማሳወቅ በተጓዳኝ፤ ይሄንን ባህልና ወጋቸውን ሊማማሩበና የጋራ ሀብታቸው 
ሊያደርጉበት የሚችሉበት ነው።

   ከዚህም በላይ ደግሞ፣ በኅብረ ብሔራዊ አንድነት ላይ የተመሠረተውን የብሔራዊነት ትርክት የሚገነባበት 
በዓል ነው። ምክንያቱም የኅብረብሔራዊ አንድነት ትርክት ጫፍ እና ጫፍ ከቆሙ (የአሃዳዊነትም ሆነ ጽንፍ የወጣ 
የብሔርተኝነት) አፍራሽ ትርክቶች የሚያላቅቅ፤ ኢትዮጵያውያን ዘመናትን በዘለቀው የአብሮነትና እኩልነት መሠረት ላይ 
እንዲጸኑ መደላድል የሚፈጥር እሳቤ ነው።

  “ኅብረ ብሔራዊነት ሀገርን ለመከፋፈልና ለማዳከም ከተገነባው ነጠላና ጽንፈኛ ትርክት የምንወጣበት መንገድ 
ነው” በሚል ጠቅላይ ሚኒስትሩ የገለጹትም ይሄንኑ ነው። ምክንያቱም የኅብረ-ብሔራዊነት ትርክት ከፖለቲካዊ ታሪካችን 
ይልቅ ማኅበራዊ ታሪካችንን በማጉላት፣ ከትናንትና ይልቅ በዛሬና በነገ ዕድሎቻችንና ሥራዎቻችን ላይ በመመሥረት፣ 
በሕገመንግሥታዊ ሥርዓት ላይ የቆመ አንድ የፖለቲካና የኢኮኖሚ ማኅበረሰብ ለመመሥረት የሚያስችል ገዥ ትርክት 
ነው።

  ይሄን ትርክት የማስረጽና የማጽናት ተግባር ደግሞ የአንድ ወገን ሳይሆን የሁሉም ኢትዮጵያውያን የቤት ሥራ ነው። 
ትናንት ኢትዮጵያን ለማጽናት ያለ ልዩነት የተሳተፈ ኢትዮጵያዊ፣ ዛሬ ይሄንን በሕብር የደመቀ አንድነቱን ለማዝለቅ ወደኋላ 
ሊል የሚገባው አይኖርም። ምክንያቱም የኅብረ-ብሔራዊነት ትርክት መነሻዎችም ባለቤቶችም ብሔር ብሔረሰቦች ናቸው።

   ሃሳቡም የኢትዮጵያ ብሔር ብሔረሰቦች መከራና ፈተና ሳይነጣጥላቸው፣ ለጋራ ዕጣ ፈንታቸው ሲሉ በአንድነት 
የከፈሉትን መሥዋዕትነት ከማጽናት የሚነሣ ነው። “ኢትዮጵያን ያልገነባ፣ ለኢትዮጵያ ዋጋ ያልከፈለ፣ ማንም ሕዝብ የለም። 
ሁሉም ብሔር ብሔረሰቦች በገነቧትና ዋጋ በከፈሉባት ኢትዮጵያ በፍትሐዊነት፣ በእኩልነትና በነጻነት የመኖር መብትም 
አላቸው። ኢትዮጵያን ከልመና የማላቀቅና የብልጽግናን መሠረት የመጣል ግዴታም አለባቸው፤” ሲሉ ጠቅላይ ሚኒስትሩ 
ያሳሰቡትም ለዚሁ ነው።

  የኅብረ-ብሔራዊነት ትርክት ይሄን ብዝኃነትና አንድነት ማዕከል ያደረገ አሰባሳቢ ትርክት ነው። በመሆኑም በዓሉ 
ሲከበር ከበዓሉ ማድመቂያ ተግባራት በተጓዳኝ፤ አሰባሳቢ ትርክትን ማስረጽ ላይ ትኩረት በማድረግ ሊሆን ይገባል። እናም 
የአኩሪ ባህሎችና ማንነቶች መገለጫ በሆነው እና ኅብረ ብሔራዊ አንድነታችንን የምናጸናበት ትርክት ላይ ለምንመክርበት 
ዛሬ ለምናከብረው ለ18ኛ የኢትዮጵያ ብሔር ብሔረሰቦች እና ሕዝቦች በዓል እንኳን አደረሰን፤ አደረሳችሁ!

እንኳን ለኢትዮጵያውያን ቀን አደረሰን፤ 
አደረሳችሁ!

በማርያም

በአንድ ሀገር ላይ ልዩነት እና ውበት ሀገራዊ መልክ 
እንዲኖራቸው ህብረብሄራዊ አስተሳሰብ ወሳኝ ነው። 
በዚህ መልኩ ከሚገለጹ   የዓለም ሀገራት መካከል   
ሀገራችን ኢትዮጵያ  አንዷ ናት። ሀገራችን  ከሰማንያ በላይ 
የተለያዩ አስተሳሰቦች ከቋንቋና ባህላቸው ጋር ያደመቋት 
የብዙሀነት አብራክ ናት።

ብዙሀነት ውበትና ድምቀት ሆኖ እንዲቀጥል 
እንደመጀመሪያ ምዕራፍ የሚነሳው የመቻቻል ጽንሰ ሃሳብ 
ነው። የሀገራችንን የብሄር ስብጥር በትክክል ይገልጻሉ 
ተብለው ከሚታመኑ አንደበቶች የመጀመሪያው መከባበር 
የሚለው አንደበት ነው። ለዚህ ማሳያ የሚሆነን ደግሞ 
ላለፉ ብዙ ዓመታት በልዩነቶቻችን አምረን በአንድነትና 
በብዙሀነት የቆምንባቸው ጊዜአቶች ናቸው።

በብዙ ልዩነት ውስጥ ተከባብረንና ተቻችለን ብዙ 
የአብሮነት ታሪኮችን ጽፈናል። ልዩነቶቻችንን የኃይል 
ምንጭ አድርገን ስለአንዲት ሀገራችን የፍቅርን ቤት 
ሠርተናል። ዛሬም በዛ ቤት ውስጥ በጋራ ያቀነቀነውን 
የአንድነት ዜማችንን እያሰማን ስለብዙሀነታችን ቀናችንን 
በማክበር ላይ እንገኛለን።

18ኛው የብሄር ብሄረሰብ ቀን ‹ብዙሀነትና እኩልነት 
ለሀገራዊ አንድነት› በሚል መሪና አብሳሪ መልዕክት 
እንዳለፈው ጊዜ በተለያዩ ዝግጅቶች በሶማሌ ክልል ዋና 
ከተማ በጅግጅጋ ምድር እየተከበረ ይገኛል። በልዩነት 
ውስጥ የአንድነታችን ካባ ኢትዮጵያን ለብሰን በጋራ 
ድምጽ ከፍታችንን በማወጅ ላይ እንገኛለን።

በዓሉን አስመልክተው የኢፌዴሪ ጠቅላይ ሚኒስትር 
ዐቢይ አሕመድ (ዶ/ር) ሸጋ መልዕክት አስተላልፈዋል። 
በመልዕክታቸውም ሰፊውን ማህበረሰብ ‹እንኳን 
ለኢትዮጵያዊነት በዓል አደረሳችሁ› በማለት የጀመሩ 
ሲሆን ‹በዓሉ ከምንም በላይ ይዘነው የመጣነውን 
የመከባበርና የመቻቻል መንፈስ የምናስቀጥልበት፣ ከዚህ 
ጎን ለጎን ደግሞ እንደመሪ ሃሳቡ ብዝኃነትን ከእኩልነት ጋር 
የቀየጠ ሀገራዊ ህብረት የሚፈጥር ነው› ብለዋል።

መሪ ቃሉ እንደሚያመለክተው ፤ይህ በዓል 
የኢትዮጵያዊነት በዓል ነው። ኢትዮጵያዊነት ማለት ኅብረ 
ብሔራዊ አንድነትን ማዕከል ያደረገ ሀገራዊ ማንነት ማለት 
ነው። ኢትዮጵያዊነት  የብሔር ብሔረሰቦችን ብዝኃነት 
የሚቀበል፤   ይሄንን  ብዝኃነት አስተሳስሮ የያዘና ለዘመናት 
የተሻገረ ጠንካራ አንድነት  የያዘ  ነው። 

ብሄራዊ ትርክት ብሄራዊ ተሀድሶ ነው። አንድ 
በሚያደርገንና ዘላቂ ተግባቦትን በሚፈጥሩ አስታራቂ 
ትርክቶች ስር መቆማችን ከዛሬ አልፎ ወደነገ የሚሻገር 
አስተማማኝ ጉርብትናን የሚፈጥር ነው። በጋራ ታሪክ 
እና ትርክት ውስጥ ከማንና የማን እንደሆነ የማይታወቅ 
ነጣጣይ ትርክት እየፈጠርን ተከባብረን ሳይሆን 
ተፈራርተን መቆማችን እርግጥ ነው። 

ከዚህ አይነቱ የአብሮነታችንን ካስማ ምሶሳችንን 
ከነቀነቀ መነሻ አልባ ትርክት ለመውጣት ከብሄር 
ብሄረሰቦች መሀል ተምጦ የተወለደ ከሁላችን ለሁላችን 
የሆነ ትርክት ያስፈልገናል። ይሄ እንዲሆን ደግሞ ወቅት 
እየጠበቁ የሚመጡ እንደብሄር ብሄረሰብ ቀን ያሉ 
ኢትዮጵያዊ በዓላት መነሻችን መሆን ይችላሉ።

ከዚህ ጋር በተያያዘ ጠቅላይ ሚኒስትሩ 
በመልእክታቸው  ፤ ‹የብሄር ብሄረሰቦች በዓል ብሔራዊ 
ሀገርን ለመከፋፈልና ለማዳከም ከተገነባው ነጠላ ትርክት 
የምንወጣበት መንገድ ነው። ከፖለቲካዊ ታሪካችን ይልቅ 
ማኅበራዊ ታሪካችንን በማጉላት፣ ከትናንትና ይልቅ በዛሬና 
በነገ ዕድሎቻችንና ሥራዎቻችን ላይ በመመሥረት፣ 
በሕገመንግሥታዊ ሥርዓት ላይ የቆመ አንድ የፖለቲካና 
የኢኮኖሚ ማኅበረሰብ ለመመሥረት የሚያስችል ገዥ 
ትርክት ነው› ሲሉ ተደምጠዋል።

‹የብሔራዊነት ትርክት መነሻዎችም ባለቤቶችም 
ብሔር ብሔረሰቦች ናቸው። ሃሳቡ የኢትዮጵያ ብሔር 
ብሔረሰቦች መከራና ፈተና ሳይነጣጥላቸው፣ ለጋራ ዕጣ 
ፈንታቸው ሲሉ በአንድነት የከፈሉትን መሥዋዕትነት 
ከማፅናት የሚነሣ  ነው። ኢትዮጵያን  ያልገነባ፣  ለኢትዮጵያ 
ዋጋ  ያልከፈለ፣  ማንም  ሕዝብ የለም›  ብለዋል።

‹ሁሉም ብሔር ብሔረሰቦች በገነቧትና ዋጋ 
በከፈሉባት ኢትዮጵያ በፍትሐዊነት፣ በእኩልነትና 
በነጻነት የመኖር መብትም አላቸው። ኢትዮጵያን ከልመና 

ልዩነታችን ውበታችን.. ውበታችን አንድነታችን …
አንድነታችን ኃይላችን ነው 

የማላቀቅና የብልጽግናን መሠረት የመጣል ግዴታም 
አለባቸው። ብሔራዊነት ትርክት ይሄን ብዝኃነትና 
አንድነት ማዕከል ያደረገ አሰባሳቢ ትርክት ነው። ዘመን 
ተሻጋሪና ሁሉን አሰባሳቢ ኢትዮጵያዊነት መገንባት 
የምንችለውም በብሔራዊነት ትርክት አማካኝነት ነው። 
በዓሉን ስናከብር በዚህ መንፈስ እንደምናከብረው 
አምናለሁ› ሲሉ ገንቢ የህብረ ብሄራዊነት ትርክትን 
መሠረት ያደረገ መልዕክታቸውን አስተላልፈዋል።

ብሄራዊ ትርክት ምን ያክል ዋጋ እንዳለው ከጠቅላይ 
ሚኒስትሩ የእንኳን አደረሳችሁ መልዕክት መረዳት 
እንችላለን። ያጣነው ግለሰባዊ ወይም ቡድናዊ ትርክት 
አይደለም። እየከፋፈሉንና እያፈራሩን ያሉት ከአንድ ወገን 
ስለአንድ ወገን ተብለው የተፈጠሩ ትርክቶች ናቸው። 
ኢትዮጵያ ሁሉም የደከሙባት የብሄርብሄረሰብ ቤት 
ናት ካልን ለእርቅና ለተግባቦት የሚያስፈልገን ብሄር 
ብሄረሰባዊ ትርክ ነው ማለት ነው።

ሰፊና ብዙ በሆነች ሀገር ውስጥ ገንቢ ትርክቶች 
ፋይዳቸው ላቅ ያለ ነው። ሀገር ከመገንባትና ተያይዞ 
የመጣውን የአብሮነት ገመድ ከማጥበቅ አኳያ የማይናቅ 
ሚና አላቸው። ልዩነታችን ውበታችን፣ ውበታችን 
አንድነታችን ብለን ስንነሳ ማዕከል ያደረግንው ሰፊውን 
ሕዝብና ሰፊዋን ሀገር ነው። ከየትም ያመጣነው ሳይሆን 
ካለን፣ ከነበረን ልዩነትና አንድነት፣ አስተሳሰብና ሥርዓት 
የቀዳነው ነው።  

ብሄራዊ ትርክት ጎጂና ተጎጂ የሌለበት ሀገር የሚያጸና፣ 
ሕዝብ የሚያፋቅር አለፍ ሲልም በልዩነት ውስጥ ያለውን 
ጸጋና በረከታችንን መለስ ብለን እንድናይ እድል የሚሰጥ 
አጋጣሚ ነው። ከብዙሀነት ውስጥ ባልወጡ ግለኛ 
ትርክቶች ብዙ ነገሮቻችንን አጥተናል። ከክብር ያወረዱን 
አብዛኞቹ ድጦቻችን ማን እንዳቦካው በማናውቀው 
የጭቃ ውስጥ እሾህ ነው። 

የብሄር ብሄረሰብ በዓል የመላው ኢትዮጵያውያን 
በዓል ነው። የእኔ የአንተ የሌለበት የሁላችን የጋራ ትርክት። 
በአንድ ቦታ ስለአንዲት ሀገር በፍቅር የተሰባሰብንበት 
የህብረት መዐድ ነው። መልካም በዓል።

ብሄራዊ ትርክት ጎጂና ተጎጂ 

የሌለበት ሀገር የሚያጸና፣ 

ሕዝብ የሚያፋቅር አለፍ 

ሲልም በልዩነት ውስጥ ያለውን 

ጸጋና በረከታችንን መለስ ብለን 

እንድናይ እድል የሚሰጥ 

አጋጣሚ ነው

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

ፎ
ቶ

፡-
 ገ

ባቦ
 ገ

ብ
ሬ፣

መልካምሥራ አፈወርቅ 
         

ልጅነት … 
ባሌ ጎባ  ተወልዶ   ከመንደር   ቀዬው ላይ     አድጓል።   

ልጅነቱ    መልካም    ነበር። እንደ  እኩዮቹ  ሮጦ፣ ተጫውቶ  
ለመዋል  ወላጆቹ   ነጻነት  ሰጥተውታል።    ረጅምና   
ለግላጋ  ነው። ገና  በልጅነቱ  መመዘዝ   የጀመረው  ቁመቱ  
ከባልንጀሮቹ   ነጥሎ፣  ለይቶ   ያሳየዋል።

ጥላሁን ዓለሙ ወላጅ  አባቱን   በሞት ያጣው  
ገና  የስድስት  ዓመት  ሕፃን ሳለ   ነበር።   ይህ ዕድሜ     
የተወለት   ቢኖር  የአባቱን   ንጹህ  ፍቅርና ትዝታ ብቻ 
ነው። ለወላጅ  እናቱ  ከአባቱ  ሞት  በኋላ  ሕይወት  ቀላል 
አልሆነም። እሱን ጨምሮ ለሚያኖሩት  ቤተሰብ ኃላፊነቱ   
ከበዳቸው። 

የጥላሁን አባት ጠንካራ ገበሬ ነበሩ። የእሳቸው 
ብርታት  ቤታቸውን በጥጋብ ተድላ አኑሯል። ከዓመት 
ዓመት የሚያፍሱት ምርት  ለሚስት ልጆቻቸው በረከት 
ሆኖ ለሌሎች ተርፏል። እማወራዋ  ድንገት አጋር  
ትዳራቸውን  ቢያጡ ቀን ጨለመባቸው። ውሏቸው   
በሀዘን  ትካዜ  ተያዘ። 

አባወራው ከጥላሁን  በፊት  ያፈሯቸው  ልጆች 
አሉ።  ከሚስታቸው  ጋር የያዙት  ሀብት ንብረት እስከዛሬ  
ለሁሉም ጸጋ ሆኖ ቆይቷል። ከእሳቸው  ሞት  በኋላ ግን 
ይህ የርስት ጉዳይ  ጥያቄ  አስነሳ። ሀብቱ ‹‹ይገባናል››  ያሉ 
ባለመብቶች ክርክር ያዙበት። ጉዳዩ  በሕግ እንዲፈታ  
ፍርድ ቤት  መመላለስ ግድ  ሆነ። የጥላሁን እናት  
ተሟጋቾችን  ለመርታት  ከዳኛ ፊት ቀረቡ። ውዝግብ፣ 
ክርክሩ ቀጠለ።

ጥላሁን ለእናቱ  የተለየ ፍቅር አለው። ከአባቱ  ሞት 
በኋላ ‹‹አለኝ››  የሚለው ብቸኛ  ሰው  እሳቸውን   ነበርና  
ሕይወቱ  ከማንነታቸው   አልተነጠለም።  ሕጻን  ቢሆንም  
ፍርድ ቤት   አብሯቸው  ቆሟል። ውዝግብ፣ ክርክሩን  
በእኩል ተካፍሏል። ዘመኑ  ሰዎች   በመሬት  ርስት ጉልት  
የሚካሰሱበት፣ ጊዜ ነበር። ይህ ሁሉ  ለትንሹ  ጥላሁን  
ትዝታ ነበር። ዛሬም  ድረስ ውል  ይለዋል።

ድንገቴው ለውጥ… 
የጥላሁን እናትና  ተከራካሪዎቹ   ክስ ላይ ሳሉ  በሀገሪቱ 

ታላቅ ለውጥ ተከሰተ። ንጉሱ ከሥልጣን  መውረዳቸውን  
ተከትሎ  አብዮቱ    ፈነዳ። ይሄኔ    መሬትና  ርስት ይሉት   
ጉዳይ   ታሪክ   ሆነ።    አጋጣሚው   የነጥላሁንን  ቤተሰብ  
ሕይወት  ለመቀየር  አፍታ  አልፈጀም። 

 የለውጡ ነገር ክርክር   ሲካሄድበት  የቆየውን  የውርስ  
ጉዳይ መና አስቀረው። ርስት ጉልት  ‹‹ይገባናል››   ያሉ 
ሁሉ  በመሬት  ለአዋጁ  መመሪያ ታገዱ። ይህን  ተከትሎ 
የተነሳው ብጥብጥ   አካባቢውን  ሰላም  ነሳው። ግጭትና  
አለመረጋጋቱ  ስጋት ቢሆን   እነ ጥላሁን ስፍራውን  ለቀው 
ሊወጡ ግድ ሆነ። 

በወቅቱ ጥላሁን  ቄስ ትምህርት ቤት ገብቶ ነበር። 
የፊደል ቆይታውን እንዳጠናቀቀ  መደበኛ  ትምህርቱን  
ለመቀጠል  አንደኛ ክፍልን  ጀመረ። ይህ ወቅት  
ከሚወዳቸው እናቱ    የነጠለው  ጊዜ ነበር። ቤተሰቡ  
አካባቢውን   ርቆ በሄደ    ጊዜ  የእሱ  ዕጣ ፈንታ በአክስቱ 
ቤት፣ እንዲሆን ተወሰነ። የእሳቸው  እግር   ‹‹ዶሎመና.. 
ከተባለ ስፍራ  ሲያቀና   ጥላሁን  ከአክስቱ  ቤት ተቀምጦ 
መማር  ነበረበት።  ይህ  ጊዜ የልጅነት  ዓይኑ  በእናት  
ናፍቆት   የተንከራተተበት እንደነበር ያስታውሳል። 
እንዲያም  ሆኖ  ትምህርቱን  አልተወም። በጥንካሬ  
ተምሮ ሰባተኛ  ክፍል ደረሰ። 

የዛኔ ጥላሁን በሚኖርበት አካባቢ የእግር ኳስ ቡድን 
ነበር። በቡድኑ  እሱን መሰል ታዳጊዎች   ታቅፈው 
መጫወትን ለምደዋል። አንድ ቀን ጥላሁን ከጓደኞቹ ጋር 
ሲጫወት እግሩን ስቶት  ወደቀ።  አወዳደቁ  ከበድ ቢል 
እጁ ላይ ጉዳት ገጠመው። ዕለቱን  ህመሙ  ቢሰማውም   
ማንም ትኩረት  አላለውም ።   

ውሎ አድሮ የጥላሁን  ህመም  መባባስ ያዘ። ከአሳዳጊ  
አክስቱ በቀር  የቅርብ ቤተሰብ የሌለው ልጅ  የእጁን  
ችግር  በቤቱ  ይዞ ቀናትን  ቆጠረ።  ታዳጊው  በወቅቱ 
ትምህርቱን  ከማቆም በቀር  ምርጫ አላገኘም።  ቀስ እያለ 
ህመሙ  መዳን   ሲጀምር  ወደ  ትምህርት  ገበታው 

የመለሰው  አላገኘም። ጥቂት ጊዚያትን  ሸንኮራ  እየሸጠ  
ሊኖር ተገደደ።

ከቀናት በኋላ ከዓመታት በፊት የተለየችው አንዲት 
እህቱ ወደመንደራቸው ዘለቀች። አባቱ  ከሞቱ በኋላ  
በማደጎ ወደ ሌላ ስፍራ ሄዳ ነበር። እህቱ የጥላሁንን 
አለመማር ባየች ጊዜ ውስጧ አዘነ። ከዚህ  በኋላ ያለ 
ትምህርት መቆየት እንደሌለበት ወሰነች።

ጥላሁን ከሰባተኛ ክፍል ያቋረጠውን ትምህርት 
ሊቀጥል ደብተሩን አነሳ። በጊዜው ሥርዓተ ትምህርቱ  
በመቀየሩ ወደ ስድስተኛ ክፍል ሊከለስ ግድ አለው። 
ትምህርቱን መከለሱ ክፉ አልሆነም።  የስምንተኛ ክፍልን 
ብሔራዊ  ፈተና  ከመቶ ዘጠና ዘጠኝ በማምጣት አለፈ።

 ወጣትነትን በአዲስ አበባ .. 
አሁን ጥላሁን  ልጅነቱን  አልፎ ጉርምስናውን  

ጀምሯል። ይህ  ዕድሜ ክፉና ደጉን፣ የሚለይበት 
ማንነቱን  የሚያውቅበት ነው። ዛሬ   ራሱን   ችሎ 
መንቀሳቀስ አያቅተውም።  ከወላጅ  እገዛ፣  ከዘመድ  
ክትትል  ወጥቷል። ድንገቴ  አጋጣሚ  አዲስ አበባ   ‹‹ቄስ 
ሰፈር››   ላይ ያደረሰው  ጥላሁን  ከአካባቢው  መላመድ  
አላቃተውም። 

 ጥላሁን በትልቅ እህቱ  ቤት  ተቀምጦ  ትምህርቱን  
መማር   ቀጠለ። በእንጦጦ  አጠቃላይ    የዘጠነኛ  
ክፍልን  ሲቀጥል  በውጤቱ ተመስጋኝና ተወዳዳሪ ሆነ። 
ዓላማ ነበረውና መዘናጋት   አልፈለገም። ሁሉን በጊዜው 
አቻችሎ ለቁም ነገር  ጊዜ  ሰጠ። 

አሁን አስረኛ ክፍልን ተሻግሮ  አስራ አንደኛን   
ጀምሯል። ይህ  ጊዜ ከርሞ ለሚወሰደው የማትሪክ  ፈተና  
የሚዘጋጅበት፣ በርትቶ  የሚተጋበት ነው። እናም ጠዋት  
ማታ ደብተሩን  ይዞ  ከቀለም  ጋር   ያወራል። ያለ አባት  
ያደገው፣ በእናት ናፍቆት  የኖረው ጥላሁን  ራሱን ችሎ 
‹‹ሰው›› ለመባል ብዙ ሞክሯል። ከልጅነቱ   ለትምህርት  
የነበረው  ትኩረት   ዛሬ  ከጫፍ  ሊያደረሰው  መንገድ 
ላይ ነው።     

ጥላሁን የአስራ አንደኛ ክፍልን ማገባደድ እንደያዘ 
ህመም ቢጤ ተሰማው። ህመሙ  እግሩን ይዞት ነበርና 
እንዳሻው ሰውነቱን አላዘዘም። ጉዳዩ አሳሳቢ ቢሆን  
ህክምናውን ሊያይ ግድ  ሆነ። በታከመባቸው  ሆስፒታሎች 
ያገኘው ውጤት ተመሳሳይ  ነበር። ከቅዝቃዜ  ተያይዞ  
የመጣ ችግር መሆኑ ተነግሮታል። ጥላሁን እያመመው 
ነው። እንዲያም  ሆኖ ትምህርቱን ትቶ ቤት አልዋለም። 
ጥርሱን  ነክሶ  ህመሙን  ቻለ።  እስከዛሬ  የለፋበትን፣  
አርቆ  ያለመለትን ትምህርት ማጠናቀቅ  ዓላማው ነው።

ትምህርቱን ሲጨርስ ለዩኒቨርስቲ  ይዘጋጃል። 
ይህ እንዲሆን ከመንገዱ መደናቀፍ  ከሃሳቡ  መዘናጋት 
የለበትም። ህልመኛው  ወጣት ያሰበው አልቀረም። 
ከእግሩ  ህመም እየታገለ የማትሪክ  ፈተናን   አጠናቀቀ።

አሁን ጥላሁን  ውጤቱን  መጠበቅ ይዟል። ባለው 
ጊዜ ወደራሱ ተመልሶ ውስጡን እያዳመጠ ነው። የተለየ 
ህመም አይሰማውም። ማትሪክ  ተፈትኖ በቆየባቸው 
ጥቂት ወራት ለራሱ ጊዜ ሰጥቷል።  ኑሮው   በእህቱ ቤት  
ነውና   ሕይወት አልከበደውም። እንደታናሽነቱ እየታዘዘ፣ 
እንደትናንቱ መሆኑን ቀጥሏል።

አሁን የክረምት ጊዜ ነው። ሰኔና ሐምሌ በዝናብ 
ታልፈዋል። ጭቃ ጎርፉ ዳመና ብርዱ   የወቅቱ መገለጫ 
ነው። ክረምት ሲሆን  በትምህርት  የቆዩ ተማሪዎች  
መጻሕፍትን  ያነባሉ። ለወላጆቻቸው  ይሰራሉ፣  
ለራሳቸው  ይተጋሉ።  በነሐሴ  ክረምቱ ያበቃል። አዲሱ  
ዓመት  ይሞሸራል። ጥላሁን  እንደእኩዮቹ ሁሉ በክረምቱ 
መጻሕፍት  ሲያነብ ተማሪዎችን ሲያስጠና ቆይቷል። 

የጨለማው መንገድ …
 ጥላሁን   ከቀናት  በአንዱ  ከእህቱ ጋር   ዘመድ 

ጥየቃ ከቤት ራቁ። የደረሱበትን አካባቢ    ከዚህ ቀድሞ 
አያውቀውም። ጉዳያቸውን ፈጽመው ከሰፈሩ ሲወጡ 
ሰዓቱ ገፍቶ ምሽቱ አይሎ ነበር። በእግራቸው መንገድ 
የያዙት እህት ወንድም ጉዟቸውን ቀጥለዋል። የጨለማ  
መንገድ   አይመችም። ከጉድጓድ   ከጉድባው ይከታል። 
በተለይ የማያወቁት አካባቢ ሲሆን ችግሩ  ይብሳል።

 ዘመድ ጠያቂዎቹ  መንገዳቸው ቀጥሏል። ጥላሁን 
እርጥቡ  የክረምት መሬት  የተመቸው አይመስልም። 
ከአንድ ሰፍራ   ደርሶ   ሸርተት አደረገው።  ጨለማ ነውና 
ራሱን  መጠበቅ  አልቻለም። ቦታው  ላይ ያገኘው  ብረት  
ክፉኛ ጎድቶታል። እንደምንም   ተነስቶ  ለመሄድ  ሞከረ።  
እንዳሰበው   አልተራመደም።

ከነህመሙ  ቤት የገባው  ጥላሁን  ለመንቀሳቀስ  
ሞከረ። ጉዳዩ  ከባድ  ሆነበት። ማግስቱን   ሆስፒታል  
ደርሶ ለቀናት  ሐኪም ዘንድ  ተመላለሰ።  ችግሩ በመርፌና  
መድኃኒት አልዳነም። አልጋ  አስይዞ  ያስተኛው  ጉዳት 
ያለአንዳች  መፍትሔ  አቆየው። ከሆስፒታል የተሰጠው 
ውጤት ተስፋ የሚያጭር አይደለም። ሐኪሞች   ጉዳቱን  
አይተው  በቀላሉ  እንደማይድን  ነግረውታል።

ጥላሁን ከልጅነት  ዕድሜው አንስቶ  የደጋገመው  
የእጅና እግሩ ጉዳት ጊዜ ጠብቆ በርትቶበታል። ያለ 
አንዳች  ተስፋ ከአልጋ የቀረው  ወጣት አሁንም የማትሪክ 
ውጤቱን  እየጠበቀ ነው። ብዙ የለፋለት ትምህርት ለፍሬ 
እንደሚያበቃው  ያምናል። ድኖ ሲነሳ  ከዩኒቨርሲቲ   
እንደሚገኝ  ያስባል። ይህን ሲያስብ ነገው ብሩህ  ሆኖ 
ይታየዋል።

ጥላሁን አሁንም አልጋ ላይ ነው። ተስፋ የጣለበት 
ድኖ መነሳት ዕውን አልሆነም። ሲቆም ሲቀመጥ 
የሚደነዝዘው አካሉ እንዳሻው አልታዘዘም። ዛሬም 
በዓይኑ ውል የሚልበት ትምህርቱ ከአእምሮው ውሎ 
ያድራል። ከቀናት በአንዱ  ድንገት  የተሰማው የማትሪክ  
ተፈታኞች  ውጤት  ለጥላሁን  ጆሮ ደረሰ። ሁሉም  
ውጤቱን ለማወቅ ከያለበት ተጠራራ።  የዛኔ   ታማሚው   
ጥላሁን ካልጋው  አልተነሳም ። እንደ ሌሎች    የድካሙን  
ፍሬ  ማየት  አልታደለም።  ካለበት  ሆኖ   ውጤቱን  
አስጠየቀ። ብርቱው   ወጣት   ዩኒቨርሲቲ  የሚያስገባውን  
አመርቂ   ውጤት  አስመዝግቧል።

እነሆ! ጊዜው ደረሰ።  ማትሪክን  ያለፉ ተማሪዎች 
ወደ ዩኒቨርሲቲ ሊያቀኑ ሻንጣዎችን አነሱ። ጎበዙ ጥላሁን 
ከነእሱ  መሀል  አንዱ ነው። እንደሌሎች ግን የመማር 
ዕድል አልቀናውም። ያደረበት ህመም እጅና  እግሩን  ይዞ 
ከቤት እንዳዋለው ወራት ተቆጥረዋል። ባልንጀሮቹ  ወደ 
ዩኒቨርሲቲ  ሲያቀኑ እሱ ከአልጋው እንደተኛ ሸኛቸው።

    በፀበል   በሕክምናው   መፍትሔ   የጠፋለት  
ህመም   የመዳን  ተስፋ አላሳየም። ተኝቶ  የሚውለው   
ጥላሁን  አሁን  አማራጭ  እያጣ ነው። ይህ ስሜት 
በውስጡ  ባደረ ጊዜ  አዲስ አበባን  ትቶ  ወደ ትውልድ 
ሀገሩ  ሊሄድ  ወሰነ።

ባሌ ጎባ… 
ጎባ በደረሰ  ጊዜ ለውስጡ  ብሩህ  ተስፋን  

አቀበለው። የቀሰመው  ትምህርት እንዳይጠፋበት 
ውሎው ከመጻሕፍት ጋር ሆነ። ዘንድሮ ያመለጠውን 
ትምህርት ለከርሞ  በስኬት  እንደሚገባበት ተማመነ።  

የአካባቢው ልጆች ከእሱ ዕውቀት ሊጋሩ  ከጎኑ   ተገኙ። 
የያዘውን አልሰሰተም። የጠየቁትን  እያስረዳ፣ የከበዳቸውን  
ማስጠናት   ቀጠለ።

ዓመት አልፎ ዓመት ተተካ። ጥላሁን  ስለትምህርቱ 
ተስፋ አልቆረጠም። ዩኒቨርሲቲ የመግባት  ህልሙ  ከእሱ  
ነበርና   ዕድሉን  ሊሞክር   መረጃ  ጠየቀ። ያሰበው   
አልተሳካም። ቀድሞ  ያልጀመረውን  ትምህርት  መቀጠል 
እንደማይችል  ተነገረው። ውስጡ  ቢያዝንም  ተስፋ 
አልቆረጠም። እውነታውን በይሁንታ ተቀበለ።

ከእናቱ ጋር  ኑሮ   ከጀመረ   ወዲህ   በረዳቶቹ   
አጋዥነት   ጥቂት  ይንቀሳቀሳል።   አሁን    ዶሮዎች  
ማርባት፣  የጓሮ አትክልት  ማልማት  ጀምሯል። ይህ  ሁሉ 
ሲሆን  ጤናው ላይ ለውጥ አልታየም።

ከ1990 ዓ.ም ወዲህ ጥላሁን ችግሩ  እየባሰበት 
ሄደ። በሰዎች ድጋፍ የቆየው አካሉ መልሶ  ከአልጋ  
ዋለ። አልላወስ ያለው እጅ እግሩ ሙሉ ለሙሉ  ከሰው 
ርዳታ  ጣለው። አንዳንዴ  እጆቹ  ሲዘረጉ  መታጠፍ  
ያቅታቸዋል። እንደምንም ሲታጠፉ ደግሞ መዘርጋት  
ይሳናቸዋል። የእግሩም  ላይ   ህመም  የተሻለ  አይደለም። 
ችግሩ  ከፋ፣ ህመሙ ባሰ።

ጥላሁን  ረጅሙን ጊዜ ያሳለፈው ከእናቱ ጋር በመኖር  
ነው። እሳቸው የልጃቸውን ችግር   ለመሸከም  ትከሻቸው  
ሰፊ ነው።  እሱም  ቢሆን   በእሳቸው  ተስፋውን ጥሏል። 
ታሞ  ቢሰቃይም  በእናቱ  እስትንፋስ ውስጡ ይታከማል። 
ብሶቱ  ይጠፋል።

ይህ ሁሉ እውነታ ግን በአንድ ቀን ክፉ አጋጣሚ  
ታሪኩን ቀየረ። አሉኝ የሚላቸው አንድ  እናቱ በሞት 
ተለዩት።  አሁንም  ጥላሁን   ወስጡን  አሳምኖ  
እውነታውን ተቀበለ። እናቱ ለእሱ የግል ስጦታው፣  
የማንነቱ ዋልታ ናቸው። ያለ አባት፣ ያለ ረዳት በችግር 
አሳድገውታል። ከእሳቸው ጋር ክፉ ደግን አልፏል። ዛሬ 
ትልቅ  ሰው ቢሆንም  ለእሳቸው  ሁሌም ልጅ ነበር። 

ጥላሁን    ከሕፃንነቷ   ጀምሮ እንደ ልጅ  ያሳደጋት  
ዘመዱ  በቅርቡ አለች። ውሎ አድሮ ግን  ቤቶቿ  ባል 
ታግባ፣ ትዳር  ትያዝ  ብለው  ከእሱ ዘንድ  አራቋት። ከዚህ 
በኋላ   ከብርታቱ  በቀር  አጋር  ይሉት  አጣ። 

  ሀዘንና  ህመም  ከብቸኝነት  ተዳምሮ  ያለ ረዳት  
የቀረው  ጥላሁን  ከተኛበት አልጋ  ሆኖ ብዙ  ያስብ  
ጀመር።  በአንድ  አጋጣሚ  ሰዎችን  በበጎነት ስለሚያግዙ 
ሰዎች ታሪክ መስማቱን  ያስታውሳል። የመቄዶንያውን  
መስራች  ቢኒያምን  ጨምሮ ስለ  ሌሎች  ልበ  መልካሞቸ 
ደጋግሞ  አዳምጧል።

   ውሳኔው...
2007 ዓ.ም  ለጥላሁን የውሳኔ  ጊዜ ሆነ። ባሌ ጎባ ለቆ 

ለመውጣትና  አዲስ አበባ ለመመለስ  ቆረጠ። ምክንያቱ 
እነዚህን  በጎ ሰዎች በአካል  ለማግኘት ነበር። በአውቶቡስ 
ተሳፍሮ  ካሰበው  ሲደርስ  የተቀበሉት ታላቅ  እህቱ ነበሩ። 
በወቅቱ እሱን ለማገዝና ለማኖር  የሚያስችል  አቅም 
እንደሌላቸው ተረድቷል።

ጥላሁን የሰውነቱ መግዘፍ   ለእንክብካቤ አያመችም። 
ህመሙን  ይዞ እህቱንና ቤተሰባቸውን ማስቸገር  
ማስጨነቅ መሰለው።  በእሱ ጉዳይ የመከሩ ወገኖች 
ለዘለቄታው  የሚኖርበትን  ማረፊያ አፈላለጉለት። 
ከጊዚያት  በኋላ ጥላሁን  ‹‹የወደቁትን አንሱ  የነዳያን  በጎ 
አድራጎት›› ውስጥ ራሱን   አገኘው።

 በዚህ ስፍራ ሰፊ እጆች፣ መልካም ፊቶች በቅንነት  
ተቀበሉት። ከሐምሌ 2008 ዓ.ም ጀምሮ  ለቤቱ  ቤተሰብ   
የሆነው   ጥላሁን   እንደልማዱ    ነገሮችን  በበጎ ተቀብሎ 
መኖር  ይዟል።

ዛሬም ከአልጋ በማይነሳው አካሉ፣ በማይንቀሳቀሱት 
እጅና እግሮቹ ተማሮ አያውቅም። ፈጣሪውን  በሙሉ አፉ  
ያመሰግናል። ያለፈበት መንገድ እሾሀማ ቢሆንም ስለምን 
ብሎ ከራሱ አይጣላም። ሁሌም በምስጋና  ፈጣሪውን 
ያወድሳል፣ ከአልጋ የዋለው፣  ማንነቱ  ዓለም ከንቱ 
መሆኑን ባስታውሰው ጊዜ ውስጡ ይበረታል። ውስጡ  
እንደ  አካሉ   አይደለም። ሁሌም  በጽናት ይቆማል።  
ጠንካራው፣  አይሰበሬው፣ ብርቱ ጥላሁን  ዓለሙ።

በፈተናዎች ያልተሰበረ መንፈስ   … …  

ጥላሁን ዓለሙ



አዲስ ዘመን   ቅዳሜ ኅዳር 29 ቀን 2016 ዓ.ም

ዓለማሁ ግዛው

   13ኛው የአዲስ አበባ ከተማ አቀፍ የአካል ጉዳተኞችና 
መስማት የተሳናቸው ስፖርታዊ ውድድርና ፌስቲቫል 
ከህዳር 24 ጀምሮ በኢትዮጵያ ስፖርት አካዳሚና በአራት 
ኪ.ሎ ወወክማ እየተካሄደ ነው፡፡ በውድድሩ ከ11ዱም ክፍለ 
ከተሞች የተውጣጡ መስማት የተሳናቸውና አካል ጉዳተኞች 
በተለያዩ ስፖርታዊ ውድድሮች እየተሳተፉ ይገኛሉ፡፡ 

   ውድድሩ በአዲስ አበባ ከተማ አስተዳደር ወጣቶችና 
ስፖርት ቢሮ እንዲሁም በአዲስ አበባ ከተማ ሴቶች ሕጻናትና 
ማህበራዊ ጉዳይ ቢሮ ትብብር እንደተዘጋጀ ታውቋል፡፡ 
የውድድሩ አስተናጋጅ የካ ክፍለ ከተማ  ሲሆን ውድድሩ 
‹‹መስማት የተሳናቸውና የአካል ጉዳተኞች ሁለንተናዊ 
ተጠቃሚነት ለዘላቂ ልማት ግቦች ስኬት ትርጉም ያለው 
ትሰስር›› በሚል መሪ ሃሳብ ነው እየተካሄደ የሚገኘው፡፡ 

  ውድድሩ በየዓመቱ የሚካሄድ እና ሁሉም አካል 
ጉዳተኛና መስማት የተሳናቸው ስፖርተኞች የሚሳተፉበት 
ትልቅ መድረክ መሆኑም የአዲስ አበባ መስማት የተሳናቸው 
ስፖርቶች ፌዴሬሽን አስታውቋል፡፡ በዚህም አካል 
ጉዳተኞች በውድድሩ በመሳተፍ በውጤትና በተለያዩ 
ሽልማቶች የሚነቃቁበት መሆኑን ተጠቅሷል፡፡ በተጨማሪም 
ለኢትዮጵያ ቻምፒዮና እና ለሌሎች ሀገር አቀፍ ውድድሮች 
ከተማውን በመወከል የሚሳተፉ ስፖርተኞች የሚመረጡበ 
ነው፡፡

   በውድድሩ ከ11ዱም ክፍለ ከተሞች የተውጣጡ ከ200 
በላይ አካል ጉዳተኞችና ከ200 በላይ መስማት የተሳናቸውና 
ሌሎችም ስፖርተኞች እየተሳተፉ ሲሆን ታህሳስ 6/2016 
ዓ.ም ይጠናቀቃል ተብሏል፡፡ ውድድሩ 7 የጉዳት ዓይነቶችን 
ያካተተ ሲሆን የእግር ጉዳት፣ የእጅ ጉዳት፣ በአይነ ስውራን 
ሙሉ ለሙሉና በጭላንጭል፣ ዊልቼር የሚጠቀሙ 
ስፖርተኞች ተፎካካሪ ናቸው፡፡ ከ13 በላይ የስፖርት 

ስፖርት

ዓይነቶች በፉክክሩ የተካተቱ ሲሆን በአትሌቲክስ (ሩጫ፣ 
ውርወራና ዝላይ)፣  ጠረጴዛ ቴኒስ፣ ዳርት፣ ገመድ ጉተታ፣ 
ክብደት ማንሳት  እና ሌሎች የስፖርት ዓይነቶች ተካተዋል፡፡ 

  የአካል ጉዳተኞችና  መስማት የተሳናቸው ስፖርታዊ  
ውድድርና ፌስቲቫል  ሁለንተናዊ ጥቅምን ከሚያረጋግጡ 
መድረኮች መካከል አንዱ መሆኑ የተጠቀሰ ሲሆን፣ 
በከተማው ለሚገኙ አካል ጉዳተኞች እውቅና ከመስጠቱ 
ባሻገር ማህበራዊ፣ ኢኮኖሚያዊና ሥነ ልቦናዊ እንዲሁም 
ጥቅማቸውን ለማረጋገጥ እንደሚያስችል ተገልጿል፡፡ 
በዚህም መስማት የተሳናቸውና አካል ጉዳተኞች በስፖርት 
የመሳተፍ አቅምም ብቃትም በመያዛቸው  እንደዚህ አይነት 
ውድድሮች መዘጋጀታቸው ከተማ አስተዳደሩን ብሎም 
ሀገርን የሚወክሉ ስፖርተኞችን ለማፍራት ትልቅ አስተዋጽኦ 

ይኖረዋል ተብሏል።
   የአዲስ አበባ ከተማ መስማት የተሳናቸው ስፖርቶች  

ፌዴሬሽን ጽሕፈት ቤት ኃላፊ ወይዘሮ እሌኒ ጌትዬ፣ 
የውድድሩ ዓላማ አካል ጉዳተኞችን በስፖርቱ ማሳተፍና 
ተጠቃሚ ማድረግ እንደሆነ ተናግረዋል፡፡ በውድድሩ 
ማንኛውም አካል ጉዳተኛ የመሳተፍ መብትና ዕድል 
እንዳለውም ጠቁመዋል፡፡ የስፖርት ፖሊሲው አካል 
ጉዳተኞች በሚማሩበት፣ በሚሠሩበትና በሚኖሩበት አካባቢ 
መሳተፍ  እንደሚችሉ የሚያስቀምጥ በመሆኑም በዚህ 
ውድድር የሚሳተፉ ስፖርተኞች በነዚህ ስፍራዎች ተሳትፎን 
በማድረግ እንደመጡም ገልፀዋል፡፡

  የዘንደሮ ውድድር ከሌላው ጊዜ ትንሽ ቀዝቀዝ ያለ 
እንደሆነ የጠቀሱት ወይዘሮ እሌኒ፣ ብዙ የቅድመ ዝግጅት 

ሥራዎች መሠራታቸውን አስረድተዋል፡፡ በሁሉም ክፍለ 
ከተሞች  የበጀት ውስንነቶች የነበሩ ቢሆንም የውስጥ 
ውድድሮችና ቅስቀሳዎች በስፋት ተካሂዷል፡፡ 

  የአዲስ አበባ መስማት ተሳናቸውና አካል ጉዳተኞች 
ስፖርቶች  ፌዴሬሽን በትብብር የስፖርተኞቹን ተሳትፎና 
ጥቅም ለመጨመር በቀጣይ በከተማው ያሉትን ሁሉንም 
አካል ጉዳተኞች በስፖርቱ ላይ እንዲሳተፉ ለማድረግ 
እንደሚሠራም ገልፀዋል፡፡ ለአካል ጉዳተኞች የሚሆን ምቹ 
ሁኔታ ባለመኖሩ በቀላሉ ተሳትፎ ባለማድረጋቸው ቅሬታ 
የሚሰማቸው ቢሆንም በውድድሩ በመሳተፋቸው ጥሩ የሆነ 
መነቃቃት እንዳላቸውም ተናግረዋል፡፡ 

   እነዚህን የህብረተሰብ ክፍሎች በስፖርቱ ይበልጥ 
ተጠቃሚ ለማድረግና ስፖርቱ እንዲስፋፋና በሁሉም 
ክፍለ ከተሞች ደረጃውን የጠበቀ ኮሚቴ የማደራጀት ሥራ 
እየተሠራም ነው፡፡ ለዚህም ከሁሉም መስማት ከተሳናቸውና 
አካል ጉዳተኞች የተውጣጣ  ኮሚቴ ተቋቁሟል፡፡ በዚህ 
ዓመት የፌዴሬሽኑን አዲስ ሥራ አስፈጻሚ ኮሚቴ የማዋቀር 
ሥራ እንደተሠራም አክለዋል፡፡ 

   በተጨማሪም ከድርጅቶች ጋር በመነጋገር አካል 
ጉዳተኞችን በክለብ እና በቡድኖች ደረጃ እንዲይዙ እና 
የማሳተፍ ሥራዎችም እንዲሰሩ የማድረግ ሥራዎችም 
እንደሚሠራም ተጠቁሟል፡፡ ከዚህ ቀደም አምስት ክለቦች 
የተመሠረቱ ሲሆን ይህንን ባለሀብቱንና ሌሎች አካላትን 
በማስተባበር ተጨማሪ ክለቦችን ለማቋቋም ጥረት እየተደረገ 
ይገኛል፡፡

   በመሆኑም ፌዴሬሽኑ በታዳጊ ስፖርተኞችና ክለቦች 
ላይ በመሥራትና ኤሊት ስፖርተኞችን በማፍራት ተጠቃሚና 
ተሳታፊ እንዲሆኑ ጥረት እያደረገ ነው፡፡ አካል ጉዳተኞች 
እድሉ ቢመቻችላቸው ምንም ነገር ማድረግ የሚችሉ በመሆኑ 
ማህበረሰቡ አካል ጉዳተኞች ላይ ያለውን አመለካከት 
በመቀየር እገዛ በማድረግ እንደሚገባም ተጠቁሟል፡፡

የአዲስ አበባ የአካል ጉዳተኞች ስፖርታዊ ውድድር እየተካሄደ ነው

የአዲስ አበባ የአካል ጉዳተኞችና መስማት የተሳናቸው ስፖርታዊ ውድድርና ፌስቲቫል በድምቀት እየተካሄደ ይገኛል፣

 

የእንስሳት ልማት ኢንስቲትዩት ከዚህ በታች በተገለጹት ክፍት የሥራ መደቦች ላይ ሠራተኞችን አወዳድሮ 

በኮንትራንት ለመቅጠር ይፈልጋል፡፡

1. የሥራ መደቡ መጠሪያ           ኤክስኪዩቲቭ ሴክሬታሪ I

ደመወዝ                                ብር 4,609.00 (አራት ሺህ ስድስት መቶ ዘጠኝ ብር)

ደረጃ                                      IX 

የሥመደመቁ                            13.7/እል-330,371 እና 32

ተፈላጊ ችሎታ   የጽሕፈትና ቢሮ አስተዳደር ወይም ሴክሬታሪያል ሳይንስና ኦፊስ ማኔጅመንት ወይም 

ሴክሬታሪ ቴክኖሎጅ ወይም ኮምፒተራይዝ ሴክሬታሪያል ሳይንስ እና ኦፊስ ማኔጅመንት ወይም 

ካስተመር ኮንታክት እና ሴክሬታሪያል ኦፕሬሽን ወይም በኢንፎርሜሽን ቴክኖሎጂ ወይም 

ኮምፒውተር ሳይንስ ወይም አይሲቲ ወይም አይቲ ወይም ኢንፎርሜሽን ሳይንስ ወይም ኢንፎርሜሽን 

ሲስተም ወይም አይቲ ሳፖርት ሰርቪስ ወይም ኮምፒዩተር ሳይንስና ኢንፎርሜሽን ቴክኖሎጂ ወይም 

ኢንፎርሜሽን ሳይንስ እና ቴክኖሎጂ ወይም አይሲቲ ሰፖርት ሰርቪስ ወይም አይሲቲ ስፖርት እና 

ሲስተም ሰርቪስ ወይም አድሚንስትሬቲቭ ማኔጅመንት ቴክኖሎጂ ወይም አድሚንስትሬቲቭ ሰርቪስ 

ማኔጅመንት ወይም ቴክኖሎጂ ሲስተም እና ኦፊስ ማኔጅመንት ወይም አድሚንስትሬቲቭ ኦፊስ 

ማኔጅመንት ወይም ቴክኖሎጅ ሲስተም /ኦፊስ አድሚንስትሬሽን ወይም አድሚንስትሬቲቭ ሰርቪስ 

ማኔጅመንት አድሚንስትሬሽን ኤንድ ኢንፎርሜሽን ሲስተምና ኮሌጅ ዲፕሎማ ወይም የቴክኒክና 

ሙያ በደረጃ 3/10+3/ COC ምዘና ማጋገጫ ምስክር ወረቀት እና 4 ዓመት የአግባብ ያለው የሥራ 

ልምድ ያለው

ብዛት                                    3 /ሶስት/

የሥራ ቦታ  ሆለታ በሚገኘው     ቃሊቲ በሚገኘው የእንስሳት ልማት ኢንስቲትዩት

2. የሥራ መደቡ መጠሪያ          ኤክስኪዩቲቭ ሴክሬታሪ I

ደመወዝ                               ብር 4,609.00 (አራት ሺህ ስድስት መቶ ዘጠኝ ብር)

ደረጃ                                    IX

የሥመደመቁ                          13.7/እልሆ-1

ተፈላጊ ችሎታ የጽሕፈትና ቢሮ አስተዳደር ወይም ሴክሬታሪያል ሳይንስና ኦፊስ ማኔጅመንት ወይም 

ሴክሬታሪ ቴክኖሎጂ ወይም ኮምፒተራይዝ ሴክሬታሪያል ሳይንስ እና ኦፊስ ማኔጅመንት ወይም 

ካስተመር ኮንታክት እና ሴክሬታሪያል ኦፕሬሽን ወይም በኢንፎርሜሽን ቴክኖሎጂ ወይም 

ክፍት የሥራ ቦታ ማስታወቂያ

እንስሳት ልማት ኢንስቲትዩት

ኮምፒውተር ሳይንስ ወይም አይሲቲ ወይም አይቲ ወይም ኢንፎርሜሽን ሳይንስ ወይም ኢንፎርሜሽን 

ሲስተም ወይም አይቲ ሳፖርት ሰርቪስ ወይም ኮምፒዩተር ሳይንስና ኢንፎርሜሽን ቴክኖሎጂ ወይም 

ኢንፎርሜሽን ሳይንስ እና ቴክኖሎጂ ወይም አይሲቲ ሰፖርት ሰርቪስ ወይም ኣይሲቲ ሰፖርት እና 

ሲስተም ሰርቪስ ወይም አድሚንስትሬቲቭ ማኔጅመንት ቴክኖሎጂ ወይም አድሚንስትሬቲቭ ሰርቪስ 

ማኔጅመንት ወይም ቴክኖሎጂ /ሲስተም እና ኦፊስ ማኔጅመንት ወይም አድሚንስትሬቲቭ ኦፊስ 

ማኔጅመንት ወይም ቴክኖሎጂ ሲስተም /ኦፊስ አድሚንስትሬሽን ወይም አድሚንስትሬቲቭ ስርቪስ 

ማኔጅመንት አድሚንስትሬሽን ኤንድ ኢንፎርሜሽን ሲስምና ኮሌጅ ዲፕሎማ ወይም የቴክኒክና ሙያ 

በደረጃ 3 /10+3/ COC ምዘና ማረጋገጫ ምስክር ወረቀት እና 4 ዓመት አግባብ ያለው የሥራ ልምድ 

ያለው

            ብዛት                                        1 /አንድ/

            የሥራ ቦታ                                  ሆለታ በሚገኘው ሆለታ የእንስሳት ልማት ማእከል

ማሳሰቢያ፡-

•	 ለተገለፁት የሥራ መደቦች ከተ.ቁ 1 ላይ ያለው ቃሊቲ በሚገኘው የእንስሳት ልማት ኢንስቲትዩት ሲሆን 

በተ.ቁ 2 የተገለፀው የሥራ መደብ ደግሞ የሥራ ቦታቸው በሆለታ በሚገኘው የሆለታ እንስሳት ልማት 

ማእከል ነው::

•	 ከተጠቀሱት ዝቅተኛ ተፈላጊ ችሎታ በላይ የትምህርትና የሥራ ልምድ ያላቸው አመልካቾች መመዝገብ 

ይችላሉ::

•	 ምዝገባው ይህ ማስታወቂያ በአካባቢው ከወጣበት ቀን ጀምሮ ባሉት 10 ተከታታይ የሥራ ቀናት ዘወትር 

በሥራ ሰዓት ይሆናል፡፡

•	 የምዝገባ ቦታ፡- ቃሊቲ በእንስሳት ልማት ኢንስቲትዩት በቢሾፍቱ እንስሳት ማእከልና በሆለታ እንስሳት 

ልማት ማእከል ውስጥ የብቃትና የሰው ሀብት አስተዳደር ማስተባበሪያ ቢሮ ይሆናል፡፡

•	 አመልካቾች የትምህርት እና የስራ ልምድ ማስረጃቸውን ዋናውንና ከማይመለስ ፎቶ ኮፒ ጋር ይዘው 

በመቅረብ መመዝገብ ይችላሉ፡፡

•	 የፈተና ቀን በውስጥ ሠሌዳ ላይ ይገለፃል፡፡

ስልክ ቁጥር 0913153348

